
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 
ᒪᓕᒃᖢᓂ ᓄᓇᑦᓯᐊᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ; ᐊᒻᒪᓗ 

ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥ; ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 

ᔪᓚᐃ  2017 

 

 

 

 

 

 

 

 

 

 

 

 

 

 

 

 

 

   

  

 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ 



 
 

ᓄᓇᑦᓯᐊᖅ 
wscc.nt.ca 

ᔭᓗᓇᐃᕝ  

ᑎᑎᖅᑲᕐᓂᐊᕐᕕᒃ 8888, 5022 49−ᖓᓂ ᐊᖅᑯᑎ  

ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ  

ᔭᓗᓇᐃᕝ, ᓄᓇᑦᓯᐊᖅ  X1A 2R3 

ᐅᖄᓚᐅᑦ: 867-920-3888  

ᐊᑭᖃᙱᑦᑐᖅ: 1-800-661-0792  

ᓱᒃᑲᔪᒃᑯᑦ: 867-873-4596  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677 

ᐃᓅᕕᒃ  

ᑎᑎᖅᑲᕐᓂᐊᕐᕕᒃ 1188, 87 ᑭᖕᒥᖕᔭ ᐊᖅᑯᑎ 

ᐸᓛᒃᓯᑑᓐ ᐃᒡᓗᕐᔪᐊᖅ 

ᐃᓅᕕᒃ, ᓄᓇᑦᓯᐊᖅ  X0E 0T0 

ᐅᖄᓚᐅᑦ: 867-678-2301  

ᓱᒃᑲᔪᒃᑯᑦ: 867-678-2302 

ᓄᓇᕗᑦ  

wscc.nu.ca  

ᐃᖃᓗᐃᑦ  

ᑎᑎᖅᑲᕐᓂᐊᕐᕕᒃ 669, 630 ᑯᐃᓐ ᐃᓕᓴᐱ II ᐊᑐᒐᖅ 

ᖃᒧᑎᒃ ᐃᒡᓗᕐᔪᐊᖅ, ᒪᕐᕈᖓᓂ ᓇᑎᖓ 

ᐃᖃᓗᐃᑦ, ᓄᓇᕗᑦ  X0A 0H0 

ᐅᖄᓚᐅᑦ: 867-979-8500  

ᐊᑭᖃᙱᑦᑐᖅ: 1-877-404-4407  

ᓱᒃᑲᔪᒃᑯᑦ: 867-979-8501  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-979-8501 

 

 

 
 

 

 

 
 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᑲᔪᓯᒋᐊᕐᓂᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓴᖅᑮᓚᐅᖅᐳᑦ ᑖᔅᓱᒥᖓ ᓴᓇᔨᕐᔪᐊᓄᑦ ᒪᓕᒋᐊᖃᖅᑐᖅ 

ᐱᓕᕆᔾᔪᓯᐅᔪᖅ ᒪᓕᒃᖢᑎᒃ ᐊᕕᒃᑐᖅᑐᓯᒪᓂᖓ 18(3)−ᒥ ᐊᒻᒪᓗ18(4)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᔭᓂᑦ.  
 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕌᖓᕗᖅ ᐃᖅᑲᓇᐃᔭᕐᕕᓕᒫᑦᑎᐊᓄᑦ ᑲᒪᒋᔭᐅᔪᓄᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ.  

 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕌᖓᕗᖅ ᐃᓚᖓ 4−ᒥ ᐊᒻᒪᓗ 5−ᒥ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ; ᐊᒻᒪᓗ ᐃᓚᖓ 14(1)(f), 119, ᐊᒻᒪ 147(1), ᑕᐃᑲᓂᓗ ᐊᕕᒃᓯᒪᓂᖓ 

11-ᒥ, ᑕᐃᑲᙵ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. 

 

ᑖᓐᓇ ᒪᓕᒋᐊᓕᒃ ᐊᑐᓕᖅᑎᑕᐅᕗᖅ ᓴᖅᑭᑎᑕᐅᓯᒪᓂᖓᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᓂ (Northwest Territories Gazette) ᐊᒻᒪᓗ 

ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette), ᒪᓕᒃᖢᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᕐᓂᒃ. 

 

ᐊᑐᓕᖅᑎᑕᐅᔪᑦ ᐅᓗᖏᓐᓂ: 

 

ᓄᓇᑦᓯᐊᖅ: 31 ᔪᓚᐃ 2017 

ᓄᓇᕗᑦ: 31 ᔪᓚᐃ 2017 
 
 

 

 

 

 

ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

 

 

 

 

 

 

 

 

 

 

ᐱᖏᓐᓂᕋᐅᑎ 

ᑖᓐᓇ ᑎᑎᕋᖅᑕᐅᓂᑯ ᐱᔾᔪᑎᖃᖅᐳᖅ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐅᕘᓇ ᐃᖅᑲᓇᐃᔭᕐᕕᖕᒥ ᓇᓪᓕᐅᒃᑯᒫᓄᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂᑦ ᐊᐅᓚᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ.  

ᓇᓗᓇᐃᖅᓯᓂᕐᒧᑦ ᒪᓕᑦᑎᐊᕐᓯᒪᓂᖓᓂ ᒪᓕᒐᓕᐊᖑᓯᒪᔪᓂ ᐱᓕᕆᐊᕆᔭᐅᓂᐊᕐᓂᕋᖅᑐᓂ ᖃᐅᔨᒋᐊᖏᓐᓇᐅᔭᕐᓗᑎᑦ ᓄᑖᖑᓛᖑᔪᒧᑦ ᒪᓕᒐᓕᐊᖑᔪᒥᑦ. ᑖᓐᓇ 

ᑎᑎᕋᖅᑕᐅᓂᑯ ᐅᖃᐅᓯᖃᑐᐃᓐᓇᕆᐊᓕᒃ ᐃᓚᒋᐊᕈᑕᐅᓯᒪᔪᒧᑦ ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᔪᒧᑦ ᒪᓕᒐᓕᐊᓄᑦ.  

ᖃᐅᔨᒋᐊᕆᑦ ᐅᖃᐅᓯᒃᓴᓄᑦ ᑭᖑᓪᓕᖅᐹᖑᔪᒥ ᒪᓕᒐᓕᐊᖑᔪᓂᑦ ᐅᕙᓂ wscc.nt.ca ᐅᕝᕙᓘᓐᓃᑦ wscc.nu.ca, ᐅᕝᕙᓘᓐᓃᑦ ᖃᐅᔨᒋᐊᕐᕕᐅᔪᓐᓇᖅᑐᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕗᖓ 1-800-661-0792−ᒧᑦ. 

4 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᓇᓂᑦᓯᑏᑦ  

ᑲᔪᓯᒋᐊᕐᓂᖓ ........................................................................................................................................... 3 

5 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

1 ᑭᓲᖕᒪ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ? 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᒪᓕᒋᐊᖃᖅᑐᑦ 

ᐱᓕᕆᔾᔪᓯᐅᔪᑦ ᑐᓂᓯᕗᑦ ᐊᑲᐅᔪᓂ ᒥᐊᓂᕆᓂᐅᔪᒥ ᑎᑭᐅᒪᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖕᓂᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ 

ᒪᓕᒃᑕᐅᔭᕆᐊᓕᖕᓂᑦ. 

ᒪᓕᒡᓗᒍ ᐊᕕᒃᑐᖅᓯᒪᓂᖓ 18(3) ᑕᐃᑲᙵ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᔭᓂᑦ: “ᐱᔾᔪᑎᖃᖅᑐᒥ ᑐᓂᓯᓂᕐᒧᑦ ᐊᑲᐅᔪᓂ ᒥᐊᓂᕆᓂᕐᒧᑦ ᐃᓱᒪᒋᔭᖃᕐᓗᓂ ᒪᓕᒋᐊᓖᑦ 

ᓇᓕᐊᑐᐃᓐᓇᓂ ᑐᓂᓯᓂᐅᔪᒥᑦ ᑕᒪᑐᒥᖓ ᒪᓕᒐᐅᔪᒥᑦ ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓂᑦ, ᐊᖓᔪᖅᑳᖅ 

ᐊᑦᑕᓇᔾᔭᐃᖅᓯᒪᓕᕆᔨ ᐊᖏᕈᓐᓇᖅᐳᖅ ᐊᒻᒪᓗ ᑐᓂᓯᓗᓂ ᑕᐃᒪᐃᑦᑐᓂ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᐃᓱᒪᒋᔭᖓᓂ ᓈᒻᒪᑦᑎᐊᕐᓂᖓᓂ ᑕᐃᑯᖓ ᐱᔾᔪᑕᐅᔪᒧᑦ.” 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᐊᑐᕐᓂᖃᖅᐳᑦ ᐃᖅᑲᓇᐃᔭᕐᕕᐅᔪᓄᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ 

ᐊᖏᓲᖑᕗᖅ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᑐᖅᑕᐅᔪᒃᓴᐅᑕᐅᓪᓗᑎᒃ ᑕᒪᒃᑭᓄᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᓇᖕᒥᓂᖃᖃᑕᐅᔪᓄᑦ. 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᑐᓕᕐᓂᖃᕐᓂᐊᖅᐳᑦ ᐊᑐᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ 

ᐅᓪᓗᖓᓂ ᑎᑎᕋᖅᑕᐅᓂᖓᓂ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ (Northwest Territories Gazette) 

ᐅᕝᕙᓘᓐᓃᑦ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette). 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᓴᙱᓂᖃᕐᓂᖃᙱᓚᑦ ᒪᓕᒐᖅᑎᒍᑦ ᑖᒃᑯᐊᑎᑐ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. ᐃᓄᖕᒥ ᐃᖅᑲᓇᐃᔭᖅᑎᖁᑎᓕᖕᓄᓪᓗ 

ᓵᙵᔭᐅᔪᓐᓇᙱᓚᑦ ᐸᓯᔭᒃᓴᐅᓗᓂ ᒪᓕᙱᓐᓂᕐᒧᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ. ᑭᓯᐊᓂ, 

ᒪᓕᒐᓕᕆᓂᕐᒧᑦ ᐱᓕᕆᐊᖑᔪᓂ ᐅᕘᓇ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ 

ᒪᓕᒃᑕᐅᔭᕆᐊᓕᖕᓂᑦ, ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐃᓱᒪᒋᔭᐅᓂᐅᔪᓐᓇᖅᐳᖅ 

ᓇᓗᓇᐃᖅᓯᓇᓱᐊᖅᑎᓪᓗᒋᑦ ᓴᓇᔨᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᒪᓕᓚᐅᕐᓂᕈᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᓕᐅᔪᑦ ᒪᓕᓪᓗᐊᖅᐳᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᑭᓯᐊᓂ ᐊᓯᐊᒍᑦ ᖃᓄᐃᓕᐅᕐᓂᖃᕐᓂᕈᓂ 

ᑎᑭᐅᒪᓂᐊᖅᑐᒥᑦ ᐊᔾᔨᖓᓂ ᐱᐅᓂᖅᓴᒥᓪᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᓄᐃᓐᓂᐅᓂᐊᖅᑐᒥᑦ. 

 

 

 

 

 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 

 ᑐᓂᓯᕙᒃᐳᖅ ᐊᑲᐅᔪᓂ ᒪᓕᒐᒃᓴᖏᓐᓂᑦ. 

 ᓱᖏᐅᔾᔨᓲᖑᕗᖅ ᐃᓄᑐᐃᓐᓇᒧᑦ ᐃᖅᑲᓇᐃᔭᕐᕕᖓᑕ ᐃᓂᒋᔭᖓᓂ. 

 ᐱᓕᕆᓂᖃᑐᐃᓐᓇᕆᐊᖃᖅᐳᖅ ᑕᑯᒃᓴᐅᓂᐅᔪᒥᑦ.  

 ᒪᓕᒃᑕᐅᓪᓗᐊᖅᐳᖅ ᑭᓯᐊᓂ ᐱᐅᓂᖅᓴᒥ ᐱᓕᕆᓂᑕᐊᖅᐸᑦ. 



 

 

 

6 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

2 ᑐᑭᖏᑦ 

ᐊᔪᙱᓐᓂᖅ - ᖃᐅᔨᒪᓂᕐᒥᑦ, ᐱᓕᕆᐊᖃᕐᓂᑰᓂᕐᒥᑦ ᐊᒻᒪ ᐱᓕᒻᒪᒃᓴᕐᓂᕐᒥᑦ ᑲᔪᓯᑎᑦᑎᐊᕈᓐᓇᕐᓗᒍ 

ᖃᓄᐃᓕᐅᕈᓯᐅᔪᖅ, ᐱᖠᕆᐊᕆᔭᐅᔪᖅ ᐅᕝᕙᓘᓐᓃᑦ ᐱᔭᒃᓴᕆᔭᐅᔪᖅ. 

ᑲᒪᒋᔭᐅᑦᑎᐊᓪᓚᑦᑖᕐᓂᖅ - ᐊᔪᙱᓐᓂᖃᑦᑎᐊᖅᑐᒥ ᑲᒪᔨᒥ ᓇᖕᒥᓂᖅ ᑕᐅᑐᓪᓗᓂ ᖃᐅᔨᓴᓲᖅ ᓴᓇᔨᒥ 

ᐊᔪᖅᑐᒥ. ᐅᖃᖃᑎᒌᑦᑎᐊᖃᑦᑕᕐᓗᑎ ᑐᑭᓯᓇᑦᑎᐊᖅᑐᒃᑯᓪᓗ ᓴᓇᔨᒥ ᑲᒪᒋᔭᒥᓂ 

ᑕᐃᒪᐃᒋᐊᖃᖅᓯᒪᓪᓗᓂᓗ ᑲᒪᔨᐅᓪᓗᓂ ᐃᓕᓐᓂᐊᖅᓯᒪᒋᐊᖃᕐᓗᓂ ᐊᖏᖅᑕᐅᓯᒪᔪᒥ ᑲᒪᔨᐅᓂᕐᒧᑦ 

ᖃᐅᔨᕚᓪᓕᖅᑎᑕᐅᓂᕐᒧᑦ ᐃᓕᓐᓂᐊᕐᓂᕐᒥᑦ.  

ᐃᖅᑲᓇᐃᔭᖅᑎᖁᑎᓕᒃ - ᑕᒪᐃᓐᓂᒃ ᑲᑐᔾᔨᖃᑎᒋᔭᐅᔪᖅ, ᐃᓄᐃᑦ ᑲᑎᙵᔪᑦ, ᑯᐊᐳᕇᓴᓐ, ᓇᖕᒥᓂᓕᒃ, 

ᑭᒡᒐᖅᑐᐃᔨ, ᑳᓐᑐᕌᒃᑎ, ᑳᓐᑐᕌᒃᑎᒃᑲᓐᓂᖅ, ᐊᐅᓚᑦᑎᔨ ᐅᕝᕙᓘᓐᓃᑦ ᐊᓯᖓ ᐱᔪᓐᓇᕐᓂᖃᖅᑎᑕᐅᔪᖅ 

ᐃᓄᒃ ᑲᒪᔨᐅᔪᖅ ᐱᓕᕆᕝᕕᐅᔪᒥ ᐊᑕᐅᓯᕐᒥ ᐅᕝᕙᓘᓐᓃᑦ ᐅᖓᑖᓄᑦ ᓴᓇᔨᓂᑦ ᐃᖅᑲᓇᐃᔭᖅᑐᖃᕈᓂ. 

ᐊᑦᑕᕆᔭᐅᔪᖅ - ᖃᓄᐃᓐᓂᑐᐃᓐᓇᖅ, ᑭᓱᑐᐃᓐᓇᖅ, ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ 

ᓴᖅᑭᔮᕐᕕᐅᑐᐃᓐᓇᕆᐊᖃᖅᑐᒥ ᐅᓄᕆᐊᓇᕐᓂᐅᔪᒧᑦ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᕐᓇᕐᒥᑦ. 

ᐊᑦᑕᕆᔭᐅᔪᖅ ᐊᐅᓚᑦᑎᔾᔪᑎ - ᖃᓄᓕᒫᑦᑎᐊᖅ ᓴᐳᔾᔨᓂᕐᒧᑦ ᓴᓇᔨᓂᑦ ᓴᖅᑭᔮᕐᕕᐅᖁᓇᒋᑦ ᓱᓇᒃᑯᑖᒧᑦ 

ᐅᕝᕙᓘᓐᓃᑦ ᐱᖁᑎᒧᑦ, ᐊᒻᒪ ᒪᓕᒋᐊᓖᑦ ᐊᑐᖅᑕᐅᔭᕆᐊᓖᑦ ᓇᐅᑦᑎᖅᓱᕐᓂᕐᒧᑦ ᓴᓇᔨᐅᑉ 

ᓴᖅᑭᔮᕐᕕᐅᓂᖓᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ ᐅᓗᕆᐊᓇᖅᑐᓄᑦ ᓲᕐᓗ ᐃᓚᐅᕈᑎᒃᓴᓂ, 

ᐱᖁᓂᑦ, ᓱᓇᒃᑯᑖᓂᑦ, ᐅᕝᕙᓘᓐᓃᑦ ᐊᓯᖏᓐᓂ ᓲᕐᓗ ᓂᐱᓄᑦ ᐊᒻᒪ ᓴᔪᒃᐸᓪᓚᖕᓂᕐᒧᑦ. ᑎᑎᕋᖅᓯᒪᔪᖅ 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᒥ ᐊᐅᓚᑦᑎᔾᔪᑎᓄᑦ ᐱᓕᕆᐊᒃᓴᖅ ᓇᓗᓇᐃᓪᓗᐊᖅᑐᖅ ᓇᓕᐊᓐᓂᒃ 

ᐱᓕᕆᔾᔪᓯᕐᓂ ᐊᑐᕐᒪᖔᑦ ᐊᐅᓚᑦᑎᓂᕐᒧᑦ ᓴᖅᑭᔮᕐᕕᐅᔪᓐᓇᕐᓂᖏᓐᓂ ᓇᐅᑦᑎᖅᓱᕐᓂᕐᒧᑦ 

ᐊᑑᑎᖃᑦᑎᐊᕐᓂᖏᓐᓂᒃ ᑖᒃᑯᐊ ᐊᐅᓚᑦᑎᔾᔪᑎᐅᔪᑦ.  

ᐊᑦᑕᕆᔭᐅᔪᒥ ᓇᓗᓇᐃᒃᑯᑖ - ᓇᓗᓇᐃᒃᑯᑕᓪᓚᑦᑖᓂᑦ ᐊᒻᒪ ᑎᑎᖅᑲᓂᑦ ᐊᑦᑕᕆᔭᐅᔪᓄᑦ. 

ᖃᓄᐃᓐᓂᐅᔪᖅ - ᖃᓄᐃᓐᓂᐅᔪᒥᒃ ᓴᖅᑭᑦᑐᒥᒃ ᐱᓕᕆᐅᔮᕐᔪᒃᑎᓪᓗᒋᑦ ᐱᑎᑦᑎᔪᓐᓇᖅᑐᒥ ᐋᓐᓂᕐᓂᐅᔪᒥᑦ 

ᐅᕝᕙᓘᓐᓃᑦ ᐋᓐᓂᐊᕐᓇᒥᒃ. 

ᐊᐅᓚᑦᑎᔨ - ᓴᓇᔨ ᑎᑭᐅᒪᑦᑎᐊᖅᑐᖅ ᐊᔪᖏᑦᑎᐊᕐᓗᓂ ᒪᓕᒋᐊᓕᖕᓂ ᐊᐅᓚᑦᑎᓂᕐᒧᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᑦᑕᕐᓇᙱᑦᑐᒥ ᐊᒻᒪ ᐊᔪᙱᑦᑎᐊᖅᑐᒃᑯᑦ. 

ᐱᓕᕆᕝᕕᒃ - ᓇᖕᒥᓂᕆᔭᐅᔪᖅ, ᐊᐅᓚᑕᐅᔪᖅ, ᑲᒪᒋᔭᐅᔪᖅ, ᐃᒥᕐᕕᒃ, ᑲᑐᔾᔨᖃᑎᒌᑦ, ᐃᓕᓐᓂᐊᕐᕕᒃ, 

ᑲᑐᔾᔨᖃᑎᒌᑦ, ᐅᕝᕙᓘᓐᓃᑦ ᒪᕐᕈᐃᓕᖓᓗᓂ ᓇᖕᒥᓂᖅ ᐊᐅᓚᑦᑎᔨᖃᕐᓗᓂ. ᐱᓕᕆᕝᕕᒃ 

ᑯᐊᐳᕇᓴᐅᔪᓐᓇᖅᑐᑦ ᐅᕝᕙᓘᓐᓃᑦ ᑯᐊᐳᕇᓴᐅᖏᓪᓗᑦ, ᑭᒃᑯᓕᒫᓅᖓᓗᑎ ᐅᕝᕙᓘᓐᓃᑦ 

ᓇᖕᒥᓂᕆᔭᐅᓗᓂ. 

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE) - ᐊᓐᓄᕌᑦ, ᐱᓕᕆᔾᔪᑏᑦ, ᐅᕝᕙᓘᓐᓃᑦ ᐊᓯᖓᓂ ᑭᓱᑐᐃᓐᓇᒥᒃ 

ᑐᕌᖓᑎᑕᐅᔪᖅ ᐊᑐᖅᑕᐅᓂᕐᒧᑦ ᓴᓇᔨᐅᔪᒥᒃ ᐱᑎᑦᑎᑦᓴᐃᓕᒪᓂᕐᒧᑦ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ 

ᓴᐳᔾᔭᐅᔪᓐᓇᖅᑎᑦᑎᓂᕐᒧᑦ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ (PME) - ᖃᓄᐃᑦᑐᑐᐃᓐᓇᖅ ᓇᖕᒥᓂᖅ 

ᐊᐅᓚᓲᖅ ᐃᖏᕐᕋᔾᔪᑎ ᐃᑲᔪᓲᖅ ᐊᐅᓚᑦᑎᓂᕐᒧᑦ ᐅᕝᕙᓘᓐᓃᑦ ᐅᓯᓂᕐᒧᑦ ᐃᖅᑲᓇᐃᔭᖅᑎᖁᑎᓕᐅᑉ 

ᓱᓇᒃᑯᑖᖏᓐᓂ ᐊᒻᒪ ᐱᖁᑎᖏᓐᓂ ᐅᕝᕙᓘᓐᓃᑦ ᓴᓇᓂᕐᒧᑦ ᑐᙵᕕᒋᔭᐅᓲᖅ ᓴᓇᔨᓄᑦ. 

ᑳᓐᑐᕌᒃᑎᓪᓗᐊᑕᖅ - ᐃᓄᒃ ᐊᑎᓕᐅᖅᑐᖅ ᐊᖏᕈᑎᒥ ᐱᓕᕆᐊᖑᔪᒧᑦ ᓇᖕᒥᓂᖃᖅᑐᒧᑦ. 

ᐃᒪᖃᑐᐃᓐᓇᕆᐊᓕᒃ ᓇᖕᒥᓂᖃᖅᑐᒥᑦ ᐱᓕᕆᐊᖃᖅᑐᒥᑦ ᑕᒪᐃᓐᓂᒃ ᐅᕝᕙᓘᓐᓃᑦ ᐃᓚᖓᓂ 

ᐱᓕᕆᐊᖑᔪᒥᑦ ᓇᖕᒥᓂᖅ ᐅᕝᕙᓘᓐᓃᑦ ᐊᑐᐊᓯᕐᒧᑦ ᐅᕝᕙᓘᓐᓃᑦ ᐅᖓᑖᓄᑦ ᐃᖅᑲᓇᐃᔭᖅᑎᖁᑎᓕᖕᓄᑦ. 

ᐱᓕᕆᔾᔪᓯᐅᔪᖅ - ᑎᑎᕋᖅᑕᐅᓯᒪᔪᖅ ᐱᓕᕆᔾᔪᓯᐅᔪᖅ ᐱᓕᕆᓂᕐᒧᑦ ᖃᓄᐃᓕᐅᕐᓂᐅᔪᒥᑦ.  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᑎᑎᖅᑲᖁᑎ - ᑎᑎᖅᑲᖅ ᐅᖃᖅᓯᒪᔪᖅ ᑎᑭᐅᒪᔭᐅᔪᒥ ᖃᓄᐃᓐᓂᐅᔪᒥᑦ, ᐅᕝᕙᓘᓐᓃᑦ ᑐᓂᓯᔪᖅ 

ᓇᓗᓇᐃᖅᓯᒪᔪᒥ ᖃᓄᐃᓕᐅᕐᓂᐅᔪᓂᑦ ᐱᓕᕆᐊᖑᔪᓂ. 

ᐊᑦᑕᓇᖅᑐᖅ - ᑕᐃᒪᐃᑐᐃᓐᓇᕆᐊᖃᕐᓂᖓ ᐅᕝᕙᓘᓐᓃᑦ ᐃᓄᒃ ᐋᓐᓂᑳᓪᓚᒃᑯᓂ, ᐅᕝᕙᓘᓐᓃᑦ ᑎᒥᖓ 

ᐊᒃᑐᖅᑕᐅᒍᓂ ᓴᖅᑭᔮᕐᕕᐅᒍᓂ ᐅᓗᕆᐊᓇᖅᑐᒥ. 

ᑲᒪᔨᐅᔪᖅ - ᓴᓇᔨ ᐱᔪᓐᓇᕐᓂᖃᖅᑎᑕᐅᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᑲᒪᕙᒡᓗᓂ ᐅᕝᕙᓘᓐᓃᑦ 

ᑎᓕᐅᕆᕙᒡᓗᓂ ᓴᓇᔨᓂ; ᐃᓕᓐᓂᐊᖅᓯᒪᒋᐊᖃᕐᓗᓂ ᐊᖏᖅᑕᐅᓯᒪᔪᒥ ᑲᒪᔨᐅᓂᕐᒧᑦ 

ᖃᐅᔨᕚᓪᓕᖅᑎᑕᐅᓂᕐᒧᑦ ᐃᓕᓐᓂᐊᕐᓂᕐᒥᑦ.  

ᐃᓕᓐᓂᐊᖅᑎᑦᑎᔨ - ᐊᔪᙱᓐᓂᖃᑦᑎᐊᖅᑐᖅ ᐃᓄᒃ ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎᖁᑎᓕᖕᒧᑦ 

ᑐᑭᓯᒋᐊᕈᑎᓂ ᑐᓂᓯᒍᓐᓇᖅᑐᒥ ᓴᓇᔨᒧᑦ ᑭᓲᒋᐊᒃᓴᖓᓄᑦ; ᑕᐃᒪᐃᑐᐃᓐᓇᕆᐊᓕᒃ ᓴᓇᔨ 

ᐱᔭᕇᖅᓯᑐᐃᓐᓇᕆᐊᖃᖅᑐᖅ ᑕᑯᒃᓴᐅᑎᑦᑎᓗᓂ ᖃᐅᔨᒪᓂᕆᓕᖅᑕᖓᓂ.  

ᓴᓇᔨ - ᐃᓄᒃ ᓴᓇᔨᒋᔭᐅᔪᖅ ᐱᓕᕆᕝᕕᖕᒧᑦ ᐃᖅᑲᓇᐃᔭᖅᑎᖁᑎᓕᖕᒧᑦ, ᑮᓇᐅᔭᓕᐅᕋᓗᐊᕈᓂᓘᓐᓃᑦ. 

3 ᐱᒋᐊᕈᑎᖓ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 

ᐊᑐᐃᓐᓇᐅᑎᑦᑎᔪᖅ ᑐᑭᓯᒋᐊᕈᑎᓂ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪ ᓴᓇᔨᓄᑦ ᑭᓱᓂ ᐱᒋᐊᖃᕐᒪᖔᑦ 

ᐊᐅᓚᑦᑎᓂᕐᒧᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ. ᑖᒃᑯᐊ ᒪᓕᒋᐊᓖᑦ ᖃᐅᔨᒪᑦᑎᐊᕆᐊᕈᑕᐅᔪᑦ 

ᐱᐅᓯᒋᔭᐅᓂᐊᖅᑐᓂ ᐃᓕᓯᓯᒪᒐᓗᐊᕐᒪᖔᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᓄᑦ ᐊᒻᒪ ᐃᓄᓕᒫᓂᑦ.  

ᒪᓕᒋᐊᖃᖅᑐᖅ ᑐᕌᖓᖃᓯᐅᑎᔪᖅ ᑖᔅᓱᒧᖓ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᒪᓕᒃᑕᐅᔭᕆᐊᓕᖕᓂᓄᑦ: 

 ᐊᕕᒃᓯᒪᓂᖓ 11, ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, 

ᐃᓚᖓ 161-ᒥ 176-ᒧᑦ; 

 ᒪᒃᑯᒃᑐᑦ, ᐃᓚᖓ 14 (1)(f)  

 ᓴᐳᔾᔭᐅᓯᒪᓂᖅ ᑲᑕᖕᓂᕐᒧᑦ, ᐃᓚᖓ 119; ᐊᒻᒪ 

 ᐊᑦᑐᖏᖅᑕᐅᓂᐅᔪᑦ, ᐃᓚᖓ 147(1). 

ᐃᖅᑲᓇᐃᔭᕐᕕᖕᒥ ᐱᓕᕆᔾᔪᓯᐅᔪᑦ ᖃᐅᔨᓴᖅᑕᐅᓲᑦ 

ᐱᓕᕆᔾᔪᓯᑦᑎᐊᕙᐅᓛᖑᒻᒪᖔᑦ ᒪᓕᒋᐊᓕᖕᓂ 

ᓇᓗᓇᐃᖅᓯᓂᕐᒧᑦ ᑎᑭᐅᒪᑦᑎᐊᖃᓗᐊᕐᒪᖔᑦ 

ᒪᓕᒋᐊᓕᖕᓂ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᒪᓕᒐᕐᓂᒃ. 

ᐱᓕᕆᔾᔪᓯᐅᔪᑦ ᓈᒻᒪᒋᔭᐅᔪᑦ ᐊᑐᐃᓐᓇᐅᑎᑦᑎᑉᐸᑕ 

ᓴᓇᔨᓂ ᑭᒡᓕᐅᔪᒥᑦ ᐊᑦᑕᓇᔾᔭᐃᖅᓯᒪᓂᕐᒥᑦ 

ᐅᕝᕙᓘᓐᓃᑦ ᐅᖓᑖᓄᑦ ᑕᐃᒃᑯᓂᖓ ᐱᓕᕆᔾᔪᓯᐅᔪᓂ 

ᓇᓗᓇᐃᖅᓯᒪᔪᓂ ᑕᒡᕙᓂ ᒪᓕᒋᐊᓕᖕᓂ. 

ᑖᓐᓇ ᒪᓕᒋᐊᓕᒃ ᓇᓗᓇᐃᖅᓯᕗᖅ ᐊᐅᓚᑦᑎᓂᕐᒥᑦ, 

ᕿᒥᕐᕈᐊᕐᓂᕐᒥᑦ, ᐊᒻᒪ ᐋᖅᑭᐅᒪᑎᑦᑎᓂᕐᒥᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ. ᖄᒃᑲᓐᓂᐊᒍᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᒻᒪ 

ᐃᑲᔪᕈᑎᒃᓴᐃᑦ ᐃᑲᔫᑎᓖᑦ ᐋᖅᑭᒃᓱᐃᓂᕐᒥᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᒪᓕᒋᐊᓖᑦ ᐊᒻᒪ ᐊᑐᐊᒐᖏᓐᓂᑦ ᒪᑯᐊᖑᔪᑦ: 

 ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎ  

 ᐃᖏᕐᕋᔭᒃᑐᓂᒃ ᐊᐅᓚᑦᑎᔨ 

 ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 

 ᖃᖓᑦᑕᖅᑎᑕᐅᓯᒪᔪᑦ ᓴᓇᓂᕐᒧᑦ ᐱᓕᕆᕕᓕᐊᖑᓯᒪᔪᑦ ᑐᓴᒐᒃᓴᑦ  

 ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᑐᓴᒐᒃᓴᑦ 

 

ᑲᓇᑕᒥ ᒪᓕᒃᑕᐅᔭᕆᐊᓖᑦ ᐊᑖᓃᑦᑐᑦ ᐃᑲᔫᑎᖃᑐᐃᓐᓇᕆᐊᖃᕐᒥᔪᑦ: 

 CSA B335-15 Safety Standard for Lift Trucks (ᑲᓇᑕᒥ ᒪᓕᒃᑕᐅᔭᕆᐊᓕᒃ B335-15 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᒃ ᓄᓇᒃᑰᕈᑎᓄᑦ ᑭᕕᓯᓲᓄᑦ) 

 CSA B352.0-95 (R2006) Rollover Protective Structures (ᑲᓇᑕᒥ ᒪᓕᒃᑕᐅᔭᕆᐊᓕᒃ B352.0-95 

(R2006) ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑏᑦ) 

 

ᐊᑯᓐᓂᖏᓐᓂ 2012 ᐊᒻᒪ 2017 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑐᓂᔭᐅᓚᐅᖅᑐᑦ 413-ᓂᒃ ᑮᓇᐅᔭᖅᑖᕋᓱᐊᖅᑐᓄᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ 

 

ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᐃᓚᖃᖅᑐᑦ 

ᐊᔾᔨᒌᙱᑦᑐᓂ ᐱᖁᑎᓂ, ᑖᒃᑯᐊᓗ 

ᑭᓯᐊᓂ ᑭᒡᓕᒋᔭᐅᓇᑎ: ᑭᕕᓯᔾᔪᑏᑦ, 

ᕿᔪᓐᓄ ᑲᐱᓯᔾᔪᑎᓖᒃ, ᓴᓕᒎᑎ, 

ᐳᐊᕐᕆᔭᐅᑎ, ᐴᖅᑲᐃᔩᑦ, ᐅᓯᑲᑦᑕᐅᑏᑦ 

ᐊᒻᒪ ᐳᐊᕐᕆᔭᐅᑎᕋᓛᑦ.  

 

ᓄᓇᓯᐅᑎ ᐅᓯᖃᑦᑕᖅᑐᖅ ᐃᓄᖕᓂ ᓲᕐᓗ 

ᓄᓇᒃᑰᕈᑎᕐᔪᐊᖅ ᐅᕝᕙᓘᓐᓃᑦ 

ᓄᓇᓯᐅᑎ ᑕᐃᒪᐃᑦᑑᖏᑦᑐᖅ 

ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ. 



 

 

 

9 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐱᓕᕆᔾᔪᑕᐅᔪᓄᑦ ᐋᓐᓂᓂᕐᒧᑦ; 104 ᐃᑲᕐᕋᓂ ᐊᓯᐅᔨᓂᐅᔪᒨᖓᓚᐅᖅᑐᑦ. ᒪᕐᕉᒃ ᖃᓄᐃᓐᓂᐅᔫᒃ 

ᐃᓅᒍᓐᓃᕈᑕᐅᓯᒪᔫᒃ.  

ᖃᓄᐃᔾᔪᑕᐅᓯᒪᔪᑦ ᐅᓄᖅᑐᓄᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᑮᓇᐅᔭᖅᑖᕋᓱᐊᖅᑐᓄᑦ ᒪᑯᐊᖑᔪᑦ: 

 ᐱᑦᑎᐊᖏᓐᓂᕐᒥ/ᑕᐃᒪᐃᓕᐅᙱᓐᓂᕐᒥ ᑕᒪᐃᓐᓂ ᑲᐃᕙᕐᓗᒍ ᖃᐅᔨᓴᕐᓂᕐᒥᑦ 

 ᐱᑦᑎᐊᖏᓐᓂᕐᒥ/ᑕᐃᒪᐃᓕᐅᙱᓐᓂᕐᒥ ᐱᔭᕇᖅᓯᓂᕐᒥᑦ ᐊᑦᑕᕐᓇᖅᑐᖃᕐᒪᖔᖅ ᖃᐅᔨᓴᕐᓂᕐᒥᑦ 

 ᐳᖅᑯᓂᐅᔪᓂ ᑲᑦᑕᓐᓂᕐᒥ 

 ᑕᐅᑐᑦᑎᐊᙱᓐᓂᖅ/ᐅᐊᑦᑎᔨᖃᙱ  

 ᐋᖅᑭᒃᓯᓂᕐᒥᑦ/ᐲᖅᓯᓂᕐᒥᑦ ᐱᖁᑎᓂ ᐊᑦᑕᕐᓇᖅᑐᒃᑯᑦ 

 ᐃᓕᓐᓂᐊᖅᓯᒪᑦᑎᐊᙱᓐᓂᖅ 

 ᑲᒪᔨᖃᑦᑎᐊᙱᓐᓂᖅ  



 

 

 

10 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

4 ᐱᖁᔭᐃᑦ, ᒪᓕᒐᐃᑦ, ᐊᒻᒪᓗ ᐊᑐᕐᒃᑕᐅᕙᒃᑐᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ  

4. (1) ᐊᑐᓂ ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ 

 (a) ᐊᖑᑎᐅᑉ ᐊᕐᓇᐅᓪᓘᓐᓃᑦ ᐱᓕᕆᕝᕕᖓ ᐋᖅᑭᒃᑎᐊᖅᓯᒪᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒃᑯᓕᒫᓄᑦ ᑕᐃᑲᓃᑦᑐᓂ ᐅᓗᕆᐊᓇᖅᑐᒦᖁᓇᒋᑦ; 

(b) ᐱᓕᕆᓂᐅᔪᓂᑦ ᑕᒪᒃᑭᓂ ᓈᒻᒪᒃᑐᓂ ᐅᔾᔨᖅᓱᑦᑎᐊᕐᓂᐅᔪᓂ ᐊᒻᒪᓗ ᐱᓕᕆᓗᑎᒃ ᑕᒪᕐᒥᒃ 

ᓈᒻᒪᒃᑐᓂ ᓇᓗᓇᐃᖅᓯᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑕᒪᕐᒥᒃ ᐃᓄᖕᓄᑦ ᑕᐃᑲᓃᑦᑐᓂ ᐱᓕᕆᕝᕕᐅᔪᒥ.  

 (c) ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᑎᑦᑎᓗᑎ ᒪᓕᒋᐊᓖᑦ 

ᓇᓗᓇᐃᖅᑕᐅᔪᓂᑦ ᒪᓕᒃᑕᐅᔭᕆᐊᓕᖕᓂᑦ ᐊᖑᑎᐅᑉ ᐊᕐᓇᐅᓘᓐᓃᑦ ᐱᓕᕆᕝᕕᖓᓂ. 

 (2) ᒪᕐᕉᒃ ᐅᕝᕙᓘᓐᓃᑦ ᐅᖓᑖᓄᑦ ᐃᖅᑲᓇᐃᔭᖅᑎᖁᑎᓖᑦ ᑲᒪᔨᐅᒃᐸᑕ ᐱᓕᕆᕝᕕᖕᒥ, 

ᑳᓐᑐᕌᖃᓪᓗᐊᑕᖅᑐᖅ ᐅᕝᕙᓘᓐᓃᑦ, ᑳᓐᑐᕌᒃᑎᑕᖃᙱᒃᑯᓂ, ᓇᖕᒥᓂᓕᒃ ᐱᓕᕆᕝᕕᐅᔪᒥ, 

ᑲᒪᔨᐅᓂᐊᖅᑐᖅ ᐱᓕᕆᐊᕆᔭᐅᔪᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐱᓕᕆᕝᕕᐅᔪᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓄᖕᓄᑦ ᐱᓕᕆᕝᕕᖕᒥ. 

5. ᐊᑐᓂ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᑲᓲᒪᓂᖃᖅᑐᖅ ᐱᓕᕆᕝᕕᐅᔪᒥ 

ᐃᒪᐃᓐᓂᐊᖅᐳᖅ, ᐊᖑᑦ ᐊᕐᓇᕐᓘᓐᓃᑦ ᐃᖅᑲᓇᐃᔭᕐᓂᓕᒫᖓᓂ, 

(a) ᓇᐅᒃᑯᓕᒫᖅ ᐅᔾᔨᖅᓱᕐᓂᕐᒥᑦ ᐊᖑᑦ ᐊᕐᓇᕐᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ ᐊᓯᖏᓐᓂᒃ 

ᑕᐃᑲᓂ ᐱᓕᕆᕝᕕᖕᒥ; ᐊᒻᒪ 

 (b) ᖃᓄᐃᓕᖃᓂᐅᔪᑦ ᑕᐃᒪᐃᒋᐊᖃᕐᓂᖏᓐᓄᑦ, ᐱᖁᑎᓂᑦ ᐊᒻᒪ ᐊᓐᓄᕌᓂᑦ ᐊᑐᕆᐊᓖᑦ 

ᐅᕝᕙᓘᓐᓃᑦ ᐱᖁᑎᓂᑦ ᑐᕌᖓᔪᓂᑦ ᐊᖑᒻᒧᑦ ᐊᕐᓇᕐᒧᓪᓘᓐᓃᑦ ᓴᐳᔾᔨᓂᕐᒧᑦ ᐊᒻᒪ 

ᐊᑐᐃᓐᓇᐅᑎᑕᐅᔪᑦ ᓴᓇᔨᒧᑦ ᐊᖑᑎᐅᑉ ᐊᕐᓇᐅᓘᓐᓃᑦ ᐃᖅᑲᓇᐃᔭᕐᕕᒋᔭᖓᓄᑦ, ᐅᕝᕙᓘᓐᓃᑦ 

ᑕᐃᒪᐃᒋᐊᓕᒃ ᒪᓕᒡᓗᓂ ᒪᓕᒃᑕᐅᔭᕆᐊᓕᖕᓂᑦ ᐊᑐᖅᑕᐅᔭᕆᐊᓖᑦ ᐅᕝᕙᓘᓐᓃᑦ 

ᐋᓐᓄᕌᖅᓯᒪᔭᕆᐊᓖᑦ ᓴᓇᔨᒧᑦ. 

 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᒃᑯᒃᑐᑦ 

14. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᓄᒃ 16 ᑐᖔᓂ ᐅᑭᐅᓕᒃ 

ᑕᐃᒪᐃᒋᐊᖃᙱᑦᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᙱᑦᑐᖅ ᓴᓇᓂᕐᒧᑦ  

(f) ᐊᐅᓚᑦᑎᔨᐅᓗᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, 

ᑭᕕᓯᔾᔪᑎᕐᔪᐊᒥ ᐅᕝᕙᓘᓐᓃᑦ ᑭᕕᓯᔾᔪᑎᕋᓛᒥ; 

ᓴᐳᔾᔭᐅᓯᒪᓂᖅ ᑲᑕᖕᓂᕐᒧᑦ 

119. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔩᑦ ᐊᑐᑦᑎᐊᖃᑦᑕᕐᓗᑎ 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

 (a) ᓴᓇᔨ ᑲᑐᒍᓐᓇᖅᑐᖅ 3 ᐆᒃᑑᑎᓂᒃ ᐅᕝᕙᓘᓐᓃᑦ ᐅᖓᑖᓄᑦ; ᐅᕝᕙᓘᓐᓃᑦ 

 (b) ᓴᓇᔨ ᐅᓗᕆᐊᓇᖅᑐᒦᑦᑐᖅ ᑲᑕᓐᓂᕈᓂ 3 ᐆᒃᑑᑏᑦ ᑐᖔᓄᑦ.  

(2) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖅᑲᓇᐃᔭᖅᑏᑦ ᐃᓂᒋᔭᐅᖏᓐᓇᓲᒥᑦ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᓴᐳᔾᔭᐅᓯᒪᖃᑦᑕᕐᓗᑎ ᑲᑕᔾᔭᐃᖅᓯᔾᔪᑎᒥ ᐅᕝᕙᓘᓐᓃᑦ 

ᑕᐃᒪᐃᑦᑐᔅᓴᐃᓐᓇᐸᓗᖕᒥᒃ ᓴᓇᔨ ᑲᑐᒍᓐᓇᕐᓂᖅᑲᑦ ᑐᑭᓕᐊᖅᑐᒥ ᐅᖓᓯᓐᓂᓕᖕᒥ 1.2 ᐆᒃᑑᑎᓂ 

ᐊᒻᒪ 3 ᐆᒃᑑᑎᓂ.  

(3) ᑭᑭᑕᐅᖏᓪᓗᓂ ᐊᕕᒃᑐᖅᓯᒪᓂᖓ (2), ᑲᑕᔾᔭᐃᒃᑯᑎᒥ ᐅᕝᕙᓘᓐᓃᑦ ᑕᐃᒫᔅᓴᐃᓐᓇᐸᓗᒃ 

ᑲᑕᔾᔭᐃᒃᑯᑎᒥ ᐊᔪᕐᓇᕈᓂ, ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᐊᑐᕐᓗᓂ 

ᐅᖓᓯᒃᑐᒧᐊᔾᔭᐃᒃᑯᑎᒥ.  



 

 

 

11 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

(4) ᑭᑭᑕᐅᖏᓪᓗᓂ ᐊᕕᒃᑐᖅᓯᒪᓂᖓ (3), ᐅᖓᓯᒃᑐᒧᐊᔾᔭᐃᒃᑯᑎᒥ ᐊᑐᖅᑕᐅᒍᓐᓇᙱᒃᑯᓂ ᓴᓇᔨᒧᑦ 

ᐊᔪᕐᓇᕈᓂ, ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᓴᐳᔾᔭᐅᓗᓂ ᐊᑐᕐᓗᓂ 

ᐊᑦᑕᓇᔾᔭᐃᖅᓯᒪᓂᕐᒧ ᒪᑦᑎᑦᑕᐅᑎᓂ, ᐊᐅᓚᑦᑎᔾᔪᑎᓂ ᐅᕝᕙᓘᓐᓃᑦ ᐊᓯᖏᖓᓂ 

ᓇᓕᒧᓪᓗᐊᖅᑕᖓᓂ ᐊᑑᑎᖃᑦᑎᐊᖅᑐᓂ ᐊᑦᑕᓇᔾᔭᐃᒃᑯᑎᓂ.  

(5) ᐊᕕᒃᑐᖅᓯᒪᓂᖓ (1) ᑐᕌᖓᖏᑦᑐᖅ ᐊᔪᙱᓐᓂᖃᖅᑐᓄᑦ ᓴᓇᔨᓄᑦ ᐃᒪᐃᓕᐅᖅᐸᒃᑐᓂ  

(a) ᐋᖅᑭᒃᓯᓂᕐᒥᑦ ᐅᕝᕙᓘᓐᓃᑦ ᐃᓕᓯᓂᕐᒥᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᒥ 

ᑐᙵᕕᒋᔭᐅᔪᒧᑦ; 

(b) ᐲᖅᓯᓂᕐᒥᑦ ᐅᕝᕙᓘᓐᓃᑦ ᐲᔭᐃᓂᕐᒥᑦ ᐃᓚᒃᓴᖏᓐᓂ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᒧ 

ᐊᑐᖅᑕᐅᒋᐊᖃᕈᓐᓃᖅᑎᓪᓗᒍ; ᐅᕝᕙᓘᓐᓃᑦ 

(c) ᖃᓄᐃᓕᐅᕐᓂᐅᔪᑦ ᓇᖕᒥᓂᖃᕐᓂᕐᒧᑦ ᐱᓕᕆᐊᖑᔪᓂ ᐃᓕᓯᒪᐃᓐᓇᖅᑐᒥ ᐅᓯᓕᖅᓱᐃᕝᕕᒃ 

ᑐᓚᒃᑕᕐᕕᖕᒥ ᖄᖏᐅᑎᖏᑦᑐᒥ 1.2 ᐆᒃᑑᑏᓂ ᐳᖅᑐᓂᕐᒥ. 

ᐊᑦᑐᖏᖅᑕᐅᓂᐅᔪᑦ 

147. (1) ᒪᓕᒃᑐᒧᑦ ᐃᓚᖓᓐᓂ 148−ᒥ, ᐃᖅᑲᓇᐃᔭᖅᑎᐅᔪᖅ ᐃᒪᐃᑦᑕᕆᐊᖃᖅᐳᖅ, ᐱᓕᕆᔨᐅᔪᒥ 

ᐱᓕᕆᓚᐅᙱᓐᓂᖓᓐᓂ ᐋᖅᑭᐅᒪᑎᑦᑎᓂᕐᒧᑦ, ᖃᐅᔨᓴᐃᓂᐅᔪᒥ, ᐋᖅᑭᒃᓱᐃᓂᕐᒧᑦ 

ᐋᖅᑭᒋᐊᖅᓯᓂᕐᒧᓪᓗ ᐊᐅᓚᐅᑎᓕᖕᒥ ᐊᓯᐊᓂ ᓴᓇᕐᕈᑕᐅᔪᒧᑦ, ᓇᓗᓇᐃᖅᓯᓗᓂ ᐊᐅᓚᐅᑎᖓ 

ᐊᑦᑐᖏᖅᑕᐅᓯᒪᓂᖓᓂ ᐊᒻᒪᓗ ᐊᑦᑐᖏᖅᓯᒪᐃᓐᓇᕐᓗᓂ ᖃᓄᐃᓕᐅᕐᓂᐅᓂᖓᓂ ᑭᓯᐊᓂ 

ᑕᐃᒪᐃᑎᑦᑎᓂᖓ ᐱᓕᕆᔨᐅᔪᒧᑦ ᐅᓗᕆᐊᓇᕐᓂᖃᕐᓂᐊᕈᓂ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

161. ᐅᕙᓂ, “ᐃᑲᕐᕋᐃᑦ ᑖᕐᓂᐅᔪᒥᑦ” ᑐᑭᖃᖅᑐᖅ ᖃᖓᑐᐃᓐᓇᒃᑯᑦ, ᓲᖃᐃᒻᒪ ᖃᐅᒪᓂᖅᑕᖃᙱᓗᐊᒧᑦ 

ᐅᕝᕙᓘᓐᓃᑦ ᓯᓚ ᐱᔾᔪᑕᐅᓗᓂ, ᐃᓄᑐᐃᓐᓇᐃᑦ ᐅᕝᕙᓘᓐᓃᑦ ᓄᓇᒃᑰᕈᑏᑦ ᑕᑯᒃᓴᐅᓗᐊᖅᐸᖏᑦᑐᑦ 150 

ᐅᒃᑑᑏᓂ ᐅᖓᑖᓄᓘᓐᓃᑦ.  

162. ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᑭᓯᐊᓂ ᐊᔪᙱᓐᓂᖃᖅᑐᑦ ᓴᓇᔩᑦ 

ᐊᐅᓚᑦᑎᓂᐊᖅᑐᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐅᕝᕙᓘᓐᓃᑦ 

ᑕᐃᒪᐃᒋᐊᖃᖅᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᓂ ᐊᐅᓚᑦᑎᓂᕐᒥᑦ ᐱᖁᑎᓂ. 

163. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ, ᐱᓕᕆᔨᐅᔪᖅ ᐱᒋᐊᖅᑎᑦᑎᓚᐅᙱᓐᓂᖓᓂ 

ᐅᐊᔭᖃᖅᑐᒥ ᓇᒧᙵᐅᔾᔭᐅᕈᓘᔭᕈᓐᓇᖅᑐᒥ ᐱᓕᕆᔾᔪᑎᒥᒃ, ᐱᓕᕆᔨᐅᔪᖅ ᐃᔨᒥᒍᑦ 

ᕿᒥᕐᕈᓂᖃᑦᑎᐊᕐᓗᓂ ᐱᓕᕆᔾᔪᑕᐅᔪᓄᑦ ᐊᒻᒪᓗ ᖃᓂᒋᔭᖓᓂ ᓇᓗᓇᐃᖅᓯᓂᕐᒧᑦ ᐱᓕᕆᔨᐅᔪᖅ 

ᐅᓗᕆᐊᓇᖅᑐᒦᔾᔮᙱᓐᓂᖓᓂ ᐱᒋᐊᖅᑕᐅᓂᖓᓄᑦ ᐱᓕᕆᔾᔪᑕᐅᔪᒧᑦ.  

(2) ᐱᓕᕆᔨᐅᔪᖅ ᐱᒋᐊᖅᑎᑦᑎᔾᔮᙱᓚᖅ ᐅᐊᔭᓅᖅᑐᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓂ ᑭᓯᐊᓂ ᕿᒥᕐᕈᔭᐅᓂᐅᔪᖅ ᐱᔭᕆᐊᓕᖓ ᐅᕘᓇ ᐊᑖᒍᑦ ᐊᕕᒃᑐᖅᓯᒪᓂᖓ (1)-ᒥ 

ᐱᔭᕇᖅᐸᑦ. 

164. (1) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᖃᐅᔨᓴᖅᑕᐅᖅᑳᕐᓗᓂ 

(a) ᐊᔪᙱᓐᓂᖃᖅᑐᒧᑦ ᓴᓇᔨᒧᑦ ᐋᖅᑭᒃᑎᐊᖅᓯᒪᖏᒻᒪᖔᖅ ᐊᒻᒪ ᐊᑦᑕᕐᓇᕐᒪᖔᑦ; ᐊᒻᒪ 

(b) ᐱᔭᕆᐊᖃᓕᑐᐊᕌᖓᑦ ᓇᓗᓇᐃᖅᓯᓂᕐᒧᑦ ᐱᓕᕆᔾᔪᑕᐅᔪᑦ ᐊᑦᑕᓇᙱᑦᑐᒥ 

ᐊᐅᓚᑕᐅᔪᓐᓇᕐᓂᖓᓂ. 

(2) ᓱᕐᕋᑰᔪᒥ ᐊᑦᑕᓇᖅᑐᒥᓪᓘᓐᓃᑦ ᖃᓄᐃᓐᓂᐅᔪᒥ ᓇᓗᓇᐃᖅᑕᐅᔪᖃᕈᓂ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, ᐃᖅᑲᓇᐃᔭᖅᑎᖁᑎᓕᒃ ᑐᓂᓯᔨᐅᔪᕐᓘᓐᓃᑦ 

ᐃᒪᐃᑦᑕᕆᐊᖃᖅᐳᖅ 

(a) ᐃᕐᙲᓐᓇᑲᐅᑎᒋ ᐱᓕᕆᓂᖃᕐᓗᓂ ᓴᐳᔾᔨᓯᒪᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᓇᓕᐊᑐᐃᓐᓇᖅ ᐊᑐᓂ ᓴᓇᔨᐅᔪᓄᑦ 

ᐅᓗᕆᐊᓇᖅᑐᒦᑐᐃᓐᓇᕆᐊᓕᖕᒥᒃ ᐋᖅᑭᒃᑕᐅᓇᓱᓐᓂᖓᓂ ᐅᕝᕙᓘᓐᓃᑦ ᖃᓄᐃᓐᓂᐅᔪᖅ 

ᐋᖅᑭᒃᑕᐅᓯᒪᓕᕈᓂ; ᐊᒻᒪ 

(b) ᐋᖅᑭᒃᑕᐅᓗᓂ ᐅᕝᕙᓘᓐᓃᑦ ᖃᓄᐃᓐᓂᖓ ᐋᖅᑭᒃᑕᐅᓯᒪᓕᕈᓂ.  

(3) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᐊᑐᐃᓐᓇᐅᑎᑦᑎᓂᐊᖅᑐᖅ, 



 

 

 

12 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, 

(a) ᐸᐸᑏᓐᓇᕐᓗᓂ ᑎᑎᕋᖅᑕᐅᓯᒪᓂᐅᔪᒥ ᕿᒥᕐᕈᔭᐅᓂᖓᓂ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ 

ᐱᓕᕆᐊᖑᔪᓂ ᐅᕘᓇ ᐃᓚᖏᑕ ᐊᑖᓂ; ᐊᒻᒪᓗ 

(b) ᑎᑎᕋᖅᑕᐅᕙᓪᓕᐊᔪᑦ ᐊᑐᐃᓐᓇᐅᑎᓪᓗᒋᑦ ᐊᑐᓂ ᐊᐅᓚᑦᑎᔨᐅᔪᒧᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ. 

165. (1) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐱᖁᑎᑦ ᐃᒪᐃᑦᑐᖃᑦᑎᐊᕐᓗᓂ 

(a) ᐱᖁᑎ ᑎᒍᒐᒃᓴᐅᔪᖅ ᐊᐅᓚᑦᑎᔨᒧᑦ ᐊᐅᓚᑦᑎᔨ ᓄᖅᑲᑲᐅᑎᒋᔪᓐᓇᕐᓂᐊᕐᒪ ᓴᓇᕐᕈᑎᓂ 

ᐊᖁᒃᑕᒥᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᖁᑎᓄᑦ, ᐃᓚᒋᓗᓂᐅᒃ 

ᐆᒻᒪᖅᑯᑎᒧᑦ ᐊᐅᓚᔾᔭᐃᔾᔪᑎ, ᑭᕕᓯᔾᔪᑎ ᐊᒻᒪ ᓂᐅᖅᑑᑎ ᐊᒻᒪ ᖃᓗᕋᖅᑐᒥ, ᑭᕕᓯᔪᒥ 

ᐅᕝᕙᓘᓐᓃᑦ ᑭᐱᓯᔾᔪᑎᓂ ᐱᖁᑎᓂ; 

(b) ᑐᓴᖅᓴᐅᔪᖅ ᐅᕝᕙᓘᓐᓃᑦ ᑐᓴᖅᓴᐅᔪᖅ ᐅᔾᔨᖅᓱᖁᔨᓂᕐᒧᑦ ᐱᖁᑎ ᓈᒻᒪᓪᓗᓂ 

ᐅᔾᔨᖅᓱᖁᔨᓂᕐᒧᑦ ᐊᓯᖏᓐᓂ ᓴᓇᔨᓂ ᐊᐅᓚᑦᑎᔪᓂ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ; 

(c) ᐃᒃᓯᕙᐅᑕᑦ ᓴᓇᓯᒪᓗᑎ ᐊᒻᒪ ᐋᖅᑭᒃᓯᒪᓗᑎ ᐊᑦᑕᓇᔾᔭᐃᖅᓯᒪᖁᓪᓗᒋ ᐊᑐᓂ ᓴᓇᔨᐅᔪᑦ 

ᑕᐃᑲᓃᑦᑐᓂ ᐅᕝᕙᓘᓐᓃᑦ ᐃᑭᒪᔪᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᑭᓯᐊᓂ ᐱᖁᑎ ᐋᖅᑭᒃᓯᒪᒃᐸ ᐊᐅᓚᑕᐅᓂᕐᒧᑦ ᓇᖏᖅᓯᒪᓗᓂ; ᐊᒻᒪ 

(d) ᐊᔪᙱᑦᑐᒥ ᓄᖅᑲᖅᑕᐅᑎᖃᕐᓗᓂ ᐊᒻᒪ ᐊᔪᙱᑦᑐᒥ ᓄᖅᑲᖓᑎᑦᑎᔾᔪᑎᖃᕐᓗᓂ. 

(2) ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᐅᓚᑕᐅᓐᓂᕈᓂ ᑖᖅᑎᓪᓗᒍ 

ᖃᐅᒪᖃᑦᑎᐊᙱᑦᑐᒥ, ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ 

ᖃᐅᔨᒪᑦᑎᐊᕐᓂᐊᖅᑐᖅ ᐃᖏᕐᕋᔾᔪᑎ ᖃᐅᒪᖃᑦᑎᐊᕐᓗᓂ ᐊᒻᒪ ᖃᐅᒪᒃᑲᓐᓂᕐᓂ ᐊᖅᑯᑎᒥ 

ᑕᑯᒃᓴᐅᑦᑎᐊᖅᑎᑦᑎᔪᓂ. 

(3) ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐃᒐᓛᖃᕈᓂ, 

ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᒐᓛᖓ 

ᐋᖅᑭᒃᓯᕕᐅᓯᒪᓗᓂ ᖃᐅᔨᔾᔭᐃᒃᑯᑎᓂ ᐊᓪᓚᖅᑎᕈᑎᓂᓪᓗ. 

(4) ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐋᖅᑭᒃᓯᕕᐅᓯᒪᑉᐸ ᐊᒃᓴᒃᑳᓂᕐᒧᑦ 

ᓴᐳᔾᔭᐅᓯᒪᔾᔪᑏᑦ, ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ 

ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖏᕐᕋᔾᔪᑎ ᐃᒪᐃᑦᑐᖃᕐᓗᓂ 

(a) ᕿᓗᐊᕈᑎᓂ ᐊᐅᓚᑦᑎᔨᒧᑦ ᐊᒻᒪ ᐊᓯᖏᓪᓗ ᓴᓇᔨᓄᑦ ᐃᓗᐊᓃᑦᑐᓂ ᐅᕝᕙᓘᓐᓃᑦ 

ᖄᖓᓃᑦᑐᓂ ᐃᖏᕐᕋᔾᔪᑎᒥ; ᐅᕝᕙᓘᓐᓃᑦ 

(b) ᑐᐃᓐᓄᑦ ᕿᓗᐊᑦ, ᓴᕕᕋᔭᑯᑖᑦ, ᐊᕙᓗᐃᑦ, ᐃᓯᔾᔭᐃᒃᑯᑏᑦ ᐅᕝᕙᓘᓐᓃᑦ ᐊᓯᖏᑦ 

ᓄᖃᖓᑎᑦᑎᔾᔪᑏᑦ ᐊᖁᑎ ᐊᓯᖓᓗ ᓴᓇᔨ ᐱᒃᓯᖁᓇᒍ ᓯᓚᒧᑦ ᓴᐳᒻᒥᔾᔪᑏᑦ ᐱᓕᕆᐊᖑᔪᖅ 

ᐱᓕᕆᓂᐅᔪᖅ ᐊᔪᕐᓇᕈᑕᐅᒍᓂ ᕿᓗᐊᖅᓯᒪᓂᕐᒧᑦ. 

(5) ᐅᓗᕆᐊᓇᖅᑐᖃᖅᐸ ᐊᐅᓚᑦᑎᔨᒧᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐅᕝᕙᓘᓐᓃᑦ ᐊᓯᐊᓄᑦ ᓴᓇᔨᒧᑦ ᐃᓗᐊᓃᑦᑐᒥ ᐅᕝᕙᓘᓐᓃᑦ ᖄᖓᓃᑦᑐᒥ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᑲᑕᕝᕕᐅᔪᓐᓇᕐᓂᕐᒧᑦ ᐅᕝᕙᓘᓐᓃᑦ ᐱᖁᑎᒧᑦ, 

ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖏᕐᕋᔾᔪᑎ 

ᐃᓕᓯᕕᐅᓯᒪᓗᓂ ᓈᒻᒪᒃᑐᒥ ᐊᒻᒪ ᐋᖅᑭᒃᑎᐊᖅᓯᒪᔪᒥ ᖄᒥ, ᑕᓗᖕᒥ ᐅᕝᕙᓘᓐᓃᑦ ᐊᕙᓗᖕᒥ.  

166. ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᑖᖅᑎᑦᑎᔨ ᖃᐅᔨᒪᑦᑎᐊᕆᐊᖃᕐᓂᐊᖅᑐᖅ ᐊᑐᓂ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐋᖅᑭᒃᑕᐅᓗᑎ, ᕿᒥᕐᕈᔭᐅᓗᑎ, 

ᖃᐅᔨᓴᖅᑕᐅᓗᑎ, ᐋᖅᑭᐅᒪᑎᑕᐅᓗᑎ ᐊᒻᒪ ᐊᐅᓚᑕᐅᓗᑎ ᒪᓕᑦᑎᐊᕐᓗᑎ ᓴᓇᓚᐅᖅᑑᑉ 

ᒪᓕᖁᔭᖏᓐᓂᒃ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒥ ᒪᓕᒃᑕᐅᔪᒃᓴᒥ.  

167. ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᖃᕐᓂᐊᖅᑐᖅ ᐊᐅᓚᑦᑎᔨᐅᔪᖅ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᑐᑦᑎᐊᕐᓗᓂ ᕿᓗᐊᕐᒥ ᐅᕝᕙᓘᓐᓃᑦ ᐊᓯᖓᓂ 

ᓄᖅᑲᖓᑎᑦᑎᔾᔪᑎᒥ ᐊᑖᒍᑦ ᐊᕕᒃᑐᖅᓯᒪᓂᖓ 165 (4).  

168. ᐃᖅᑲᓇᐃᔭᖅᑎᖁᑎᓕᒃ ᐃᓕᓯᓂᐊᖅᑐᖅ ᓂᐊᖁᕐᒧᑦ ᐋᓐᓂᔾᔭᐃᑯᑎᒥ ᐅᕝᕙᓘᓐᓃᑦ ᐊᓯᖓᓂ 

ᐊᑐᕈᓐᓇᑦᑎᐊᖅᑐᒥ ᓄᖅᑲᖓᑎᑦᑎᔾᔪᑎᒥ ᐊᖁᑎ ᓴᐳᔾᔭᐅᓯᒪᖁᓪᓗᒍ ᐊᒻᒪ ᐊᓯᖓ ᓴᓇᔨ 



 

 

 

13 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐃᓗᐊᓃᓐᓂᕈᓂ ᐅᕝᕙᓘᓐᓃᑦ ᐃᑭᒪᓐᓂᕈᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᐊᑐᖅᑕᐅᔪᒥ ᐅᓯᑲᑦᑕᓂᕐᒧᑦ ᐱᖁᑎᓂ ᐅᕝᕙᓘᓐᓃᑦ ᓱᓇᒃᑯᑖᓂᑦ, ᑕᐃᖕᓇ ᐱᖁᑎ 

ᐊᓯᔾᔨᑳᓪᓚᕈᓐᓇᕐᓂᕈᓂ ᑐᐊᕕᕐᓇᖅᑐᒥ ᓄᖅᑲᕆᐊᖃᕐᓂᕐᒧᑦ ᐊᒻᒪ ᐊᑦᑕᕐᓇᕈᑕᐅᓗᓂ ᐊᖁᑎᒥ 

ᐅᕝᕙᓘᓐᓃᑦ ᐊᓯᖔᖓᓂ ᓴᓇᔨᒥ.  

169. ᓄᓇᒃᑰᕈᑎ ᐊᑐᖅᑕᐅᔪᓐᓇᕈᓂ ᓴᓇᔨ ᐅᓗᕆᐊᓇᖅᑐᒦᒍᓐᓇᕐᓗᓂ ᓂᕆᐅᓇᖏᑦᑐᒥ ᑭᖑᑉᐱᐊᖅᑐᕐᓗᓂ, 

ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓄᓇᒃᑰᕈᑎ 

ᐃᓕᓯᕕᐅᓯᒪᓗᓂ ᓈᒻᒪᒃᑐᒥ ᐅᔾᔪᕈᓱᓕᖅᑎᑦᑎᔾᔪᑎᒥ ᓂᓪᓕᑲᐅᑎᒋᓲᒥ ᓄᓇᒃᑰᕈᑎ ᐅᕝᕙᓘᓐᓃᑦ ᐱᖁᑎ 

ᑭᖑᑉᐱᐊᖅᑐᓕᕈᓂ.  

170. (1) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᐅᓚᐅᑎᖃᖅᑐᒥ ᓴᙱᓂᖃᖅᑐᒥ 15 kW 

ᐅᖓᑖᓄᓘᓐᓃᑦ ᓇᓕᐊᓐᓂᑐᐃᓐᓇᕐᒦᓪᓗᓂᓗ, ᐊᑐᖅᑕᐅᖏᓪᓗᓂ, ᑭᓯᐊᓂ ᐋᖅᑭᒃᓯᕕᐅᓯᒪᒃᐸ 

ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑏᑦ ᑎᐅᒪᑦᑎᐊᖅᑐᒥ ᒪᓕᒋᐊᓕᖕᓂ ᑕᕝᕙᓃᑦᑐᓂ ᐊᕕᒃᑐᖅᓯᒪᓂᖓ (2): 

(a) ᐊᐅᓚᐅᑎᓕ ᓴᓕᒎᑎ; 

(b) ᐅᓯᑲᑦᑕᐅᑎ, ᐊᓯᖔᖓᓂ ᐃᖏᕐᕋᓲᒥ ᓴᓂᕌᒍᑦ ᐃᓚᖃᕐᓗᓂ; 

(c) ᐊᖅᑲᓗᐊᓖᑦ ᐅᕝᕙᓘᓐᓃᑦ ᖃᒧᑕᐅᔭᙳᐊᓖᑦ ᓴᓕᒎᑎ ᐊᒻᒪ ᐳᐊᕐᕆᔭᐅᑎ, ᐊᓯᖔᖓᓂ 

ᐃᖏᕐᕋᓲᒥ ᓴᓂᕌᒍᑦ ᐃᓚᖃᕐᓗᓂ; 

(d) ᓇᖕᒥᓂᖅ ᐸᐅᕋᐅᑎᓕ ᐊᖅᓴᓗᐊᓕᒃ ᓴᓕᒎᑎ; 

(e) ᓇᖕᒥᓂᖅ ᐸᐅᕋᐅᑎᓕ ᖃᐃᖅᑲᒃᓴᐅᑎ; 

(f) ᑎᓯᓪᓕᒋᐊᖅᑎᕈᑎ; 

(g) ᐊᐅᒃᑕᔫᓂ ᐊᖅᓴᓗᐊᓖᑦ ᐅᓯᑲᑦᑕᐅᑎ; 

(h) ᓇᐹᖅᑐᑯᑖᖅᓯᐅᑎ.  

(2) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐊᒃᓴᒃᑳᓂᕐᒧᑦ 

ᓴᐳᔾᔨᓯᒪᔾᔪᑐᒥ ᐱᑕᖃᕐᓗᓂ ᒪᓕᒡᓗᒍ ᐊᕕᒃᑐᖅᓯᒪᓂᖓ (1) 

(a) ᐋᖅᑭᒃᓯᒪᓗᓂ, ᓴᓇᔭᐅᓯᒪᓗᓂ ᐊᒻᒪ ᐋᖅᑭᒃᓯᕕᐅᔪᓐᓇᕐᓗᓂ ᒪᓕᒋᐊᓕᖕᓄᑦ 

ᐊᖏᖅᑕᐅᓯᒪᔪᓄᑦ ᒪᓕᒃᑕᐅᔭᕆᐊᓕᖕᓄᑦ; ᐊᒻᒪ 

(b) ᒪᑯᓂᖓ ᓇᓗᓇᐃᒃᑯᑎᖃᕐᓗᓂ ᐲᒐᒃᓴᐅᙱᑦᑐᓂ ᐊᒻᒪ ᓴᖅᑭᔮᑦᑎᐊᕐᓗᑎ: 

(i) ᓴᓇᔭᐅᓯᒪᓂᖓ ᐊᑎᖓ ᐊᒻᒪ ᑐᕌᕈᑎᖓ, 

(ii) ᖃᓄᐃᑦᑑᓂᖓ ᐊᒻᒪ ᓇᓗᓇᐃᒃᑯᑕᖓᑕ ᓈᓴᐅᑎᖓ, 

(iii)ᓴᓇᔭᐅᓯᒪᓂᖓ ᐊᒻᒪ ᖃᓄᐃᑦᑑᓂᖓ ᐅᕝᕙᓘᓐᓃᑦ ᓇᓗᓇᐃᒃᑯᑕᖓᑕ ᓈᓴᐅᑎᖓ 

ᐊᐅᓚᐅᑎᒧᑦ ᓈᒻᒪᒋᔭᖓᓄᑦ, 

(iv) ᓇᓗᓇᐃᒃᑯᑕᒥ ᒪᓕᒃᑕᐅᔭᕆᐊᓕᖕᒧᑦ ᑖᔅᓱᒪ ᐋᖅᑭᒋᐊᖃᕐᓂᖓᓄᑦ, ᓴᓇᔭᐅᓯᒪᓂᖓ ᐊᒻᒪ 

ᐋᖅᑭᒃᓯᕕᐅᔪᓐᓇᕐᓂᖓᓄᑦ.  

(3) ᐊᒃᓴᒃᑳᓂᕐᒧᑦ ᓴᐳᔾᔨᒪᔾᔪᑎᒥ ᐱᑕᖃᕐᓗᓂ ᒪᓕᒡᓗᒍ ᐊᕕᒃᑐᖅᓯᒪᓂᖓ (1) ᐊᑐᐃᓐᓇᖅᑕᖃᙱᑉᐸ, 

ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐋᖅᑭᒃᓯᕕᐅᓯᒪᒋᐊᓕᒃ ᐊᒃᓴᒃᑳᓂᕐᒧᑦ 

ᓴᐳᔾᔭᐅᓯᒪᔾᔪᑎᒥ ᐃᒪᐃᓕᖓᔪᒥ 

(a) ᐊᐅᓚᐅᓯᐅᖅᑎᒻᒪᕆᖕᒧᑦ ᓴᓇᔭᐅᓯᒪᔪᖅ; 

(b) ᓴᓇᔭᐅᓯᒪᔪᖅ ᐊᒻᒪ ᐋᖅᑭᒃᑕᐅᓯᒪᓪᓗᓂ ᑐᙵᕕᖓ ᐊᒻᒪ ᐃᑲᔪᕈᑎᒃᓴᖏᑦ ᐃᓚᒃᓴᖏᑦ 

ᐃᑲᔪᕈᓐᓇᕐᓂᐊᕐᒪ ᐊᑦᑎᓂᖅᐹᒥ ᒪᕐᕈᐃᖅᓱᕐᓗᓂ ᐅᖁᒪᐃᓐᓂᕆᔭᖓᓂ ᐱᖁᑎᒧᑦ 

ᓈᒻᒪᒋᔭᒥᓄᑦ, ᑐᙵᕕᖃᕐᓗᓂ ᓴᙱᓂᕆᔭᖓᓂ ᓴᕕᕋᔭᐅᑉ ᖃᓄᐃᑦᑑᓂᖓᓄ ᐊᒻᒪ 

ᐃᓚᓕᐅᑎᓯᒪᔪᑦ ᐅᓯᑲᑦᑕᕐᓂᕐᒥᑦ ᐃᓚᒋᔭᖏᓐᓂ, ᐅᓯᔭᐅᔪᖅ ᑐᕌᖓᑎᑕᐅᓗᓂ 

ᐊᒃᑐᖅᑕᐅᓯᒪᓂᐊᕐᓂᖓᓄᑦ; ᐊᒻᒪ 

(c) ᐋᖅᑭᒃᓯᕕᐅᓯᒪᓗᓂ ᖁᓕᒧᑦ 1.2 ᐆᒃᑑᑎᓂ ᐊᖏᓂᖃᕐᓗᓂ ᖁᓛᓂ ᐊᒻᒪ ᑐᙵᕕᖏᓐᓂ 

ᐊᐅᓚᑦᑎᔨᐅᑉ ᐃᓯᕐᕕᒋᕙᒃᑕᖓᓂ ᐅᕝᕙᓘᓐᓃᑦ ᐊᓂᕕᒋᕙᒃᑕᖓᓂ.  

(4) ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎ ᑎᑭᐅᒪᑦᑎᐊᕆᐊᓕᒃ ᑖᒃᑯᓄᖓ ᒪᓕᒋᐊᓕᖕᓄᑦ ᑕᒡᕙᓂ ᐃᓚᖓᓂ 

ᑐᙵᕕᖓ ᐃᒪᐃᓕᖓᑉᐸ 

(a) ᐋᖅᑭᒃᓯᕕᐅᓯᒪᓪᓗᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐅᓗᖓᑕ 



 

 

 

14 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᓯᕗᓂᐊᒍᑦ ᐅᓪᓗᖓᓂᓘᓐᓃᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᑎᓪᓗᒋ; ᐊᒻᒪ 

(b) ᐋᖅᑭᐅᒪᓂᖓ ᐊᒻᒪ ᓴᓇᔭᐅᓯᒪᓂᖓ ᒪᓕᑦᑎᐊᕐᓗᓂ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒧᑦ 

ᒪᓕᒐᒃᓴᓂᑦ, ᐋᖅᑭᒋᐊᖅᓯᒪᔪᑦ ᒪᓕᒃᑕᐅᔭᕆᐊᓕᖕᓂᑦ ᓄᓇᑦᓯᐊᕐᒥ (R.R.N.W.T.) 1990, 

ᓈᓴᐅᑎᒻᒪᕆᐅᕋᑖᖅᑐᖅ S-1, ᓴᖅᑭᔮᑲᐅᑎᒋᓚᐅᕐᒪᑕ ᑖᒃᑯᐊ ᒪᓕᒐᒃᓴᑦ 

ᐊᑐᓕᖅᑎᑕᐅᓚᐅᙱᑎᓪᓗᒋ.  

(5) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ 

ᐋᖅᑭᒋᐊᕈᑕᐅᔪᑦ ᐅᕝᕙᓘᓐᓃᑦ ᓴᓇᔭᐅᒋᐊᓖᑦ ᓴᖅᑭᔮᕙᒌᖅᑐᓄᑦ ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎᓄᑦ 

ᓇᓗᓇᐃᒃᑯᑕᖅᑕᐅᓯᒪᓗᑎ ᐊᐅᓚᐅᓯᐅᖅᑎᒻᒪᕆᖕᒧᑦ.  

171. (1) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᒐᓚᐅᔭᐃᑦ 

ᐊᑐᖅᑕᐅᔪᑦ ᒪᑐᓯᒪᑎᑦᑎᓂᕐᒧᑦ ᐊᖁᑎᐅᑉ ᐃᓂᖓᓂ, ᖄᖓᓂ ᐅᕝᕙᓘᓐᓃᑦ ᐊᒃᓴᒃᑳᓂᕐᒧᑦ 

ᓴᐳᔾᔭᐅᓯᒪᔾᔪᑎ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᓯᖁᒥᒍᓐᓇᙱᑦᑐᒥ 

ᐃᓕᒍᒻᒧ ᓴᓇᔭᐅᓯᒪᓗᓂ ᓇᓕᒧᒃᑐᒥ ᓴᐳᔾᔨᔪᓐᓇᕐᓗᓂ ᓯᖁᒥᓂᕐᒧᑦ.  

(2) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓯᖁᓯᓯᒪᔪᖅ 

ᐊᓕᒍᖅ ᐅᕝᕙᓘᓐᓃᑦ ᐊᓯᖓ ᐱᒐᓚᐅᔭᖅ ᐊᖁᑎᐅᑉ ᐃᓂᖓᓂ, ᖄᖓᓂ ᐅᕝᕙᓘᓐᓃᑦ 

ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎ ᐅᓗᕆᐊᓇᖅᑐᖅ ᐅᕝᕙᓘᓐᓃᑦ ᐅᓗᕆᐊᓇᓕᕈᓐᓇᖅᑐᖅ ᐲᖅᑕᐅᓗᓂ 

ᐊᒻᒪ ᐊᓯᔾᔨᖅᑕᐅᓗᓂ.  

172. ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐃᓚᖃᕈᓂ ᒪᑐᓯᒪᔪᒥ ᐊᖁᑎᐅᑉ 

ᐃᓂᖓᓄᑦ, ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ 

ᐅᖅᓱᐊᓗᖃᐅᑎᑕᖃᕈᓂ ᐊᖁᑎᐅᑉ ᐃᓂᖓᓂ ᐅᖅᓱᐊᓗᒻᒥ ᐃᒻᒥᖅᓲᑎᖃᕐᓗᓂ ᐊᒻᒪ ᑲᖏᕐᓂ 

ᓯᓚᑖᓅᖓᔪᓂ.  

173. (1) ᓴᓇᔨ ᐊᑦᑕᕐᓇᖅᑐᒦᑐᐃᓐᓇᕆᐊᖃᕈᓂ ᐊᐅᓚᑲᑦᑖᕐᓂᖓᓄᑦ ᐅᓯᔭᐅᔪᒧᑦ ᐅᕝᕙᓘᓐᓃᑦ ᐃᓚᖓᓂ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, ᐃᖅᑲᓇᐃᔭᖅᑎᖁᑎᓕᒃ 

ᑕᐃᒪᐃᑎᑦᑎᔾᔮᙱᓚᖅ ᐅᕝᕙᓘᓐᓃᑦ ᐱᔪᓐᓇᖅᑎᑦᑎᔾᔮᙱᓚᖅ ᓴᓇᔨ ᖃᓂᒋᔮᓃᖏᓪᓗᓂ 

ᐊᐅᓚᑲᑦᑖᖅᑐᒧᑦ ᐅᕝᕙᓘᓐᓃᑦ ᐃᓚᒃᓴᕆᔭᐅᔪᒧᑦ. 

(2) ᓴᓇᔨ ᑕᐃᒪᐃᒋᐊᖃᖅᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᓂ ᐋᖅᑭᐅᒪᑎᑦᑎᓂᕐᒧᑦ, ᖃᐅᔨᓴᕐᓂᕐᒧᑦ, 

ᐋᖅᑭᒃᓯᓂᕐᒥᑦ, ᐋᖅᑭᒋᐊᖅᓯᓂᕐᒥᑦ ᐅᕝᕙᓘᓐᓃᑦ ᐊᓯᖓᓂ ᓴᓇᓂᕐᒥᑦ ᖄᖓᓂ ᐊᑖᓂᓘᓐᓃᑦ 

ᖃᖓᑦᑕᖅᑎᑕᐅᓯᒪᔪᒥ ᐃᓚᖓᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕆᐊᕐᓂᐊᖅᑐᖅ ᑕᐃᖕᓇ ᖃᖓᑦᑕᖓᔪᖅ ᓄᖅᑲᖓᑎᑕᐅᑦᑎᐊᕐᓗᓂ ᐱᔮᖅᑯᑕᐅᙱᑦᑐᒥ 

ᐊᐅᓚᔾᔭᖁᓇᒍ.  

(3) ᐊᐅᓚᑦᑎᔨᐅᔪᖅ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐊᐅᓚᔾᔭᐃᔾᔮᙱᑦᑐᖅ ᐅᕝᕙᓘᓐᓃᑦ ᐊᐅᓚᔾᔭᐃᔾᔮᙱᑦᑐᖅ ᐅᓯᔭᐅᔪᒥ ᐅᕝᕙᓘᓐᓃᑦ ᐃᓕᒋᔭᐅᔪᒥ 

ᐱᖁᑎᒧᑦ ᓴᓇᔨᒥ ᐊᑦᑕᕐᓇᖅᑐᒦᓐᓂᐊᕈᓂ ᐊᐅᓚᔾᔭᕐᓂᖓᓄᑦ.  

174. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᐅᓯᔭᐅᔾᔮᙱᑦᑐᖅ ᓄᓇᒃᑰᕈᑎᒥ 

ᑭᓯᐊᓂ ᐃᒃᓯᕚᑦᑎᐊᕈᓂ ᐊᒻᒪ ᕿᓗᐊᖅᓯᒪᑦᑎᐊᕈᓂ ᐅᕝᕙᓘᓐᓃᑦ ᐊᓯᖓᓂ ᓄᖅᑲᖓᑎᑦᑎᔾᔪᑎᒥ 

ᓴᓇᓯᒪᓂᖓ ᑐᕌᖓᓗᓂ ᓴᓇᓂᔨ ᐱᒃᓯᓐᓂᐊᖏᒻᒪ ᓄᓇᒃᑰᕈᑎᒥ ᓄᓇᒃᑰᕈᑎ ᐃᖏᕐᕋᓂᖓᓂ.  

(2) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᐅᓯᔭᐅᖏᓪᓗᓂ ᐅᓯᔭᐅᔫᑉ ᖄᖓᓂ 

ᐊᐅᓚᓐᓂᕈᓂ ᓄᓇᒃᑰᕈᑎᒧᑦ. 

(3) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᐃᓕᓯᖏᓪᓗᓂ ᐱᖁᑎᓂ ᐅᕝᕙᓘᓐᓃᑦ 

ᐱᖁᑎᓂ ᓄᓇᓯᐅᑎᐅᑉ ᐃᓗᐊᓄ ᐊᐅᓚᑦᑎᔨᖃᖅᑐᒥ ᐅᕝᕙᓘᓐᓃᑦ ᐊᓯᐊᓂ ᓴᓇᔨᒥ ᐅᓯᔭᐅᔪᓂ 

ᑭᓯᐊᓂ ᐱᖁᑎᑦ ᐅᕝᕙᓘᓐᓃᑦ ᐱᖁᑎᑦ ᐋᖅᑭᒃᑎᐊᖅᓯᒪᑉᐸ ᐅᕝᕙᓘᓐᓃᑦ ᐊᑦᑐᖏᖅᓯᒪᑉᐊ 

ᐋᓐᓂᖁᓇᒍ ᐊᐅᓚᑦᑎᔨᐅᔪᖅ ᐅᕝᕙᓘᓐᓃᑦ ᐊᓯᖔᖓ ᓴᓇᔨᐅᔪᖅ.  

(4) ᒪᑉᐱᖓᔪᒥ ᓄᓇᒃᑰᕈᑎᒥ ᐊᑐᕐᓂᐊᕈᑎ ᐅᓯᓂᕐᒧᑦ ᓴᓇᔨᒥ, ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕆᐊᕐᓂᐊᖅᑐᖅ  

(a) ᓴᓇᔨ ᑲᑕᔾᔭᐃᖅᓯᒪᓗᓂ ᓄᓇᒃᑰᕈᑎᒥ; ᐊᒻᒪ 

(b) ᓴᓇᔨᐅᑉ ᓄᓇᓯᐅᑎᐅᑉ ᓴᓂᕌᖓᓃᖑᓪᓗᓂ.  

175. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ 



 

 

 

15 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

(a) ᒪᓕᒡᓗᒍ ᐊᕕᒃᑐᖅᓯᒪᓂᖓ (2), ᓴᓇᔨ ᒪᔪᕋᐅᑎᑯᑖᓃᒋᐊᖃᙱᑦᑐᖅ ᐊᑕᔪᒥ ᐃᑯᕐᕋᒧᑦ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐱᖁᑎ ᐊᐅᓚᓂᖓᓂ, 

ᐃᓚᒋᓗᓂᐅᒃ ᐃᓚᒋᐊᕈᑎ ᐅᕝᕙᓘᓐᓃᑦ ᓇᐃᒡᓕᒋᐊᖅᑎᑦᑎᔾᔪᑎ ᐃᑯᕐᕋᒥ; 

(b) ᐊᑐᖏᖅᓯᒪᔾᔪᑎᖃᖅᑎᑕᐅᑉᐸᑕ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, 

ᓴᓇᔨ ᒪᔪᕋᕆᐊᖃᙱᑦᑐᖅ ᒪᔪᕋᐅᑎᑯᑖᓂ ᐊᑕᔪᒥ ᐃᓚᒋᐊᕈᑎᒥ ᑭᓯᐊᓂ ᐊᑐᖏᖅᓯᒪᔾᔪᑏᑦ 

ᐋᖅᑭᒃᓯᒪᑉᐸᑕ; ᐊᒻᒪ 

(c) ᓴᓇᔨ ᐊᐅᓚᑦᑎᕙᙱᑦᑐᖅ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐃᓚᒋᐊᕈᑎᖃᖅᑐᒥ ᑭᓯᐊᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᓄᖅᑲᖓᑦᑎᐊᕈᓂ ᓇᐅᒃᑯᓕᒫᖅ ᐊᐅᓚᒍᓐᓇᕐᓂᖓᓄᑦ.  

(2) ᑎᑎᕋᖅᓯᒪᔪᖅ (1)(a) ᑐᕌᖓᖏᑦᑐᖅ ᖃᑦᑎᕆᔨᒃᑯᑦ ᓱᓇᒃᑯᑖᖏᓐᓄᑦ.  

176. (1) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᖃᖅᑎᑦᑎᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᑭᕕᓯᔾᔪᑏᑦ 

ᐃᒪᐃᓕᖓᓗᓂ 

(a) ᐊᑐᐃᓐᓇᐅᑎᑕᐅᓗᓂ ᓴᙱᔪᒥ ᐊᒻᒪ ᑐᑭᓯᓇᑦᑎᐊᖅᑐᒥ ᐅᓯᔭᒥᓄᑦ ᓇᓕᐊᒃᑰᖓᖕᒪᖔᑦ 

ᓇᓗᓇᐃᔭᐃᓂᖅ ᐊᑐᐃᓐᓇᐅᓗᓂ ᐊᐅᓚᑦᑎᔨᒧᑦ; ᐊᒻᒪ 

(b) ᕿᓗᐊᖃᕐᓗᓂ ᐊᐅᓚᑦᑎᔨᒧᑦ ᑭᕕᓯᔾᔪᑏᑦ ᐃᒃᓯᕙᐅᑕᖃᖅᐸ.  

(2) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐊᐅᓚᑦᑎᔨᐅᔪᖅ ᑭᕕᓯᔾᔪᑎᒥ 

ᕿᓗᐊᖅᓯᒪᑦᑎᐊᕆᐊᓕᒃ ᒪᓕᒡᓗᓂᐅᒃ ᑎᑎᕋᖅᓯᒪᔪᖅ (1)(b).  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

5 ᑲᒪᒋᔭᐅᔭᕆᐊᖃᓪᓗᐊᑕᖅᑐᑦ 

ᐊᐅᓚᑦᑎᔩᑦ ᐱᔭᒃᓴᖃᖅᑐᑦ ᐊᐅᓚᑦᑎᓂᕐᒥᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ (PME) ᐊᑦᑕᕐᓇᙱᑦᑐᒃᑯᑦ. ᐊᐅᓚᑦᑎᔨ ᐊᐅᓚᑦᑎᑦᑎᐊᕆᐊᓕᒃ ᐱᖁᑎᓂ 

ᐱᕐᕈᓗᐊᕿᑦᑕᐃᓕᒪᓂᕐᒧᑦ. ᐊᐅᓚᑦᑎᔨ ᓴᓇᔨᐅᔪᖅ ᖃᐅᔨᒪᓂᖅᐹᖑᓪᓗᓂ ᑲᒪᒋᔭᖃᕐᓂᕐᒧᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᒻᒪ ᐱᔭᒃᓴᖃᖅᑐᖅ ᐅᓂᒃᑳᓕᐅᕐᓂᕐᒥᑦ 

ᐃᖅᑲᓇᐃᔭᖅᑎᖁᑎᓕᖕᒧᑦ ᖃᓄᐃᓐᓂᐅᔪᒥ ᐊᒃᑐᐃᓂᖃᑐᐃᓐᓇᕆᐊᓕᖕᒥ ᐱᖁᑎᐅᑉ ᐊᐅᓚᓂᖓᓂ 

ᐊᑦᑕᕐᓇᔾᔭᐃᖅᓯᒪᓂᒃᑯᑦ. ᑭᒃᑯᓕᒫᑦ ᐱᔭᒃᓴᖃᖅᑐᑦ ᐊᑦᑕᓇᔾᔭᐃᖅᓯᒪᓂᕐᒥᑦ ᐃᖅᑲᓇᐃᔭᕐᕕᖕᒥ ᑕᒡᕘᓇ 

ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ (IRS). ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ (IRS) 

ᐋᖅᑭᒃᓯᒪᔪᓂᒃ ᐃᓱᒪᒋᔭᐅᔪᓂᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. ᑐᙵᕕᒋᔭᖓ ᑖᔅᓱᒪ ᐃᓗᐊᒍᑦ 

ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ (IRS) ᑭᒃᑯᓕᒫᑦ ᐃᖅᑲᓇᐃᔭᕐᕕᖕᒥᑦ, ᓴᓇᔩᑦ, ᐃᖅᑲᓇᐃᔭᖅᑎᖁᑎᓖᑦ, 

ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᐅᔪᑦ ᐱᔭᒃᓴᖃᖅᑐᐃᓐᓇᐅᔪᑦ ᐊᑦᑕᓇᔾᔭᐃᖅᓯᒪᔪᒥ ᐊᒻᒪ 

ᐋᓐᓂᐊᖃᙱᑦᑐᒥᑦ ᐃᖅᑲᓇᐃᔭᕐᕕᖃᕐᓂᕐᒥ. 

ᐱᔾᔪᑎᒋᓪᓗᒍ ᖃᓄᐃᓕᖓᓂᖓ, ᐱᔭᕆᐊᑐᓂᖓ, ᐊᒻᒪ ᐊᔾᔨᐅᙱᓐᓂᖓ ᐱᓕᕆᐊᕆᔭᐅᔪᖅ ᐊᒻᒪ 

ᐃᖅᑲᓇᐃᔭᕐᕖᑦ ᐃᓂᖏᓐᓂ, ᑖᒃᑯᐊ ᐱᖁᔭᐃᑦ ᐊᒻᒪᓗ ᒪᓕᒐᐃᑦ ᐊᑐᐃᓐᓇᐅᑎᑦᑏᓐᓇᐅᔭᕈᓐᓇᙱᑦᑐᑦ 

ᒪᓕᒃᑕᐅᔭᕆᐊᓕᖕᓂᑦ ᐃᓄᖕᒧᑦ ᒪᓕᑦᑕᐅᔭᕆᐊᓕᖕᓂ ᒪᓕᑦᑎᐊᕐᓂᕐᒧᑦ. ᐃᒫᖔᖅ, ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᖁᑎᓕᖕᓂᑦ ᐱᔭᒃᓴᖃᖅᑎᑦᑎᓲᑦ 

ᓇᓗᓇᐃᖅᓯᓂᕐᒥᑦ ᐊᑐᖅᑕᐅᔭᕆᐊᓕᖕᓂᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᕐᕕᖏᓐᓂ. 

ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ:  

 ᐋᖅᑭᒃᓱᐃᓲᖅ ᑲᒪᒋᔭᖃᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂ 

ᐱᓕᕆᔾᔪᓯᕐᓂ; 

 ᓴᖅᑭᔮᖅᑎᑦᑎᔪᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖓᓐᓂ; 

 ᓴᖅᑭᔮᖅᑎᑦᑎᔪᖅ ᐱᓕᕆᔾᔪᓯᑦᑎᐊᕙᐅᓛᓂᑦ; 

 ᐃᑲᔪᓲᖅ ᐱᕙᓪᓕᐊᑎᑦᑎᓂᕐᒥᑦ ᓇᖕᒥᓂᖅ ᐱᓕᕆᐊᖃᕈᓐᓇᕐᓂᕐᒥᑦ; ᐊᒻᒪ  

 ᒪᓕᑦᑎᐊᖅᑎᑦᑎᔪᖅ. 

 
ᓴᓇᔩᑦ ᐅᖃᐅᓯᖃᑦᑕᐅᑎᒋᒋᐊᓖᑦ ᐊᑲᐅᙱᓕᐅᕈᑕᐅᕐᔪᐊᖅᑐᓂ. ᑎᑎᕋᕈᓐᓇᖅᑐᑦ ᐊᒻᒪ ᐅᓂᒃᑳᓕᐅᖅᐸᒡᓗᑎ 

ᐊᑲᐅᙱᓕᐅᕈᑕᐅᔪᓂᑦ ᐃᕐᖐᓐᓇᖅ ᐊᑦᑕᕐᓇᙱᑦᑐᓂ ᒪᓕᑦᑎᐊᕐᓗᑎ ᐃᖅᑲᓇᐃᔭᖅᑎᓕᖁᑎᓕᐅᑉ 

ᐅᓂᒃᑳᕆᐊᖃᕐᓂᕐᒧᑦ ᒪᓕᒋᐊᓕᖕᓂ.  

ᐊᑐᕐᓗᑎ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᑎᑎᕋᕐᕕᒃᓴᒥ, ᐋᖅᑭᐅᒪᑎᑦᑎᓂᕐᒧᑦ 

ᐱᓕᕆᔾᔪᑕᐅᖁᔭᐅᔪᒥ, ᐅᕝᕙᓘᓐᓃᑦ ᐆᕚᖃᑦᑕᕐᓗᑎ ᐅᓂᒃᑳᓂᕐᒧᑦ ᖃᓄᐃᓐᓂᐅᔪᓂ ᐅᕝᕙᓘᓐᓃᑦ 

ᐊᑲᐅᙱᓕᐅᕈᑕᐅᔪᒥᑦ ᑲᒪᒋᔭᐅᒋᐊᖃᒃᑲᓐᓂᖅᑐᒥ. ᑖᒃᑯᐊ ᐅᓂᒃᑳᓕᐊᑦ ᑲᒪᒋᔭᐅᓗᑎ ᑭᖑᕙᖓᖏᑦᑐᒃᑯᑦ 

ᓇᖕᒥᓂᕆᔭᐅᔫᑉ ᐊᑕᐅᒐᖓᓃᑦᑐᓂ. ᓴᓇᔨᓕᒫᑦ ᒪᓕᑦᑎᐊᕆᐊᓖᑦ ᒪᓕᒋᐊᓕᖕᓂ, ᒪᓕᒐᖏᓐᓂ, ᓴᓇᕙᒃᑑᑉ 

ᖃᓄᐃᑦᑑᖁᕙᒃᑕᖏᑦ, ᐊᒻᒪ ᓈᒻᒪᒃᑐᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ ᐊᑐᓐᓂᐊᕐᓗᓂ ᖃᓄᐃᑦᑐᑐᐃᓐᓇᕐᒥ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ. 

ᐃᖅᑲᓇᐃᔭᖅᑎᖁᑎᓕᑦ 

 ᑲᒪᔨᓕᒫᑦ ᐅᐸᒃᓯᒪᓂᑰᓗᑎ ᐊᖏᖅᑕᐅᓯᒪᔪᒥ ᑲᒪᔨᐅᓂᕐᒧᑦ ᖃᐅᔨᕚᓪᓕᖅᑎᑕᐅᓂᕐᒧᑦ 

ᐃᓕᓐᓂᐊᕐᓂᕐᒥᑦ. 

 ᐊᑐᐊᒐᐃᑦ ᐊᒻᒪ ᒪᓕᒋᐊᓖᑦ ᓇᓗᓇᐃᖅᓯᓗᑎ ᐊᔪᙱᓐᓂᐅᔪᓂ ᑭᒡᓕᐅᔪᓂᑦ ᑲᒪᔨᓄᑦ ᐊᒻᒪ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᐅᓚᑦᑎᔨᓄᑦ. 

 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᖅ 

ᓄᑖᙳᖅᑎᑕᐅᓗᓂ, ᒪᓕᒋᐊᖃᖅᑐᑦ ᒪᓕᑦᑎᐊᕐᓗᒋᑦ ᐱᓕᕆᐊᒦᑦᑐᓂ. ᕿᒥᕐᕈᐊᕐᓗᒍ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᖅ 

ᑕᒪᐃᓐᓂ ᖃᓄᐃᓐᓂᐅᔪᑦ, 

ᑕᐃᒃᑯᐊᓗ ᐋᓐᓂᕈᑕᐅᖏᑦᑐᑦ 

ᐅᕝᕙᓘᓐᓃᑦ ᓱᕋᑦᑎᕆᙱᑦᑐᑦ, 

ᐅᓂᒃᑳᐅᓯᐅᔭᕆᐊᓖᑦ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐱᓕᕆᔾᔪᓯᐅᔪᖅ ᐆᒧᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᑦ ᑐᑭᓯᒋᐊᒃᑲᓐᓂᓂᕐᒧᑦ.  

 ᐊᑐᐊᒐᐃᑦ ᐊᒻᒪ ᒪᓕᒋᐊᓖᑦ ᐃᓚᖃᕐᓗᑎ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᓂᐊᕐᓗᓂ ᒪᓕᒃᑕᒃᓴᑦ 

ᓴᓇᕙᒃᑑᑉ ᒪᓕᖁᔭᖏᑦ ᒪᓕᒡᓗᒋᑦ. 

 ᓯᕗᓪᓕᐅᔾᔨᓂᕐᒥᑦ ᓂᐅᕕᕐᓂᕐᒧᑦ/ᑮᓇᐅᔭᓂ ᐊᑐᖅᑐᒃᓴᓂ ᐱᐅᓯᕚᓪᓕᖅᑎᑦᑎᔪᓂ 

ᐊᑦᑕᓇᔾᔭᐃᖅᓯᒪᓂᕐᒥᑦ ᐊᐅᓚᑦᑎᔨᓂ ᐊᒻᒪ ᓴᓇᔨᓂ ᐱᓕᕆᕝᕕᖕᒥ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐊᐅᓚᑦᑎᑎᓪᓗᒋᑦ: 
o ᐃᓕᓐᓂᐊᕐᓂᖅ; ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ; ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐃᓚᖃᕐᓗᑎ ᐊᑦᑕᓇᔾᔭᐃᖅᓯᒪᔾᔪᑎᓂ: 

ᕿᓗᐊᑦ, ᐃᑭᑦᑐᖃᓕᖅᐸᑦ ᖃᒥᑎᑦᑎᔾᔪᑏᑦ, ᐊᒻᒪ ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎᑦ. 

 

ᑲᒪᔨᐅᔪᑦ 

 ᐅᐸᒍᑎᓗᓂ ᐊᖏᖅᑕᐅᓯᒪᔪᒥ ᑲᒪᔨᐅᓂᕐᒧᑦ ᖃᐅᔨᕚᓪᓕᖅᑎᑕᐅᓂᕐᒧᑦ ᐃᓕᓐᓂᐊᕐᓂᕐᒥᑦ. 

 ᐊᐅᓚᑦᑎᔩᑦ ᐊᔪᙱᓐᓂᖃᕋᓗᐊᕐᒪᖔᑦ. 

 ᐊᔪᙱᓐᓂᖃᖅᑐᖅ ᓴᓇᔨ ᖃᐅᔨᓴᕐᓗᓂ ᑕᒪᐃᓐᓂ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ ᐊᑐᓚᐅᙱᓐᓂᖓᓂ. ᐊᑲᐅᙱᓕᐅᕈᑏᑦ ᐅᕝᕙᓘᓐᓃᑦ ᐊᑦᑕᕆᔭᐅᔪᒥ 

ᖃᓄᐃᓐᓂᐅᔪᓂ ᓇᓂᓯᔪᖃᖅᐸ: 

o ᐊᑦᑕᕆᔭᐅᔪᖅ ᖃᐅᔨᓴᖅᑕᐅᓗᓂ ᐊᒻᒪ ᐊᑦᑕᕐᓇᕐᓂᖏᑦ ᑲᒪᒋᔭᐅᖅᑳᕐᓗᑎ ᐊᐅᓚᑦᑎᔨ 

ᐊᑐᓚᐅᙱᓐᓂᖓᓂ ᐱᖁᑎᒥ (ᑕᑯᒋᐊᕐᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑦᑕᕆᔭᐅᔪᒥ ᖃᐅᔨᓴᕐᓂᕐᒧᑦ ᒪᓕᒋᐊᖃᖅᑐᖅ 

ᐱᓕᕆᔾᔪᓯᐅᔪᖅ ᑐᑭᓯᒋᐊᒃᑲᓐᓂᓂᕐᒧᑦ); ᐊᒻᒪ 

o ᐱᖁᑎ ᐊᑦᑕᕐᓇᙱᑉᐸᑕ, ᐊᐅᓚᑦᑎᔨ ᐅᔾᔨᖅᓱᑦᑎᐊᕆᐊᓕᒃ ᖃᓄᐃᑦᑐᑐᐃᓐᓇᕐᓂ 

ᐊᑲᐅᙱᓕᐅᕈᑕᐅᔪᒥᑦ ᐊᒻᒪ ᐊᐅᓚᑦᑎᔾᔪᑎᓂ ᐃᓕᓯᓯᒪᔪᓂ. 

 ᐊᐅᓚᑦᑎᔨ ᐊᔪᙱᓐᓂᖃᙱᒃᑯᓂ, ᐊᐅᓚᑦᑎᕆᐊᓖᑦ ᑭᓯᐊᓂ ᐱᖁᑎᓂ ᐅᐊᑦᑎᔭᐅᑦᑎᐊᕐᓗᓂ 

(ᑕᐃᑲᓃᑦᑐᖃᕐᓗᓂ, ᑕᐅᑐᑦᑕᐅᓗᓂ ᐊᒻᒪ ᑎᒥᑎᒍᑦ ᐅᖃᓪᓚᒍᓐᓇᕐᓗᓂ ᐅᕝᕙᓘᓐᓃᑦ 

ᐃᑲᔪᕈᓐᓇᕐᓗᓂ) ᐊᔪᙱᓐᓂᖃᖅᑐᒧᑦ ᐃᓄᖕᒧᑦ. 

 ᐊᐅᓚᑦᑎᔨ ᐊᔪᙱᓐᓂᖃᕈᓂ, ᑲᒪᔨᐅᔪᖅ ᓇᐅᑦᑎᖅᓱᓲᖅ ᐱᓕᕆᐊᖓᓂ ᐊᒻᒪ ᐊᔪᙱᓐᓂᖓᓂ 

ᓇᖕᒥᓂᕆᔭᐅᔫᑉ ᐊᑐᐊᒐᖏᓐᓂ ᐊᒻᒪ ᒪᓕᒐᖏᓐᓂ ᒪᓕᒋᐊᓕᓐᓂ. 

 ᑎᑎᖅᑲᖁᑎᖏᑦ ᐱᓯᒪᑦᑎᐊᕐᓗᒋᑦ ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᕿᒥᕐᕈᔭᐅᑦᑎᐊᕐᓂᖓᓄᑦ 

ᐱᓕᕆᕝᕕᐅᔪᒥ ᐊᒻᒪ ᐊᑐᐃᓐᓇᐅᓗᓂ ᐱᖁᑎᓄᑦ ᐊᐅᓚᑦᑎᔨᓕᒫᓄᑦ ᑐᒃᓯᕋᐅᑕᐅᑎᓪᓗᒋᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᐊᑦᑕᓇᔾᔭᐃᖅᓯᒪᔪᓕᕆᔨᖏᓐᓄᑦ. 

 ᖃᐅᔨᒪᑦᑎᐊᕆᐊᕐᓗᑎ ᓄᓇᒃᑰᕈᑎᓂᒃ ᐊᐅᓪᓛᖅᑐᓂᒃ ᑲᒪᔨᐅᓂᕐᒧᑦ ᐸᕐᓇᐅᑎᑕᖃᕐᓗᓂ 

ᑕᐃᒪᐃᒋᐊᖃᖅᐸᑦ, ᐊᒻᒪ ᓴᓇᔨᓕᑦ ᐃᓕᓐᓂᐊᖅᑎᓪᓗᒋ ᓄᓇᒃᑰᕈᑎᓂᒃ ᐊᐅᓪᓛᖅᑐᓂᒃ ᑲᒪᔨᐅᓂᕐᒧᑦ 

ᐸᕐᓇᒍᑎᒧᑦ. 

 

ᐊᐅᓚᑦᑎᔩᑦ 

 ᐃᓂᒋᔭᐅᔪᖅ ᐃᖅᑲᓇᐃᔭᕐᕕᐅᔪᒥ ᐊᑦᑕᕐᓇᙱᓪᓗᓂ ᐃᖅᑲᓇᐃᔭᕐᓂᐊᕐᓗᓂ ᐊᑐᕐᓗᓂ 

ᖃᓂᒋᔮᓂᓘᓐᓃᑦ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ.  

 ᐊᐅᓚᑦᑎᓗᓂ ᐊᐅᓚᐅᑎᓕᖕᒧᑦ ᐃᖏᕐᕋᔾᔪᑎᒧᑦ 

ᐃᓕᓐᓂᐊᖅᓯᒪᑉᐸ ᑭᓯᐊᓂ, ᐊᔪᙱᓐᓂᖃᕈᓂ, ᐊᒻᒪ 

ᐊᖏᖅᑕᐅᓯᒪᒍᓂ. 

 ᐅᓂᒃᑳᕐᓗᒋᑦ ᑕᒪᐃᓐᓂ ᐊᐅᓚᐅᑎᒧᑦ ᐊᑲᐅᙱᓕᐅᕈᑕᐅᔪᑦ 

ᑲᒪᔨᐅᔪᒧᑦ ᐃᕐᖐᓐᓇᖅ. 

 ᐱᖁᑎᑦ ᐊᑦᑕᕐᓇᙱᑦᑐᒃᑯᑦ ᐊᐅᓚᖃᑦᑕᕐᓗᒋᑦ ᖃᖓᓕᒫᒃᑯᑦ.  

 ᑭᖑᑉᐱᐊᖅᑐᓕᕈᕕᑦ ᑕᐅᑐᑦᑎᐊᙱᒃᑯᕕᑦ, ᐅᐊᑦᑎᔨᒥ 

ᖃᖓᓕᒫᒃᑯᑦ  

ᕿᓗᐊᖅᓯᒪᑦᑎᐊᕆᐊᓕᒃ 

 

ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕆᐊᖃᕐᓂᐊᖅᑐᖅ 

ᐊᐅᓚᑦᑎᔨᐅᔪᖅ 

ᐊᐅᓚᐅᑎᓕᖕᒧᑦ ᐃᖏᕐᕋᔾᔪᑎᒧᑦ 

ᐊᑐᑦᑎᐊᕐᓗᓂ ᕿᓗᐊᕐᒥ 

ᐅᕝᕙᓘᓐᓃᑦ ᐊᓯᖓᓂ 

ᓄᖅᑲᖓᑎᑦᑎᔾᔪᑎᒥ.  

http://www.wscc.nt.ca/iu/health-safety-iu/ohs-information-iu/codes-practice-iu
http://www.wscc.nt.ca/iu/health-safety-iu/ohs-information-iu/codes-practice-iu
http://www.wscc.nt.ca/iu/health-safety-iu/ohs-information-iu/codes-practice-iu
http://www.wscc.nt.ca/iu/health-safety-iu/ohs-information-iu/codes-practice-iu


 

 

 

18 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᑎᓕᓯᓗᑎ ᑕᐅᑐᑦᑎᐊᙱᒃᑯᕕᑦ ᐃᑲᔪᕐᓂᐊᕐᒫᑎ. 

 ᐊᐅᓚᐅᑎᖓ ᖃᒥᓪᓗᒍ ᐅᖅᓴᐃᒃᑲᓐᓂᓚᐅᙱᓂᕐᓂ. ᓯᒡᒐᓕᐊᖅᑐᖅᑐᖃᖏᓪᓗᓂ, ᐃᑯᒪᓂ, 

ᐅᕝᕙᓘᓐᓃᑦ ᐃᑭᑦᑐᒥ ᐱᑕᖃᙱᓪᓗᓂ ᐅᖅᓴᐃᒃᑲᓐᓂᕐᕕᖕᒥ.  

 ᐊᑐᐃᓐᓇᐅᔭᕐᓗᑎ ᓈᒻᒪᒋᔭᖓᓂ ᐊᒻᒪ ᖃᓄᐃᖅᑑᔭᕆᐊᖃᕐᓂᖓᓂ ᐅᖅᓱᐊᓗᖕᒥ. ᐅᖅᓱᐊᓗᖕᒥ 

ᑯᕕᑎᑦᑎᖃᑦᑕᖏᓪᓗᑎ ᐆᓇᖅᑐᒧᑦ. ᓴᓗᒻᒪᖅᓴᕐᓗᒋ ᐊᒻᒪ ᐅᓂᒃᑳᐅᓯᕆᓗᒋᑦ ᑕᒪᐃᓐᓂ ᑯᕕᔪᕕᓃᑦ. 

 ᐊᑐᕐᓗᒋᑦ ᑕᒪᐃᓐᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ ᑕᐃᒫᒃ ᓇᓗᓇᐃᖅᑕᐅᓯᒪᖕᒪ ᐊᑦᑕᕆᔭᐅᔪᒥ 

ᖃᐅᔨᓴᕐᓂᕐᒧᑦ, ᑲᒪᑦᑎᐊᓂᖅᓴᐅᓗᓂ ᐅᓗᕆᐊᓇᕈᓐᓇᕐᓂᖓᓄᑦ ᐲᖅᑐᕕᓂᕐᓂ ᑲᑕᒃᑐᓂᑦ 

ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᔪᓂ ᐊᒻᒪ ᒥᓗᑦᑕᐅᔪᓐᓇᕐᓂᕐᒧᑦ. 

 ᖃᐅᔨᒪᓗᒋᑦ ᐊᒻᒪ ᐊᑐᕈᓐᓇᕐᓗᒋᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᑐᐊᕕᕐᓇᖅᑐᒥ ᖃᒥᑦᑎᓂᕐᒧᑦ 

ᒪᓕᒋᐊᓕᖕᓂ.  

 ᐅᐊᑦᑎᔨᒥ ᐊᑐᐃᓐᓇᐅᔭᕐᓗᑎ ᐊᐅᓚᑦᑎᓂᐊᕈᕕᑦ ᓂᕈᑭᑦᑐᒃᑯᑦ. 

 

ᐱᓱᒃᑐᑦ ᐃᖏᕐᕋᓂᖏᑦ/ᓴᓇᔩᑦ 

ᐃᓚᖏᓐᓂ ᐃᖅᑲᓇᐃᔭᕐᕕᖕᓂ ᐃᓂᒋᔭᐅᔪᓂ, ᐱᓱᒃᑐᑦ ᖃᓂᑦᑑᑐᐃᓐᓇᕆᐊᓖᑦ ᐊᐅᓚᔪᒧᑦ 

ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ. ᐊᑐᓕᖅᑎᑦᑎᓗᑎ ᓄᓇᒃᑰᕈᑎᓂᒃ ᐊᐅᓪᓛᖅᑐᓂᒃ ᑲᒪᔨᐅᓂᕐᒧᑦ 

ᐸᕐᓇᐅᑎᑕᖃᕐᓗᓂ ᐊᒻᒪ ᓴᓇᔨᓕᒫᑦ ᐃᓕᓐᓂᐊᖅᑎᓪᓗᒋ ᐸᕐᓇᒍᑎᒥ. 

ᑮᓇᓕᒃ, ᖃᓗᕋᐅᑦ, ᐅᕝᕙᓘᓐᓃᑦ ᒪᑐᖓ ᐊᕝᕕᐊᑐᐃᓐᓇᕆᐊᓕᒃ ᐊᐅᓚᑦᑎᔨᐅᑉ ᑕᐅᑐᑦᑕᖓᓂ. 

ᐊᑦᑕᓇᔾᔭᐃᖅᓯᒪᓗᓂ ᐊᐅᓚᑦᑎᒋᐊᖃᖅᑎᓪᓗᒍ ᐊᐅᓚᑦᑎᔨᐅᔪᖅ, ᐱᐅᓂᖅᐹᖑᔪᖅ 

ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᖃᓄᐃᓕᓚᐅᙱᓂᕐᓂ. ᐊᔪᕐᓇᖏᒃᑯᓂ ᐃᒪᐃᓕᐅᕐᓗᑎ:  

 ᓇᓗᓇᐃᖅᓯᓗᑎ ᐱᓱᒡᕕᐅᒍᓐᓇᖅᑐᓂ ᐅᖓᓯᒃᓯᔾᔫᒥᔪᒥ ᐱᓱᒃᑐᓂ ᑕᐃᑲᙵᑦ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐊᐅᓚᔪᖃᖅᑎᓪᓗᒍ. 

 ᐊᕙᓗᒥ, ᓇᓗᓇᐃᒃᑯᑕᕐᓂ ᐊᒻᒪ/ᐅᕝᕙᓘᓐᓃᑦ ᓄᓇᒃᑰᕈᑎᓂᒃ ᐊᐅᓪᓛᖅᑐᓂᒃ ᑲᒪᔨᐅᓂᕐᒧᑦ.  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

6 ᐊᐅᓚᑦᑎᔨᐅᑉ ᐊᔪᙱᓐᓂᖓ  

ᑕᒪᓐᓇ ᐃᓚᖓ ᓇᓗᓇᐃᕆᕗᖅ ᐊᐅᓚᑦᑎᔨᐅᑉ ᒪᓕᒋᐊᓕᖏᑦ ᐊᐅᓚᑦᑎᓚᐅᙱᓐᓂᖓᓂ 

ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ. ᓴᓇᔨ ᐃᓕᓐᓂᐊᖅᓯᒪᑦᑎᐊᕆᐊᓕᒃ ᐊᒻᒪ ᐊᔪᙱᓐᓂᖃᕐᓗᓂ 

ᐊᐅᓚᑦᑎᓂᕐᒥᑦ ᐱᖁᑎᓂ ᐊᑦᑕᕐᓇᙱᑦᑐᒃᑯᑦ. ᐊᔪᙱᓐᓂᕐᒥᓂ ᓇᓗᓇᐃᔭᑦᑎᐊᕐᓗᓂᒋᑦ ᐊᐅᓚᑦᑎᓗᓂ 

ᐱᖁᑎᒥ ᓈᒻᒪᒋᔭᐅᔪᒧᑦ ᑭᒡᓕᐅᔪᒧᑦ. ᑖᓐᓇ ᑭᒡᓕᐅᔪᖅ ᑎᑎᕋᖅᓯᒪᔪᖅ ᐊᑐᐊᒐᕐᓄᑦ ᐊᒻᒪ ᐃᓕᓐᓂᐊᕐᓂᕐᒧᑦ 

ᒪᓕᒋᐊᓕᖕᓂ, ᐆᒃᑑᑎᒥ ᐊᔪᙱᓐᓂᕐᒧᑦ ᑕᑕᑎᕆᐊᓕᖕᒥ ᑕᑯᔭᐅᔪᓐᓇᖅᑐᖅ ᐃᓚᓕᐅᔾᔭᐅᓯᒪᔪᖅ  

A-ᒥ. ᑭᖑᓪᓕᖅᐹᒥ ᐊᑎᓕᐅᕆᓂᖅ ᐃᓄᖕᒧᑦ ᑕᐃᒪᐃᑕᐅᓲᖅ ᐊᔪᙱᓐᓂᖃᕈᓂ ᐊᐅᓚᑦᑎᓂᕐᒥᑦ ᐊᔾᔨᖓᓂ 

ᐅᕝᕙᓘᓐᓃᑦ ᐊᔾᔨᐸᓗᖓᓂ ᐱᖁᑎᒥ ᐊᒻᒪ ᑎᓕᔭᐅᓯᒪᓗᓂ ᐃᖅᑲᓇᐃᔭᖅᑎᖁᑎᓕᖕᒧᑦ 

ᐊᔪᙱᓐᓂᖃᕋᓗᐊᕐᒪᖔᖅ. 

6.1 ᓚᐃᓴᓐᓯᑖᕐᓂᖅ ᐊᒻᒪ ᐃᓕᓐᓂᐊᕐᓂᖅ  

ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᓕᒃ ᓴᓇᔨ ᑎᑭᐅᒪᑦᑎᐊᕋᓗᐊᕐᒪᖔᖅ ᒪᓕᒋᐊᓕᖕᓂ ᐊᒻᒪ 

ᓈᒻᒪᒃᑐᒥ ᖁᑦᑎᖕᓂᓕᖕᒥ ᓚᐃᓴᓐᓯᖃᕐᓗᓂ ᒪᓕᒡᓗᓂᐅᒃ ᐅᑭᐅᖅᑕᖅᑐᒥ ᐊᕕᒃᓯᒪᔪᓂ ᒪᓕᒐᖕᓂ 

ᐊᐅᓚᑦᑎᓂᕐᒧᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ. 

ᓴᓇᔩᑦ ᐊᐅᓚᑦᑎᒋᐊᖃᙱᑦᑐᑦ ᐊᐅᓚᑎᓕᖕᓂ ᐃᖏᕐᕋᔾᔪᑎᓂ ᑭᓯᐊᓂ: 

 16-ᓂᒃ ᐅᑭᐅᖃᖅᐸ ᑐᖔᓄᓘᓐᓃᑦ; 

 ᐃᓕᓐᓂᐊᖅᓯᒪᑦᑎᐊᕐᓗᓂ ᐊᐅᓚᑦᑎᓂᕐᒥᑦ ᐱᖁᑎᒥ; 

 ᐊᔪᙱᓐᓂᖃᕐᓗᓂ ᐊᐅᓚᑦᑎᓂᕐᒥᑦ ᐱᖁᑎᒥ; 

 ᖃᐅᔨᒪᓗᓂ ᓴᓇᕐᕈᑏᑦ ᐊᐅᓚᑕᐅᒋᐊᖃᖅᑕᖏᓐᓄᑦ ᒪᓕᒋᐊᓕᖕᓂ; ᐊᒻᒪ 

 ᐊᖏᖅᑕᐅᓯᒪᔪᖅ ᐊᑐᕋᔭᕐᓂᕐᒧᑦ ᐊᐅᓚᑦᑎᓇᔭᕐᓂᕐᒧᑦ ᐱᖁᑎᓂᒃ ᐃᖅᑲᓇᐃᔭᖅᑎᖁᑎᓕᖕᒧᑦ. 
 

ᐱᒻᒪᕆᐊᓘᕗᖅ ᑐᑭᓯᐅᒪᓂᖃᕐᓂᕐᒥᑦ ᑭᒡᓕᒋᔭᐅᒋᐊᓕᖕᓂ ᐱᖁᑎᓂ ᐊᒻᒪ ᐊᑦᑕᕆᔭᐅᔪᓂ 

ᑐᕌᖓᓪᓗᐊᑕᖅᑐᑦ ᐊᐅᓚᑦᑎᓂᕐᒥᑦ ᐱᖁᑎᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᒥ. 

6.2 ᐃᓂᒋᔭᐅᔪᒥ ᖃᐅᔨᕚᓪᓕᖅᑎᑕᐅᓂᖅ ᐊᒻᒪ ᐊᔪᙱᓐᓂᕐᒧᑦ 

ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ 

 ᖃᐅᔨᓴᕐᓗᒋᑦ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᑦ ᐊᒻᒪ/ᐅᕝᕙᓘᓐᓃᑦ ᐊᑦᑕᕆᔭᐅᑐᐃᓐᓇᕆᐊᓖᑦ 

ᖃᓄᐃᓐᓂᐅᔪᑦ 

 ᕿᒥᕐᕈᐊᕐᓗᒋᑦ ᐊᒻᒪ ᐊᐅᓚᓂᕐᒧᑦ ᖃᐅᔨᓴᑦᑎᐊᕐᓗᒋᑦ ᐊᐅᓚᔪᓐᓇᖅᑐᑦ ᐊᒻᒪ ᐊᑕᖃᓯᐅᑎᔪᑦ 

 ᖃᐅᔨᓴᕐᓗᑎᑦ ᐊᐅᓚᔪᖃᙱᑦᑎᐊᒻᒪᕆᒃᑲᓗᐊᕐᒪᖔᖅ 

 ᑲᐃᕙᕐᓗᒍ ᖃᐅᔨᓴᕐᓗᒍ 

 ᓇᓗᓇᐃᕐᓗᒋᑦ ᐱᖁᑏᑦ ᓱᓇᒃᑯᑖᖏᑦ ᑕᐃᒎᓯᖏᓪᓗ  

 ᓇᓗᓇᐃᕐᓗᒋᑦ ᑐᐊᕕᕐᓇᖅᑐᒥ ᐱᖁᑎᑦ (ᐃᑭᑦᑐᒧᑦ ᖃᒥᑦᑎᔾᔪᑏᑦ) 

 ᑐᑭᓯᐅᒪᓗᒋᑦ ᑭᒡᓕᒋᔭᐅᔪᑦ ᐱᖁᑎᒧᑦ 

 ᓇᓗᓇᐃᔭᑦᑎᐊᕐᓗᓂᒋᑦ ᐃᖏᕐᕋᑎᑦᑎᓂᕐᒧᑦ ᐊᒻᒪ ᓄᖅᑲᖅᑎᑦᑎᓂᕐᒧᑦ ᒪᓕᒋᐊᓕᖕᓂ  

 ᓇᓗᓇᐃᔭᑦᑎᐊᕐᓗᓂᒋᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᑐᐊᕕᕐᓇᖅᑐᒥ ᓄᖅᑲᖅᑎᑦᑎᓂᕐᒧᑦ 

ᒪᓕᒋᐊᓕᖕᓂ 

 ᐃᖏᕐᕋᔭᖃᑎᖃᕐᓂ ᐱᖁᑎᓂ 

 ᓇᐅᑦᑎᖅᓱᕐᓗᒋᑦ ᐊᑦᑕᕐᓇᕈᑎᖏᑦ ᐊᒻᒪ ᑕᑯᔭᐅᙱᑐᐃᓐᓇᕆᐊᓕᖏᑦ 

 ᐱᖁᑎᑦ ᐅᖅᓴᒃᑲᓐᓂᕐᓗᒋᑦ 

 ᒥᑭᑦᑑᑎᓂ ᐋᖅᑭᐅᒪᑎᑦᑎᖃᑦᑕᕐᓗᓂ ᐊᒻᒪ ᐋᖅᑭᒋᐊᖅᓯᖃᑦᑕᕐᓗᓂ 



 

 

 

20 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

 ᐱᔭᕇᖅᓯᖃᑦᑕᕐᓗᓂ ᐱᓕᕆᐊᒃᓴᓂᑦ ᑕᐃᒪᐃᖁᔭᐅᔪᑦ ᑖᒃᑯᓄᖓ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ (ᐃᖏᕐᕋᔭᖕᓂᖅ ᓱᓇᒃᑯᑖᒡᒋᕐᓗᓂ, ᐅᕝᕙᓘᓐᓃᑦ ᑭᕕᓯᖃᑦᑕᖅᑐᑦ ᓴᓇᔩᑦ) 

 ᐅᓯᓕᖅᓱᐃᓗᓂ ᐅᕝᕙᓘᓐᓃᑦ ᓂᐅᕋᐃᓗᓂ ᐃᖅᑲᓇᐃᔮᖅ ᒪᓕᒡᓗᒍ 

 ᐱᖁᑎᑦ ᑐᖅᑯᑦᑎᐊᕐᓗᒋᑦ ᐅᕝᕙᓘᓐᓃᑦ ᓄᖅᑲᖓᑎᑦᑎᐊᕐᓗᒍ 

ᖃᐅᔨᓴᕐᓗᑎᑦ ᐊᐅᓚᔪᖃᙱᑦᑎᐊᒻᒪᕆᒃᑲᓗᐊᕐᒪᖔᖅ 

ᐊᐅᓚᑦᑎᔩᑦ ᓇᓗᓇᐃᑦᑎᐊᕆᐊᓖᑦ ᐱᖁᑎᑦ ᐊᐅᓚᔪᖃᙱᑦᑎᐊᒻᒪᕆᒃᑲᓗᐊᕐᒪᖔᖅ ᐊᒻᒧᖅᑕᐅᓗᑎ 

ᐳᓪᓚᒨᖅᑐᑦ ᐃᓚᖏᑦ ᒪᓂᕋᕐᒧᑦ ᐅᕝᕙᓘᓐᓃᑦ ᓄᖅᑲᖓᓂᕐᒧᑦ, ᐊᐅᔭᒨᖅᑐᑦ ᖃᒥᓪᓗᒋᑦ, ᐊᐅᓚᐅᑎᖓ 

ᖃᒥᓪᓗᒍ, ᐊᒻᒪ ᖃᐅᔨᒪᓗᓂ ᓄᖅᑲᖓᑎᑦᑎᓂᕐᒧᑦ ᒪᓕᒋᐊᓕᖕᓂ. ᑕᐃᒫᒃ ᖃᐅᔨᒪᑦᑎᐊᕆᐊᖃᕐᒪ 

ᐊᐅᓚᔪᖃᙱᑦᑎᐊᒻᒪᕆᒃᑲᓗᐊᕐᒪᖔᖅ ᑲᐃᕙᕐᓗᒍ ᖃᐅᔨᓴᕐᓂᕐᒥᑦ ᒪᓕᒋᐊᓕᖕᓂ ᐊᒻᒪ ᐊᓯᖏᓪᓗ 

ᐋᖅᑭᐅᒪᑎᑦᑎᓂᕐᒨᖓᔪᑦ.  

ᑲᒪᒋᔭᐅᑦᑎᐊᓪᓚᑦᑖᕐᓂᖓᓂ ᐃᓕᓐᓂᐊᖅᑎᑦᑎᔨᒧᑦ, ᐊᐅᓚᑦᑎᔨ ᐱᔭᕇᖅᓯᑦᑎᐊᕆᐊᓕᒃ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ ᐊᔾᔨᐸᓗᖓᓂ ᐊᑖᓃᑦᑐᒥ. 

 ᐊᐅᓚᐅᑎ ᐃᖏᕐᕋᑎᓪᓗᒍ 

 ᖁᒻᒧᖅᑎᓪᓗᒋᑦ ᐊᒻᒪ ᑕᐅᓄᖓᕐᓗᒋᑦ ᐊᑕᖃᑕᐅᔪᑦ ᓄᖅᑲᖓᓂᖓᓂ 

 ᐊᑦᑎᓂᖅᓴᒦᑦᑐᑦ ᐳᓪᓚᒨᖅᑐᑦ ᐃᓚᒃᓴᖏᑦ 

 ᐊᔪᓕᖅᑎᓪᓗᒋᑦ ᐊᐅᓚᑦᑎᔾᔪᑏᑦ  

 ᐊᐅᓚᐅᑎ ᖃᒥᓪᓗᒍ 

 ᑮᓪᓗᐊᑕᖓ ᖃᒥᓪᓗᒍ  

 ᖃᐅᔨᒋᐊᑦᑎᐊᕐᓗᑎ ᑮᒃᓯᒪᒐᓗᐊᕐᒪᖔᖅ 

ᓇᓗᓇᐃᕐᓗᒋᑦ ᐳᓪᓚᒨᖅᑐᑦ ᐃᓚᒃᓴᖏᑦ ᐊᒻᒪ ᑕᐃᒎᓯᖏᑦ 

ᐊᐅᓚᑦᑎᔨ ᑐᑭᓯᐅᒪᑦᑎᐊᕆᐊᓕᒃ ᑕᐃᒎᓯᕐᓂᒃ ᐊᑐᖅᑕᐅᓲᓂᑦ ᓇᓗᓇᐃᔭᓂᕐᒧᑦ ᐃᓗᓕᕐᔪᐊᖏᓐᓂ 

ᒪᓕᑦᑎᐊᕐᓂᕐᒧᑦ ᓴᓇᕙᒃᑑᑉ ᒪᓕᒐᐃᑦ ᐅᖃᓕᒫᒐᓂᑦ. ᑐᑭᓯᐅᒪᑦᑎᐊᕐᓗᓂ ᐊᒻᒪ ᒪᓕᑦᑎᐊᕐᓗᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᑐᑭᓯᒋᐊᕈᑎᓂ, ᐋᖅᑭᐅᒪᑎᑦᑎᓂᕐᒧᑦ ᐱᓕᕆᓂᐊᕐᓗᓂ ᒪᓕᒃᑕᒃᓴᑦ, ᐊᐅᓚᐅᑏᑦ 

ᐊᔪᙱᓐᓂᖏᑦ, ᐊᒻᒪ ᐊᐅᓚᑦᑎᓂᕐᒧᑦ ᒪᓕᒋᐊᓕᖕᓂ.  

ᐃᓗᓕᖏᓐᓂ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ 

 ᐊᐅᓚᔾᔭᐃᓂᕐᒧᑦ ᐊᒻᒪ ᐳᓪᓚᒨᖅᑐᑦ ᖁᒻᒧᒃᑕᖅᑑᑉ ᐴᖏᑦ 

 ᐅᓯᔭᖓ ᐊᒻᒪ ᐃᓗᓕᖏᑦ (ᐊᖅᓴᓗᐊᑦ, ᖃᒧᑕᐅᔭᙳᐊᑦ) 

 ᐅᖅᑯᐊᔾᔪᑎᒃᓴᖅ, ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎ (ROPS), ᐊᒻᒪ ᑲᑕᕝᕕᐅᔪᓐᓇᕐᓂᕐᒧᑦ 

ᓴᐳᔾᔭᐅᓯᒪᔾᔪᑎᑦ (FOPS) 

 ᐊᐅᓚᑦᑎᔨᐅᑉ ᐊᐅᓚᑦᑎᔾᔪᑎᖏᑦ 

 ᕿᓗᐊᖅ 

 ᖃᓗᕋᐅᑦ 

 ᐊᐅᓚᐅᑎ 

 ᐊᑐᐃᓐᓇᖃᕐᓂᖅ ᒪᒃᐱᓲᓂᑦ 

 ᐃᒥᕐᒧᑦ ᖃᐅᔨᒋᐊᕈᑎᑦ (ᐊᐅᓚᐅᑎ, ᐃᖏᕐᕋᔾᔪᑎ, ᐳᓪᓚᒨᕈᑎᐊ, ᖁᐊᔾᔭᐃᒃᑯᑖ) 

 ᐊᑕᖃᑕᐅᔪᑦ (ᐊᔾᔨᒌᕙᖏᑦᑐᑦ ᐱᖁᑎᐅᑉ ᖃᓄᐃᑦᑑᓂᖓᓂ ᒪᓕᓲᖅ) 

 ᐃᑭᑦᑐᓄᒧᑦ ᖃᒥᑦᑎᔾᔪᑏᑦ  

 ᖃᑦᑎᕆᔾᔪᑦ ᓇᓃᓐᓂᖓ 

ᕿᒥᕐᕈᐊᕐᓗᒋᑦ ᐊᒻᒪ ᐊᐅᓚᓂᕐᒧᑦ ᖃᐅᔨᓴᑦᑎᐊᕐᓗᒋᑦ ᐊᑕᖃᑕᐅᔪᑦ ᐊᒻᒪ ᐊᐅᓚᔪᓐᓇᖅᑐᑦ 

ᑲᒪᒋᔭᐅᑦᑎᐊᕐᓗᓂ ᐃᓕᓐᓂᐊᖅᑎᑦᑎᔨᒧᑦ, ᐊᐅᓚᑦᑎᔨ ᖃᐅᔨᓴᑦᑎᐊᕐᓗᓂ ᐊᑕᖃᓯᐅᑎᔪᓂ ᐊᒻᒪ 

ᐊᐅᓚᔪᓂ ᐃᓚᒋᔭᐅᔪᓂ ᐊᐅᓚᑦᑎᐊᖁᔨᒧᑦ.  

ᐊᐅᓚᑦᑎᔨ ᓇᓗᓇᐃᔭᑦᑎᐊᕐᓗᓂᒋᑦ ᐊᑦᑕᕐᓇᙱᑦᑐᒃᑯᑦ ᐊᒻᒪ ᐊᔪᙱᑦᑎᐊᖅᑐᒃᑯᑦ ᐊᐅᓚᑦᑎᓂᕐᒥᑦ 

ᐱᖁᑎᒥ. ᐊᐅᓚᐅᑎᖓ ᐃᖏᕐᕋᓗᓂ, ᓄᖅᑲᖓᔾᔪᑎ ᐋᖅᑭᒡᓗᒍ ᐊᒻᒪ/ᐅᕝᕙᓘᓐᓃᑦ ᐳᓪᓚᒨᖅᑐᖅ ᑮᖓ 

ᐅᕝᕙᓘᓐᓃᑦ ᐃᖏᕐᕋᔾᔪᑎᐅᑉ ᑮᖏᑦ.  

ᐊᐅᓚᐅᑏᑦ ᐊᔾᔨᒌᙱᑦᑐᓂ ᓴᓇᓯᒪᔪᑦ 

ᐅᕝᕙᓘᓐᓃᑦ ᓴᓇᕙᒃᑑᑉ 

ᐊᔾᔨᒌᙱᑦᑐᓂ 

ᒪᓕᒋᐊᖃᖅᑐᖁᑎᖃᑐᐃᓐᓇᕆᐊᓖᑦ 

ᐅᕝᕙᓘᓐᓃᑦ ᒪᓕᒋᐊᓕᖕᓂ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᖃᐅᔨᒪᒋᐊᑦᑎᐊᕐᓗᑎ:  

 ᐃᖏᕐᕋᔾᔪᑎᖓ ᑮᒃᓯᒪᓗᓂ ᐅᕝᕙᓘᓐᓃᑦ ᓄᖅᑲᖓᓗᓂ; 

 ᐊᐅᓚᑦᑎᔾᔪᑏᑦ ᑕᒪᕐᒥᒃ ᓄᖅᑲᖓᔪᐃᓐᓇᐅᓗᑎ; 

 ᐊᐅᓚᐅᑎ ᐃᖏᕐᕋᑎᓪᓗᒍ ᐊᒻᒪ ᖃᐅᒪᖏᑦ ᐃᑭᙵᑎᓪᓗᒋᑦ; 

 ᖄᖓᓄᑦ ᐋᖅᑭᒃᑕᐅᓲᖅ ᐊᒻᒪ ᐲᖅᑕᐅᓲᖅ ᑕᐃᒪᐃᓲᖅ ᐱᖓᓱᓂ ᐊᒃᑐᐊᓗᓂ; ᐊᒻᒪ  

 ᐊᑕᐅᓯᐊᒃᑲᓐᓂᕐᓗᓂ ᐱᓱᓪᓗᓂ ᐊᐅᓚᐅᑎᓕᐅᑉ ᑲᐃᕙᓪᓗᓂᐅ, ᐃᒥᕐᒥ ᑯᕕᔪᖃᕐᒪᖔᖅ 

ᐅᕝᕙᓘᓐᓃᑦ ᐅᔾᔨᕐᓇᖅᑐᒥ ᓱᕋᒃᓯᒪᔪᖃᕐᒪᖔᖅ. 

 

ᐃᖏᕐᕋᔭᖕᓂᖅ ᐃᖏᕐᕋᔾᔪᑎᓂ 

ᐊᐅᓚᑦᑎᔨ ᐊᔪᙱᓐᓂᖃᑦᑎᐊᕆᐊᓕᒃ: 

 ᑲᒪᔨᒥ ᐅᖃᖃᑎᖃᕐᓗᑎ ᐱᓕᕆᕝᕕᐅᔪᒥ ᐅᓗᕆᐊᓇᖅᑑᔪᓂ; 

 ᐱᕙᒌᔭᕐᓗᒍ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐃᖏᕐᕋᓂᕐᒧᑦ ᐃᓚᖏᑦ ᐃᖏᕐᕋᓂᕐᒨᖓᑎᒋᐊᕐᓗᒋᑦ; 

 ᐃᓚᒋᔭᐅᔪᖅ ᐅᕝᕙᓘᓐᓃᑦ ᖃᓗᕋᐅᑦ ᐃᓂᒦᑎᒋᐊᕐᓗᒍ ᑕᑯᒃᓴᐅᔪᓐᓃᖅᑎᑦᑎᖏᓪᓗᓂ; 

 ᓱᒃᑲᓕᓂᖓ ᐊᓯᔾᔨᕐᓗᒍ ᓈᒻᒪᒋᐊᕐᓗᓂ ᒪᓂᖅᑲᒧᑦ, ᐊᐅᓚᑦᑎᔨᐅᑉ ᐊᑦᑕᓇᔾᔭᐃᖅᓯᒪᒋᐊᖃᕐᓂᖓᓄᑦ, 

ᐱᓱᒃᑐᑦ ᐊᑦᑕᓇᔾᔭᐃᖅᓯᒪᖁᓪᓗᒋᒃ ᐊᒻᒪ ᐱᖁᑎ ᓱᕋᖁᓇᒍ; 

 ᓇᓗᓇᐃᔭᑦᑎᐊᕐᓗᓂᒋᑦ ᐊᑦᑕᕐᓇᙱᑦᑐᒃᑯᑦ ᒪᓕᒋᐊᓕᖕᓂ ᐃᖏᕐᕋᓂᖓᓂ ᐱᖁᑎᒥ ᐊᒻᒪ 

ᐊᐅᓚᓂᖃᑦᑎᐊᖅᑎᓪᓗᓂᐅᒃ; 

 ᓇᐅᑦᑎᖅᓱᕐᓗᒋᑦ ᐊᐅᓚᐅᑎᓕᐅᑉ ᑭᒡᓕᒋᔭᖏᑦ, ᐊᑦᑕᕐᓇᕈᑎᖏᑦ, ᐊᒻᒪ 

ᑕᑯᔭᐅᙱᑐᐃᓐᓇᕆᐊᓕᖏᑦ; 

 ᓇᐅᑦᑎᖅᓱᕐᓗᒋᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᑭᒡᓕᒋᔭᖏᑦ ᒪᓕᒡᓗᒍ ᓴᓇᕙᒃᑐᑦ 

ᖃᓄᐃᑦᑑᖁᕙᒃᑕᖏᓐᓂ ᐃᒪᐃᓕᐅᕐᓗᓂ: 

o ᓇᓗᓇᐃᖅᓯᓂᕐᒥ ᐱᖁᑎᐅᑉ ᐅᓯᔪᓐᓇᕐᓂᖓᓄᑦ ᓇᓗᓇᐃᒃᑯᑖ; ᐊᒻᒪ 

o ᐃᓕᓴᖅᓯᓂᕐᒥᑦ ᓯᓚᒥ ᖃᓄᐃᓐᓂᐅᔪᓂ ᐊᒃᑐᐃᓂᖃᖅᑐᓂ ᐊᐅᓚᐅᑎᓕᐅᑉ 

ᐊᔪᙱᑕᖓᓂ, ᓲᕐᓗ ᓯᕕᑐᔪᒥ, ᐊᑕᖃᑕᐅᔪᑦ, ᐃᓚᒋᔭᐅᔪᖅ ᖄᖓᒍᑦ, ᐊᒻᒪ ᒪᓂᕋᐅᑉ 

ᖃᓄᐃᑦᑑᓂᖓ. 

 ᓇᓗᓇᐃᖅᓯᓗᓂ ᐅᓗᕆᐊᓇᕈᓐᓇᖅᑐᓂ ᖃᓂᒌᓗᐊᖅᑕᐃᓕᒪᑎᓪᓗᒋᑦ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐊᒻᒪ ᐊᓯᖏᑦ ᐱᖁᑎᑦ ᐊᒻᒪ ᐱᓱᒃᑐᑦ;  

 ᖃᐅᔨᒋᐊᕐᓗᒋᑦ ᑕᑯᒃᓴᐅᓗᐊᙱᑦᑐᑦ ᐊᒻᒪ ᑕᐅᑐᑦᑎᐊᕈᓐᓃᕐᓇᖅᑎᓪᓗᒍ; 

 ᖃᒥᓪᓗᒍ ᐊᒻᒪ ᐊᔪᓕᖅᑎᓪᓗᒍ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ; 

 ᓄᖅᑲᖓᑎᒋᐊᕐᓗᒍ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᓯᕕᖓᖏᓪᓗᓂ ᐊᒻᒪ ᑕᐅᓇᓃᓐᓂᖅᓴᑦ 

ᒪᓂᖅᑲᒦᓪᓗᓂ ᐅᕝᕙᓘᓐᓃᑦ ᓄᖅᑲᖓᔪᒦᑎᒋᐊᕐᓗᒍ;  

 ᐋᖅᑭᓪᓗᒍ ᓄᖅᑲᖓᑎᑦᑎᔾᔪᑎ/ᐳᓪᓚᒨᖅᑐᑦ ᑮᒃᓯᒪᔾᔪᑎᑦ ᐊᒻᒪ ᓇᓗᓇᐃᔭᑦᑎᐊᕐᓗᓂᒋᑦ 

ᓄᖅᑲᖅᑎᑦᑎᓂᕐᒧᑦ ᒪᓕᒋᐊᓕᖕᓂ;  

 ᖄᖓ ᕿᒪᓪᓗᒍ ᐋᖅᑭᐅᒪᑎᑦᑎᓂᕐᓂ ᐱᖓᓱᓂ ᐊᒃᑐᐊᓗᓂ. 

 

ᐅᖅᓱᐃᓂᕐᒥᑦ ᐃᖏᕐᕋᔾᔪᑎᒥ 

ᐊᐅᓚᐅᑎᓕ ᓄᖅᑲᖓᑎᒋᐊᕐᓗᒍ ᒪᓂᖅᑲᒥ ᐃᓂᖃᑦᑎᐊᖅᑐᒥ; ᐊᔪᓕᖅᑎᒋᐊᕐᓗᒍ ᐊᒻᒪ ᐊᐅᓚᐅᑎᖓ 

ᖃᒥᓪᓗᒍ, ᓂᐅᓗᑎ ᐊᐅᓚᐅᑎᓕᖕᒥ ᐃᖏᕐᕋᔾᔪᑎᒥ. ᖃᐅᔨᒪᒋᐊᑦᑎᐊᕐᓗᑎ ᐅᖅᓱᐃᕕᐅᑉ ᐃᓂᖓ 100 

ᐆᒃᑑᑎᓂ ᐅᖓᓯᓐᓂᖃᕐᓗᓂ ᑰᒐᓛᒥ ᐅᕝᕙᓘᓐᓃᑦ ᐃᒪᑦᑎᐊᕙᕆᔭᐅᔪᒥ. ᐅᖅᓴᐃᕕᖓᑕ ᒪᑐᖓ 

ᖃᐅᔨᒋᐊᕐᓗᒍ ᐊᒻᒪ ᐲᕐᓗᒍ, ᒪᓕᒡᓗᑎ ᐅᖅᓴᐃᓂᕐᒧᑦ ᒪᓕᒋᐊᓕᖕᓂ ᑯᕕᑦᑕᐃᓕᒪᓂᕐᒧᑦ ᐅᕝᕙᓘᓐᓃᑦ 

ᓱᕋᒃᑎᖅᑕᐅᓕᒪᓂᕐᒧᑦ. ᓯᒡᒐᓕᐊᖅᑐᖅᑐᖃᖏᓪᓗᓂ ᐅᖅᓴᖅᑕᐅᓂᖓᓂ. ᑯᕕᓯᔾᔪᑎᐊ 

ᑕᐃᒪᐃᓕᖓᑐᐃᓐᓇᖅᑎᓚᐅᖅᓯᒪᑦᑕᐃᓕᒍᒃ. ᓱᓪᓗᑯᑖᖓ ᐲᕐᓗᒍ ᐊᒻᒪ ᐅᖅᓴᕐᕕᐅᑉ ᒪᑐᐊ ᐅᑎᖅᑎᓗᒍ. 

ᑐᑭᓯᐅᒪᓗᒋᑦ ᐅᓗᕆᐊᓇᖅᑐᑦ ᐊᒻᒪ ᑐᐊᕕᕐᓇᖅᑐᒥ ᒪᓕᒋᐊᓖᑦ ᑕᒪᒃᑯᓄᖓ ᑐᕌᖓᔪᑦ: 

1. ᐴᓪᓚᒧᑦ ᖁᒻᒧᒃᑕᖅᑑᑉ ᐴᖓᑕ ᐊᓯᔾᔨᖅᑕᕐᓂᖏᑦ (ᖃᓄᐃᑦᑑᓂᖏᑦ, ᖁᒻᒧᒃᑕᖅᑑᑉ ᐴᖏᑕ 

ᐃᓗᓕᖏᑦ, ᑐᖅᑯᖅᑕᐅᓯᒪᒋᐊᖃᕐᓂᕐᒧᑦ ᒪᓕᒋᐊᓖᑦ, ᖁᒻᒧᒃᑕᖅᑑᑉ ᐴᖓᑕ 

ᐊᓯᔾᔨᖅᑕᐅᒋᐊᖃᕐᓂᖓ) 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

2. ᐅᖅᓱᐃᓂᕐᒥᑦ ᐊᓯᖏᓐᓂ ᐅᖅᓴᕐᓂ (ᐃᒐᓯᐅᑦ, ᒑᓴᓕ, ᒑᓯᑐᐃᓐᓇᖅ) 

3. ᕚᑕᓕᐅᑉ ᐆᒻᒪᒃᓴᖅᑕᐅᓂᖓ/ᐊᓯᔾᔨᖅᑕᐅᓂᖓ 

 

ᑲᒪᔨᐅᔫᑉ ᐱᔭᒃᓴᕆᔭᖏᑦ 

 ᐅᓂᒃᑲᐅᓯᕆᓗᒋᑦ ᖃᓄᐃᓐᓂᐅᔪᑦ ᐊᒃᑐᐃᓂᖃᖅᑐᑦ ᐊᑦᑕᕐᓇᔾᔭᐃᖅᓯᒪᓗᓂ ᐊᐅᓚᑦᑎᓂᕐᒥᑦ 

ᐱᖁᑎᒥ. 

 ᐱᖁᑎ ᐊᐅᓚᑦᑎᐊᕆᐊᕐᓗᒍ ᐊᒻᒪ ᐊᐅᓚᑦᑎᔾᔪᑎᖏᑦ ᑲᒪᒋᑦᑎᐊᕐᓗᒋᑦ ᐱᖁᑎᓄᑦ ᖃᖓᑐᐃᓐᓇᒃᑯᑦ. 

 ᕿᓗᐊᕐᓂ ᐊᑐᖃᑦᑕᕐᓗᑎ ᐊᒻᒪ ᐊᓯᖏᓐᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᑎᓂ ᑕᐃᑲᓂ ᐊᐅᓚᐅᑎᓕᖕᒥ 

ᐃᖏᕐᕋᔾᔪᑎᒥ. 

 ᐅᓯᔭᐅᔪᑦ ᑕᐃᑲᓂ ᐊᐅᓚᐅᑎᓕᖕᒥ ᐃᖏᕐᕋᔾᔪᑎᒥ 

ᕿᓗᐊᖅᓯᒪᓗᑎ ᐊᒻᒪ ᐊᓯᖏᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᑎᓂ (ᑖᒃᑯᐊᓗ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ). 

 ᖄᖓ, ᓇᑎᖓ, ᐊᒻᒪ ᐊᓃᕐᕕᖓ ᐊᐅᓚᐅᑎᓕᖕᒥ 

ᐃᖏᕐᕋᔾᔪᑎᒥ ᓱᓇᒃᑯᑖᖃᖏᓪᓗᓂ, ᓴᓇᕐᕈᑎᓂ ᐅᕝᕙᓘᓐᓃᑦ 

ᐊᓯᖏᓐᓂ ᑭᓱᑐᐃᓐᓇᕐᓂ ᐅᓚᕕᓴᐃᑐᐃᓐᓇᕆᐊᓕᖕᓂ 

ᐊᐅᓚᓂᕆᔭᖏᓐᓄᑦ ᐱᖁᑎᐅᔪᑦ. 

 ᐊᔪᙱᓐᓂᖃᕐᓗᓂ ᐊᒻᒪ ᐅᔾᔨᖅᓱᑦᑎᐊᕐᓗᓂ. ᑕᖃᓯᒪᒍᕕᑦ ᐅᕝᕙᓘᓐᓃᑦ ᓱᓐᓂᖅᓯᒪᒍᕕᑦ, ᐊᐅᓚᑦᑎᔨ 

ᐊᐅᓚᑦᑎᔭᕆᐊᖃᙱᑦᑐᖅ ᐊᐅᓚᐅᑎᓕᖕᒥ ᐃᖏᕐᕋᔾᔪᑎᒥ ᐊᒻᒪ ᑲᒪᔨᖓᓄᑦ ᐅᖃᕆᐊᖃᖅᐳᖅ 

ᖃᓄᐃᓐᓂᖓᓄᑦ. 

 ᑲᐃᕙᓪᓗᒍ ᐱᓱᓪᓗᑎ ᑕᒪᐃᓐᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐊᒻᒪ ᖃᐅᔨᒪᒋᐊᑦᑎᐊᕐᓗᑎ 

ᑕᒪᐃᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᑏᑦ ᐃᓕᓯᒪᑦᑎᐊᕋᓗᐊᕐᒪᖔᑦ ᐊᒻᒪ ᐊᔪᙱᒃᑲᓗᐊᕐᒪᖔᑦ. 

ᑕᑯᓗᒍ ᐃᓚᖓ 7. 

 ᓄᖅᑲᖓᓚᐅᕐᓗᓂ, ᐊᒻᒪ ᐅᖅᓴᐃᒃᑲᓐᓂᕐᓂᕐᒧᑦ ᐱᔭᕇᖅᓯᒪᓕᖅᐸ, ᑲᐃᕙᒃᑲᓐᓂᕐᓗᒍ 

ᑕᐅᑐᑦᑎᐊᕐᓗᒍ ᕿᒥᕐᕈᐊᕐᓗᑎ.  

 ᐊᓂᕐᓂᒨᖓᔪᖅ ᐋᖅᑭᓪᓗᒍ ᐊᑦᑕᕐᓇᙱᑦᑐᒥ ᑭᒡᓕᐅᔪᒥ ᐱᒋᐊᓚᐅᙱᓂᕐᓂ. ᖃᐅᔨᒋᐊᕐᓗᒋᑦ 

ᐊᓂᕐᓂᖃᐅᑏᑦ ᐊᒻᒪ ᐳᓪᓚᐃᔾᔫᒥᒋᐊᖃᑦᑕᕐᓗᒋᑦ ᖁᐊᕐᓇᖅᑎᓪᓗᒍ. 

 ᐅᐸᒃᑕᐅᒍᕕᑦ ᐊᓯᖕᓄᑦ ᓴᓇᔨᒧᑦ, ᐱᖁᑎ ᓄᖅᑲᖅᑎᓪᓗᒍ, ᓄᖅᑲᖓᑎᒋᐊᕐᓗᒍ, ᐳᓪᓚᒨᖅᑐᓕᒫᑦ 

ᐱᖁᑎᑦ ᑕᐅᓄᖓᕐᓗᒋ ᐅᖃᖃᑎᖃᓚᐅᙱᓂᕐᓂ. 

 ᖃᐅᔨᒪᒋᐊᑦᑎᐊᕐᓗᑎ ᓴᓇᔨᓕᒫᑦ ᓯᓚᒦᖏᓐᓇᕐᓗᑎ ᓯᕐᓚᖅᑕᐅᕕᖕᒥ ᖃᓗᕋᑎᓪᓗᒍ ᐅᕝᕙᓘᓐᓃᑦ 

ᑲᓕᑎᓪᓗᒍ. 

 ᖃᐅᔨᒪᒋᐊᑦᑎᐊᕐᓗᑎ ᐊᐅᓚᐅᑎᓖᑦ ᐃᖏᕐᕋᔾᔪᑎᑦ ᐊᒻᒪ ᐅᓯᔭᐅᔪᑦ ᑐᓗᔾᔭᐃᖅᓯᒪᓗᑎ ᖁᓛᓃᑦᑐᓂ 

ᐆᒻᒪᖅᑯᑎᓂ ᐅᐊᔭᓂ. 

 ᐅᐊᑦᑎᔨ ᐅᖃᖃᑎᒋᑦᑎᐊᖃᑦᑕᕐᓗᒍ (ᓈᓚᐅᑎᒃᑯᑦ). 

 ᑐᑭᒧᐊᖅᑎᑦᑎᔨᖃᕐᓗᑎ ᐊᑕᐅᓯᕐᒥ ᓇᓗᓇᐃᔨᒥ. 

 ᖃᐅᔨᒪᓗᒋᑦ ᐊᒻᒪ ᐱᔭᕇᖅᓯᑦᑎᐊᕈᓐᓇᕐᓗᑎ ᑐᐊᕕᕐᓇᖅᑐᒥ ᑕᒪᐃᓐᓂ ᖃᒥᑦᑎᔪᓐᓇᕐᓗᑎ 

ᒪᓕᒋᐊᓕᖕᓂ. 

 

ᒥᑭᑦᑑᑎᓂ ᐋᖅᑭᐅᒪᑎᑦᑎᖃᑦᑕᕐᓗᓂ ᐊᒻᒪ ᐋᖅᑭᒋᐊᖅᓯᖃᑦᑕᕐᓗᓂ 

ᐊᐅᓚᑦᑎᔩᑦ ᓇᓗᓇᐃᔭᑦᑎᐊᕐᓗᓂᒋᑦ ᐊᔪᙱᓐᓂᖓᓂ ᒥᑭᑦᑑᑎᓂ ᐋᖅᑭᐅᒪᑎᑦᑎᖃᑦᑕᕐᓗᓂ ᐊᒻᒪ 

ᐋᖅᑭᒋᐊᖅᓯᖃᑦᑕᕐᓗᓂ ᐱᖁᑎᓄᑦ. ᐱᖁᑎᑦ ᓄᖅᑲᖓᑎᑕᐅᑎᓪᓗᒋ, ᐆᒻᒪᒃᓴᕈᓐᓃᖅᑎᓪᓗᓂ, ᐊᒻᒪ 

ᐊᑕᖃᑕᐅᔪᓕᒫᑦ ᒪᓂᖅᑲᒦᓪᓗᑎ ᐅᕝᕙᓘᓐᓃᑦ ᓄᖅᑲᖓᑎᑕᐅᓗᑎ, ᐊᐅᓚᑦᑎᔨ ᐃᒪᐃᓕᐅᕐᓗᓂ:  

 ᐅᖅᓱᓕᕐᓗᓂᒋᑦ ᑕᒪᐃᓐᓂ ᐱᖁᑎᑦ ᐊᒻᒪ ᐊᑕᖃᑕᐅᔪᑦ; 

 ᐃᒪᖃᕐᓂᖓ ᑭᒡᓕᐅᔪᑦ ᖃᐅᔨᒋᐊᕐᓗᒋᑦ; 

 ᓱᓪᓗᑯᑖᑦ ᐊᒻᒪ ᕿᓗᐊᑦ ᖃᐅᔨᒋᐊᕐᓗᒋᑦ ᓄᖑᓕᕐᒪᖔᑦ ᐅᕝᕙᓘᓐᓃᑦ ᓱᕋᑦᑎᖅᓯᒪᖕᒪᖔᑦ;  

 ᐱᔭᕇᕐᓗᒍ ᐱᖁᑎᓂ ᐋᖅᑭᐅᒪᑎᑦᑎᓂᕐᒧᑦ ᐅᓂᒃᑳᓕᐊᖑᔪᖅ; ᐊᒻᒪ  

 ᑎᑎᕐᓗᒋ ᐊᒻᒪ ᐅᓂᒃᑲᐅᓯᕆᓗᒋᑦ ᓇᓕᐊᓐᓂᑐᐃᓐᓇᖅ ᖃᓄᐃᓐᓂᐅᔪᓂ. 

ᐅᔾᔨᖅᓱᕐᓗᑎ  

ᓯᕐᓛᖅᑕᐅᔪᓐᓇᕐᓂᕐᒧᑦ 

ᓯᕐᓛᖅᑕᐅᓂᖅ ᐅᕝᕙᓘᓐᓃᑦ 

ᐊᓇᐅᔭᐅᓂᖅ ᑕᐃᒪᐃᒍᓐᓇᖅᑐᖅ 

ᓴᓇᔨᓄᑦ ᐃᐱᐅᑕᖓᑕ 

ᖃᓂᒋᔮᓃᑎᓪᓗᒋᑦ ᐊᐅᓚᓂᖓᓂ 

ᐅᕝᕙᓘᓐᓃᑦ ᑲᓕᒃᑎᓪᓗᒍ 

ᓱᑲᖓᑎᓪᓗᒍ ᐅᕝᕙᓘᓐᓃᑦ 

ᓂᕆᐅᓇᖏᑦᑐᒥ ᓴᒃᑯᑕᐅᑎᓪᓗᒍ.  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᑲᔪᓯᑎᑦᑎᓗᑎ ᐃᖏᕐᕋᔾᔪᑎᓄᑦ ᒪᓕᒋᐊᓕᖕᓂ 

ᑲᒪᒋᔭᐅᑦᑎᐊᕐᓗᓂ ᐃᓕᓐᓂᐊᖅᑎᑦᑎᔨᒧᑦ, ᐊᐅᓚᑦᑎᔨ ᓇᓗᓇᐃᔭᑦᑎᐊᕐᓗᓂ ᐊᔪᙱᓐᓂᖓᓂ 

ᐊᑦᑕᕐᓇᙱᑦᑐᒃᑯᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ ᐊᐅᓚᑦᑎᓂᕐᒥᑦ ᐱᖁᑎᒥ. ᑖᒃᑯᐊ ᐊᔪᙱᓐᓂᐅᔪᑦ 

ᑕᒪᒃᑯᐊᖑᑐᐃᓐᓇᕆᐊᓖᑦ ᑭᓯᐊᓂ ᑖᒃᑯᐊᑐᐊᖑᖏᑦᑐᑦ: 

 ᑐᐊᐸᒃᓴᒥ ᐲᔭᐃᓂᖅ/ᖃᓗᕋᕐᓂᖅ; 

 ᖃᐃᖅᑭᖅᓴᐃᓂᖅ; 

 ᐅᓯᓕᖅᓱᐃᓂᖅ; 

 ᑲᑎᖅᓱᐃᓂᖅ; 

 ᐃᓕᐅᕋᐃᓂᕐᒧᑦ; ᐊᒻᒪ 

 ᑭᕕᓯᓂᕐᒥᑦ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

7 ᑕᐅᑐᓪᓗᒍ ᕿᒥᕐᕈᔭᐅᓂᖓ 

ᐊᐅᓚᑦᑎᓚᐅᙱᓂᕐᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ, ᐊᐅᓚᑦᑎᔨ ᐱᔭᕇᖅᑳᕆᐊᓕᒃ ᑕᐅᑐᓪᓗᒍ 

ᕿᒥᕐᕈᔭᐅᓂᖓ ᐱᖁᑎᒥ ᐊᒻᒪ ᖃᓂᒋᔭᖓᓂ. ᑕᐃᒪᐃᑉᐳᖅ ᖃᐅᔨᒪᒋᐊᑦᑎᐊᕐᓗᑎ ᐊᐅᓚᐅᑎᓕᒃ 

ᐃᖏᕐᕋᔾᔪᑎ ᐊᑦᑕᕐᓇᙱᒃᑲᓗᐊᕐᒪᖔᖅ ᐊᐅᓚᑕᐅᓂᕐᒧᑦ ᐊᒻᒪ ᐅᓗᕆᐊᓇᖏᓪᓗᓂ ᓴᓇᔨᓄᑦ, 

ᐊᐅᓚᑦᑎᔨᒧᓪᓗ, ᐱᖁᑎ ᐃᖏᕐᕋᓯᒋᐊᖅᑕᐅᑉᐸ.  

ᐱᖁᑎᓄᑦ ᐊᑦᑕᓇᔾᔭᐃᖅᓯᒪᓂᖅ 

ᐊᐅᓚᑦᑎᔨ ᖃᐅᔨᓴᕐᓂᐅᒐᔪᒃᑐᑦ ᑕᐃᒪᐃᒋᐊᖃᕐᓂᖓ 

ᓴᓇᕙᒃᑐᑦ ᖃᓄᐃᑦᑑᖁᕙᒃᑕᖏᓐᓂ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖁᑎᓕᐅᑉ ᐊᐅᓚᑦᑎᓂᕐᒧᑦ 

ᒪᓕᒃᑕᐅᖁᔭᖏᓐᓂ.  

ᑭᓱᑦ ᐃᓚᓕᐅᑎᓯᒪᔪᓐᓇᖅᑐᖅ ᐱᓕᕆᐊᖑᔪᓄᑦ 

ᑎᑎᖅᑕᐅᕙᓪᓕᐊᓂᐅᔪᑦ ᑖᒃᑯᐊᖑᔪᑦ: ᐊᖅᓴᓗᐊᑦ, 

ᐊᖅᓴᓗᐊᑲᓪᓚᑦ, ᐴᑲᔾᔭᐃᒃᑯᑎᑦ, ᐊᐅᓚᐅᑎ/ᐳᓪᓚᒧ 

ᐊᑐᖅᑐᒃᓴᖅ/ᐅᖅᓲᑉ ᑭᒡᓕᐅᔪᑦ, ᐃᒥᕈᔪᐃᑦ ᑯᑐᖕᓂᖏ, 

ᐊᐅᓚᑦᑎᓂᕐᒧᑦ ᐊᒻᒪ ᓇᓗᓇᐃᒃᑯᑕᖅᑕᐅᓯᒪᓂᖏᑦ 

ᖃᐅᒪᐃᑦ, ᓄᓇᓯᐅᑎᐅᑉ ᐃᒐᓛᖓᑕ ᓴᓗᒪᓂᖓ, 

ᖃᓄᐃᓕᖓᓂᖓ ᐋᖅᑭᒃᓯᕕᐅᓯᒪᔪᑦ 

ᐊᑦᑕᓇᔾᔭᐃᖅᓯᒪᔾᔪᑎᑦ ᓲᕐᓗ ᑭᖑᑉᐱᐊᖅᑐᓂᕐᒧᑦ 

ᖁᖁᐊᕈᑏᑦ, ᐃᑭᑦᑕᖅᑐᑦ, ᓴᖑᓂᕐᒧᑦ ᓇᓗᓇᐃᖅᓯᔾᔪᑎᑦ, 

ᕿᓗᐊᑦ, ᓄᖅᑲᖓᔾᔪᑎ, ᐊᒻᒪ ᐊᓯᖔᖓ 

ᐅᓗᕆᐊᓇᕈᓐᓴᖅᑐᖅ ᐊᐅᓚᑦᑎᑦᑎᐊᓂᕐᒧᑦ 

ᐊᑦᑕᓇᔾᔭᐃᖅᓯᒪᓂᒃᑯᑦ. 

ᑕᐅᑐᓪᓗᒍ ᕿᒥᕐᕈᔭᐅᓂᖓ 

ᖃᐅᔨᒪᔭᐅᖕᒥᔪᖅ ᑲᐃᕙᕐᓗᒍ ᖃᐅᔨᓴᕐᓂᕐᒥᑦ, ᐱᓱᒡᓗᓂ 

ᖃᐅᔨᓴᕐᓂᖅ ᖃᐅᔨᓇᖅᑐᓄᑦ ᐊᐅᓚᐅᑎᒧᑦ 

ᐊᑲᐅᙱᓕᐅᕈᑕᐅᔪᓂᑦ, ᐱᖁᑎᑦ ᖃᓄᐃᙱᒃᑲᓗᐊᕐᒪᖔᑦ, ᖃᓂᓐᓂᖏᑦ ᐊᓯᖏᓐᓄᑦ ᐱᖁᑎᓄᑦ 

ᐅᕝᕙᓘᓐᓃᑦ ᓇᐸᔪᓄᑦ, ᐊᒻᒪ ᐊᓯᖏᓐᓄᑦ ᓴᓇᔨᓄᑦ. ᑲᐃᕙᕐᓗᒍ ᖃᐅᔨᓴᕐᓗᒍ ᐃᖅᑲᓇᐃᔭᓕᓵᖅᑎᓗᑎᑦ. 

ᐱᐅᓂᖅᐹᖑᔪᖅ ᓴᓇᔨᕐᔪᐊᓄᑦ ᐊᑐᓚᐅᙱᓂᕐᓂ ᕿᒥᕐᕈᐊᕐᓃᑦ ᑎᑎᖅᑕᐅᓗᑎ ᐊᒻᒪ ᐊᑐᐃᓐᓇᐅᓗᑎ 

ᕿᒥᕐᕈᐊᖅᑕᐅᔪᓐᓇᕐᓂᕐᒧᑦ ᐊᐅᓚᑦᑎᔨᓄᑦ. 

7.1 ᒪᓕᒐᒃᓴᖏᑦ ᑲᐃᕙᕐᓗᒍ ᖃᐅᔨᓴᕐᓂᕐᒧᑦ ᒪᓕᒋᐊᓖᑦ 
 ᐃᕐᖓᖅᓯᒪᔪᑦ: ᓇᓗᓇᐃᕐᓗᒋᑦ ᐃᕐᖓᖅᓯᒪᔪᑦ; ᐃᓂᒋᔭᐅᒐᔪᓲᑦ ᖃᐅᔨᒋᐊᕐᓗᒋᑦ ᓇᑭ 

ᐃᕐᖓᖅᐸᓪᓕᐊᖕᒪᖔᑦ (ᐊᒃᓱᕉᑕᐅᔪᑦ). ᐋᖅᑭᒃᓯᑲᐅᑎᒋᖃᑦᑕᕐᓗᑎ ᕿᓚᒻᒥᐅᓛᒃᑯᑦ ᓲᕋᒋᐊᓪᓚᖁᓇᒍ 

ᐊᒻᒪ ᐋᓐᓂᖅᑐᖃᑐᐃᓐᓇᕆᐊᖃᕐᓂᖓᓄᑦ. 

 ᑯᑐᖕᓃᑦ: ᑕᑯᒋᐊᕐᓗᒍ ᓇᐅᒃᑯ ᑯᑐᖕᒪᖔᖅ (ᐳᓪᓚᒧᑦ ᐃᒥᖓ, ᓄᖅᑲᔾᔪᑏᑦ ᐃᒥᖓ, ᖁᐊᔾᔭᐃᒃᑯᑎ, 

ᐅᖅᓱᕐᒧᑦ ᓱᓪᓗᑯᑖᑦ, ᐊᒻᒪ ᐅᖅᓱᐊᓗᖃᐅᑎ). ᐊᐅᓚᑦᑎᔩᑦ ᐅᖃᐅᓯᖃᕆᐊᓖᑦ ᐃᕐᖓᖅᓯᒪᔪᓂ 

ᑲᒪᔨᐅᔪᒧ ᓇᓗᓇᐃᖅᓯᓂᕐᒧᑦ ᐱᕐᔪᐊᖑᓂᖓᓂ ᐊᒻᒪ ᒪᓕᒋᐊᓕᖕᓂ ᐋᖅᑭᒃᓯᓂᕐᒧᑦ.  

 ᐅᖅᓯᖅᑎᖅᓯᒪᔪᑦ ᐋᖅᑭᐅᒪᔾᔪᑎᑦ: ᓇᒦᓐᓂᖏᑦ ᓇᓗᓇᐃᕐᓗᒋᑦ ᐊᒻᒪ ᖃᓄᐃᑦᑑᓂᖏᓐᓂ 

ᐅᖅᓯᖅᑎᖅᓯᒪᔪᑦ ᐋᖅᐅᒪᔾᔪᑎᑦ. ᐅᖅᓱᖃᓗᐊᕈᓂ ᓴᓗᒻᒪᖅᓴᕐᓗᒍ. 

 ᖃᒧᑕᐅᔭᙳᐊᑦ, ᓂᕈᒻᒫᒃᑯᑏᑦ, ᓂᕈᒻᒫᒃᑯᑏᑦ ᕿᔾᔮᖏᑦ: ᑕᒪᒃᑮ ᓇᙱᔫᓗᑎ ᐊᒻᒪ ᓈᒻᒪᒃᑐᒥ 

ᐋᖅᑭᒋᐊᕐᓗᒋᑦ ᖃᒧᑕᐅᔭᙳᐊᑦ. ᖃᐅᔨᒋᐊᕐᓗᑎᑦ ᖃᓱᖓᔪᓄᑦ, ᐱᐅᔪᓐᓃᖅᑐᓄᑦ, ᓱᕋᒃᓯᒪᔪᓄᑦ 

ᐅᕝᕙᓘᓐᓃᑦ ᐱᑕᖃᙱᑦᑐᓄᑦ ᐊᓪᓕᕋᒃᓴᑦ, ᕿᔾᔮᑦ, ᓄᖅᑲᔾᔪᑏᑦ, ᒍᕋᐅᓱ ᐊᒻᒪ ᓴᕕᕋᔭᑯᑖᓪᓗᐊᑕᕐᓂᒃ. 

ᑕᐅᑐᓪᓗᒍ ᕿᒥᕐᕈᔭᐅᓂᖓ 

 

163. (1) ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕆᐊᕐᓂᐊᖅᑐᖅ, 

ᐱᓕᕆᔨᐅᔪᖅ 

ᐱᒋᐊᖅᑎᑦᑎᓚᐅᙱᓐᓂᖓᓂ 

ᐅᐊᔭᖃᖅᑐᒥ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᒥ 

ᐱᓕᕆᔾᔪᑎᒥᒃ, ᐱᓕᕆᔨᐅᔪᖅ ᐃᔨᒥᒍᑦ 

ᕿᒥᕐᕈᓂᖃᑦᑎᐊᕐᓗᓂ 

ᐱᓕᕆᔾᔪᑕᐅᔪᓄᑦ ᐊᒻᒪᓗ ᖃᓂᒋᔭᖓᓂ 

ᓇᓗᓇᐃᖅᓯᓂᕐᒧᑦ ᐱᓕᕆᔨᐅᔪᖅ 

ᐅᓗᕆᐊᓇᖅᑐᒦᔾᔮᙱᓐᓂᖓᓂ 

ᐱᒋᐊᖅᑕᐅᓂᖓᓄᑦ ᐱᓕᕆᔾᔪᑕᐅᔪᒧᑦ. 

 

(2) ᐱᓕᕆᔨᐅᔪᖅ 

ᐱᒋᐊᖅᑎᑦᑎᔾᔮᙱᓚᖅ ᐅᐊᔭᓅᖅᑐᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓂ ᑭᓯᐊᓂ 

ᕿᒥᕐᕈᔭᐅᓂᐅᔪᖅ ᐱᔭᕆᐊᓕᖓ ᐅᕘᓇ 

ᐊᑖᒍᑦ ᐊᕕᒃᑐᖅᓯᒪᓂᖓ (1)-ᒥ 

ᐱᔭᕇᖅᐸᑦ. 

 

ᐃᓚᖓ 163, ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 



 

 

 

25 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

 ᐊᖅᓴᓗᐊᑦ, ᐊᖅᓴᓗᐊᑲᓪᓚᐃᑦ, ᐊᒻᒪ ᖃᒧᑕᐅᔭᙳᐊᒧᑦ ᐊᖅᓵᖅᑑᔭᙳᐊᖏ: ᖃᐅᔨᒋᐊᕐᓗᑎ 

ᐊᖅᓴᓗᐊᖏᑦ ᐳᓪᓚᖃᑦᑎᐊᕋᓗᐊᕐᒪᖔᑦ, ᕿᔾᔮᓂ ᐲᖅᓯᒪᔪᖃᕐᒪᖔᖅ, 

ᖁᐊᔭᕿᔾᔭᐃᒃᑯᑎᖃᑦᑎᐊᕐᒪᖔᖅ, ᐊᒻᒪᓂᖅᑕᖃᕐᒪᖔᖅ ᐅᕝᕙᓘᓐᓃᑦ ᐊᔾᔨᐅᙱᑦᑐᓂ. 

ᖃᐅᔨᒪᒋᐊᑦᑎᐊᕐᓗᑎ ᐊᖅᓴᓗᐊᑦ ᑐᙵᕕᖏᑦ ᖃᓄᐃᙱᑦᑎᐊᕐᓗᑎ, ᖄᖓᓗ ᐊᒻᒪ ᓯᒥᑦᑕᖅᑑᑉ 

ᐃᓚᖓ. ᐊᖅᓵᖅᑑᔭᙳᐊᑦ ᐋᖅᑭᑦᑎᐊᕐᓗᒋ ᐊᒻᒪ ᓱᑲᑎᑦᑎᐊᕐᓗᒋᑦ.  

 ᐊᐅᓚᐅᑎ/ᐃᓂᒃᓴᖓᑕ ᐃᓂᖓ: ᐊᐅᓚᐅᑎᖓᑕ ᐃᓚᖓ ᖃᐅᔨᒋᐊᕐᓗᒍ ᐊᒻᒪ ᐳᔪᕐᒥ 

ᐊᓂᐊᑎᑦᑎᔾᔪᑎᖓ ᓱᕋᕐᓯᒪᖕᒪᖔᖅ ᐅᕝᕙᓘᓐᓃᑦ ᓴᓂᖅᑕᖃᕐᒪᖔᖅ. ᓴᓃᑦ ᐲᔭᕐᓗᒋᑦ 

ᐊᐅᓚᐅᑎᖃᕐᕕᖓᓂ ᐃᑭᑦᑐᖃᖦᖤᕐᓂᐊᕐᒪ. 

 ᒪᑐᖃᖅᑐᓄᑦ ᑮᒃᓯᒪᔾᔪᑏᑦ: ᑭᒃᓯᒪᔾᔪᑏᑦ ᖃᐅᔨᒋᐊᕐᓗᒋᑦ ᓱᕋᒃᓯᒪᖕᒪᖔᑦ ᐅᕝᕙᓘᓐᓃᑦ ᐃᓚᑰᖕᒪᖔᑦ. 

ᖃᐅᔨᒋᐊᑦᑎᐊᕐᓗᑎ ᑮᒃᓯᒪᔾᔪᑏᑦ ᓱᑲᖓᑦᑎᐊᕋᓗᐊᕐᒪᖔᑦ. 

 ᓴᕕᕋᔭᑯᑖᑦ ᐊᒻᒪ ᑐᓄᖏᑦ: ᐊᑐᕐᓂᑰᓗᐊᓕᕐᒪᖔᑦ ᖃᐅᔨᒋᐊᕐᓗᑎ ᐅᕝᕙᓘᓐᓃᑦ ᓱᕋᑦᑎᕐᒪᖔᑦ 

ᑎᒍᒥᐊᔾᔪᑎᓂ ᓴᕕᕋᔭᑯᑖᓂ ᐊᒻ ᑐᓄᖏᑦ; ᐋᖅᑭᒃᑎᐊᖅᓯᒪᒐᓗᐊᕐᒪᖔᑦ ᐃᓂᖏᓐᓂ. 

 ᐃᒪᖃᕐᓂᖓ ᑭᒡᓕᐅᔪᑦ ᖃᐅᔨᒋᐊᕐᓗᒋᑦ: ᓇᓗᓇᐃᕐᓗᒍ ᖃᐅᔨᓴᐅᑎᖓ/ᖄᖓ ᐊᓯᖏᓪᓗ ᓇᐅᒃᑯ 

ᐃᒻᒥᓲᖑᒻᒪᖔᖅ, ᐃᒪᖃᑦᑎᐊᕋᓗᐊᕐᒪᖔᑦᑕᓗ ᖃᐅᔨᒋᐊᕙᒡᓗᑎ. ᖃᐅᔨᒋᐊᑦᑎᐊᖃᑦᑕᕐᓗᒍ 

ᐃᒪᖃᕆᐊᖃᕐᓂᖓᑕ ᖃᓄᐃᑦᑑᓂᖓᓂ ᐃᒻᒥᖅᓴᐃᕕᖕᒦᒃᑯᕕᑦ. ᐃᓂᒋᔭᐅᔪᑦ ᓴᓂᖃᖏᓪᓗᑎ, 

ᑯᕕᓂᑯᓂ, ᐊᒻᒪ ᑭᓂᖅᑐᓂ. ᓯᒡᒐᓕᐊᖅᑐᖅᑐᖃᖏᓪᓗᓂ ᑖᒃᑯᐊ ᒪᓕᒋᐊᓖᑦ ᐊᑐᖅᑕᐅᑎᓪᓗᒋᑦ. 

 ᖃᓗᕋᐅᑦ: ᖃᐅᔨᒋᐊᕐᓗᒍ ᖃᓗᕋᐅᑦ ᐃᕐᖓᖅᓯᒪᙱᒃᑲᓗᐊᕐᒪᖔᖅ ᐊᒻᒪ ᓱᕋᒃᓯᒪᙱᒃᑲᓗᐊᕐᒪᖔᖅ, 

ᑭᒍᑎᙳᐊᖏ ᐊᒥᒐᙱᒃᑲᓗᐊᕐᒪᖔᑦ ᐊᒻᒪ ᖃᓄᐃᖏᓪᓗᑎ. ᖃᐅᔨᒋᐊᕐᓗᑎ ᐃᓚᒃᓴᖏᑦ 

ᓄᖑᓯᒪᓕᕐᒪᖔᑦ. 

 ᑲᑕᔾᔭᐃᒃᑯᑏᑦ, ᐱᓱᒡᕖᑦ, ᑎᒍᒻᒥᕖᑦ, ᐊᒻᒪ ᒪᔪᕋᐅᑏᑦ: ᖃᐅᔨᓴᕐᓗᒋᑦ ᓇᐅᒃᑯᓕᒫᖅ ᐊᐅᓚᑦᑎᔨᒧᑦ 

ᑲᒪᒋᔭᐅᕙᒃᑐᑦ, ᑲᑕᔾᔭᐃᒃᑯᑎᓂ ᐋᖅᑭᒃᓯᓗᑎ, ᐊᒻᒪ ᖃᓄᐃᓐᓂᖓ ᖃᐅᔨᓴᕐᓗᒍ ᑕᒪᐃᓐᓂ 

ᖃᐅᔨᒐᒃᓴᐅᔪᓂ ᓱᕋᒃᓯᒪᖕᒪᖔᑦ ᐅᕝᕙᓘᓐᓃᑦ ᖁᐊᓴᐅᖕᒪᖔᑦ. 

 ᐃᑭᑦᑐᓄᒧᑦ ᖃᒥᑦᑎᔾᔪᑏᑦ: ᓇᒦᒋᐊᒃᓴᖓᓂ ᖃᐅᔨᒪᓗᑎ ᖃᓄᕐᓗ ᐆᒃᑐᕋᕈᓐᓇᕐᒪᖔᖅᐱᐅ. 

ᖃᐅᔨᒪᒋᐊᕐᓗᑎ ᖃᓄᖅ ᓇᓗᓇᐃᖅᓯᔪᓐᓇᕐᒪᖔᖅᐱ ᐱᓕᕆᐊᖑᔪᖅ ᐃᑭᑕᐅᓐᓂᕈᓂ ᐊᒻᒪ 

ᐋᖅᑭᐅᒪᑎᑕᐅᒋᐊᖃᕈᓂ.  

 ᖃᑦᑎᕆᔾᔪᑎᑦ: ᓇᒦᒋᐊᒃᓴᖓᓂ ᖃᐅᔨᒪᓗᑎ ᖃᑦᑎᕆᔾᔪᑎᒥ ᐃᖅᑲᓇᐃᔭᒋᐊᓯᓚᐅᙱᓂᕐᓂ. 

ᖃᑦᑎᕈᑎ ᖃᐅᔨᒋᐊᕐᓗᒍ ᐆᒻᒪᒃᓴᖅᓯᒪᖕᒪᖔᖅ, ᐋᖅᑭᐅᒪᑎᑦᑎᓂᕐᒧᑦ ᓇᓗᓇᐃᒃᑯᑕᖓ, ᓴᕕᕋᔭᑰᑖ 

ᐃᓕᓯᒪᑦᑎᐊᕋᓗᐊᕐᒪᖔᖅ ᐊᒻᒪ ᓱᑲᖓᑦᑎᐊᕋᓗᐊᕐᒪᖔᖅ. 

 ᕿᓗᐊᖅ: ᕿᓗᐊᖅ ᕿᒥᕐᕈᐊᑦᑎᐊᕐᓗᒍ ᓄᖑᓕᕐᒪᖔᑦ ᐅᕝᕙᓘᓐᓃᑦ ᓱᕋᑦᑎᖅᓯᒪᖕᒪᖔᖅ ᐊᒻᒪ 

ᖃᓄᐃᙱᑦᑎᐊᕐᓗᓂ ᐊᑐᖅᑕᐅᔪᓐᓇᕐᓗᓂ. 

 ᐃᑯᒪᑦ: ᐃᑯᒪᓕᒫᑦ ᐃᑭᓪᓗᒋᑦ ᖃᐅᔨᒋᐊᕐᓗᒋᑦ ᐊᔪᙱᒃᑲᓗᐊᕐᒪᖔᑦ. ᖃᐅᒪᐃᑦ ᖄᖏᑦ 

ᖃᐅᔨᒋᐊᕐᓗᒋᑦ, ᐃᒐᓚᐅᔭᖏ, ᐊᒻᒪ ᐅᐊᔭᖏᑦ ᓱᕋᒃᓯᒪᙱᒃᑲᓗᐊᕐᒪᖔᑦ ᐅᕝᕙᓘᓐᓃᑦ 

ᓴᓂᖃᙱᒃᑲᓗᐊᕐᒪᖔᑦ. ᖃᐅᒪᐃᑦ ᓴᓗᒻᒪᖅᓴᖃᑦᑕᕐᓗᒋᑦ ᑕᐃᒪᐃᒋᐊᖃᓕᕋᐃᑉᐸᑕ. 

 ᐃᒐᓛᑦ/ᐹᖏᑦ/ᐊᐅᓚᔾᔭᐃᔾᔪᑎᖏᑦ: ᐹᖏᑦ ᖃᐅᔨᓴᕐᓗᒋᑦ, ᐱᖁᑎᓄᑦ ᐊᐅᓚᔾᔭᐃᔾᔪᑎᖏᑦ, ᐊᒻᒪ 

ᐃᒐᓛᖏᑦ ᐊᓕᒎᔪᑦ ᓱᕋᒃᓯᒪᖕᒪᖔᑦ; ᖃᐅᔨᒋᐊᑦᑎᐊᕐᓗᒋᑦ ᐊᐅᓚᓂᖃᑦᑎᐊᕋᓗᐊᕐᒪᖔᑦᑕ. ᐃᒐᓛᒧᑦ 

ᐊᓪᓚᖅᑎᕈᑏᑦ ᖃᐅᔨᒋᐊᕐᓗᒋᑦ ᐊᔪᙱᒃᑲᓗᐊᕐᒪᖔᑦ ᐊᒻᒪ ᐹᖏᑦ ᒪᑉᐱᑦᑎᐊᓲᖑᒻᒪᖔᑦ ᐊᒻᒪ 

ᒪᑐᑦᑎᐊᓲᖑᒻᒪᖔᑦᑕᓗ. ᖃᐅᔨᒪᒋᐊᑦᑎᐊᕐᓗᑎ ᐊᓕᒍᖅ ᓴᓗᒪᒐᓗᐊᕐᒪᖔᖅ ᑕᐅᑐᑦᑎᐊᕐᓂᕐᒧᑦ. 

 ᓴᓗᒻᒪᖅᓴᐃᓂᖅ: ᖃᐅᔨᓴᕐᓂᖅ ᓴᓂᕐᓄᑦ ᐅᕝᕙᓘᓐᓃᑦ ᖃᓱᖓᔪᓄᑦ ᐱᖁᑎᓂ ᐊᐅᓚᑦᑎᔨᐅᑉ 

ᐊᖁᕝᕕᖓᓂ. ᖃᓱᖓᔪᑦ ᓱᓇᒃᑯᑖᑦ ᓱᑲᑎᑦᑎᐊᕐᓗᒋᑦ. 

 ᓈᓚᐅᑎᒃᑯᑦ ᑐᓴᐅᒪᖃᑎᒋᒍᑎᑦ: ᓈᓚᐅᑎ ᖃᐅᔨᒋᐊᕐᓗᒍ ᐊᔪᙱᒃᑲᓗᐊᕐᒪᖔᖅ ᐊᒻᒪ 

ᐊᓯᔾᔨᕈᑎᖃᕋᓗᐊᕐᒪᖔᖅ ᐊᑐᖅᑕᐅᓲᓂ ᐃᓂᒋᔭᐅᔪᒥ.  

 ᒪᑦᑐᑎᖃᕐᕖᑦ ᐋᓐᓂᖅᑐᖃᖅᑎᓪᓗᒍ: ᓇᒦᒋᐊᒃᓴᖓᓂ ᖃᐅᔨᒪᓗᑎ, ᖃᓄᐃᑦᑑᓂᖓ, ᐊᒻᒪ 

ᐃᓗᓕᖏᓐᓂ ᑕᐃᑲᓂ ᒪᑦᑐᑎᖃᕐᕖᑦ ᐋᓐᓂᖅᑐᖃᖅᑎᓪᓗᒍ. ᐊᑐᐃᓐᓇᐅᑦᑎᐊᕆᐊᓕᒃ. 

 ᑯᕕᔪᖃᖅᐸᑦ ᓇᓪᓕᐅᒃᑯᒫᒃᓴᖅ: ᓇᒦᒋᐊᒃᓴᖓᓂ ᖃᐅᔨᒪᓗᑎ, ᐃᓗᓕᖏᓐᓂ ᑯᕕᔪᖃᖅᐸᑦ 

ᓇᓪᓕᐅᒃᑯᒫᒃᓴᖅ, ᐊᒻᒪ ᒪᓕᒋᐊᓕᖕᓂ ᐊᑐᖅᑕᐅᔭᕆᐊᓖᑦ.  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

8 ᕿᒥᕐᕈᐊᕐᓃᑦ ᐊᒻᒪᓗ ᑲᔪᓯᑎᑦᑎᓃᑦ 

ᕿᒥᕐᕈᐊᕐᓗᒍ ᑕᒪᐃᓐᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᒪᓕᒡᓗᒍ ᓴᓇᕙᒃᑐᑦ ᖃᓄᐃᑦᑑᖁᕙᒃᑕᖏᓐᓂ, 

ᓇᓗᓇᐃᒐᔪᓲᖅ ᖃᖓᒃᑯᑦ ᕿᒥᕐᕈᔭᐅᒋᐊᖃᕐᒪᖔᖅ ᓇᐅᒃᑯᓪᓗ 

ᕿᒥᕐᕈᔭᐅᒋᐊᖃᕐᒪᖔᖅ. ᐊᔪᙱᓐᓂᖃᑦᑎᐊᖅᑐᑦ ᑭᓯᐊᓂ ᐃᓄᐃᑦ 

ᕿᒥᕐᕈᑦᑎᐊᕈᓐᓇᖅᑐᑦ ᖃᓄᐃᓕᐅᕈᑎᓂ.  

ᐱᖁᑎᓕᒫᑦ ᕿᒥᕐᕈᐊᑦᑎᐊᖃᑦᑕᕐᓗᒋᑦ ᖃᓄᐃᙱᒃᑲᓗᐊᕐᒪᖔᑦ 

ᐊᑐᓂᐊᑕᒫᑦ. ᕿᒥᕐᕈᐊᕐᓂᖅ ᓇᓗᓇᐃᕆᑉᐸ ᖃᓄᐃᑦᑐᒥ ᐅᕝᕙᓘᓐᓃᑦ ᐊᑦᑕᕐᓇᖅᑐᒥ ᖃᓄᐃᓐᓂᐅᔪᒥ 

ᐅᓗᕆᐊᓇᓕᕈᑕᐅᔪᓐᓇᖅᑐᒥ ᓴᓇᔨᒧᑦ(ᓄᑦ), ᐊᑐᖅᑕᐅᔪᓐᓃᖅᑎᑦᑕᐅᑎᒋᓗᒍ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐱᔨᑦᑎᕋᕐᓂᕐᒧᑦ.  

ᓇᓗᓇᐃᒃᑯᑕᓕᕐᓗᒍ ᐊᒻᒪ ᑮᒡᓗᒍ ᓱᕋᒃᓯᒪᔪᖅ ᐱᖁᑎ ᐃᒪᐃᓕᖓᓗᓂ “ᐊᑐᖅᑕᐅᔭᕆᐊᖃᙱᑦᑐᖅ”. 

ᑕᑯᒋᐊᕐᓗᒍᒪᙵᐃᖅᑎᕆᓂᕐᒧᑦ ᒪᓕᒃᑕᒃᓴᑦ ᓴᖅᑭᑎᑕᐅᓯᒪᔪᑦ ᐃᓚᖓ 9. 

ᐸᕐᓇᐅᑎᒥ ᐃᓕᓯᓯᒪᑦᑎᐊᕐᓗᑎ 

ᐋᖅᑭᒃᓯᓯᒪᔪᖃᕐᓗᓂ ᓴᐳᔾᔨᓂᕐᒧᑦ ᓴᓇᔨᓂ ᐃᓚᖏᓐᓂ ᖃᓄᐃᓐᓂᐅᔪᓂ ᐱᖁᑎᓂ. ᓲᕐᓗ, 

ᑭᖑᑉᐱᐊᖅᑐᓂᕐᒧᑦ ᖁᖁᐊᕈᑎ ᓄᓇᓯᐅᑎᐊᓗᖕᒧ ᓄᖅᑲᕐᓂᕈᓂ, ᓄᓇᓯᐅᑎᐊᓗᒃ ᐊᑐᖅᑕᐅᒍᓐᓇᖅᑐᖅ 

ᓱᓕ ᐊᓯᖔᖓ ᓴᓇᔨ ᐅᔾᔨᖅᓱᕐᓗᓂ ᐅᐊᑦᑎᔨᐅᓗᓂ ᑕᒪᐃᓐᓂ ᑭᖑᑉᐱᐊᖅᑐᕆᐊᖃᓕᕈᓂ. 

ᑕᐃᖕᓇ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐅᓗᕆᐊᓇᕈᓂ ᑭᓯᐊᓂ, ᐊᐅᓚᑦᑎᔾᔪᑏᑦ 

ᐋᖅᑭᒃᓱᖅᑕᐅᓯᒪᔪᖃᖅᐸ, ᐊᐅᓚᔪᓐᓇᖅᑐᖅ ᓱᓕ ᐊᑦᑕᕐᓇᙱᑦᑐᒃᑯ, ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕆᐊᓕᒃ ᐊᐅᓚᑦᑎᔨ ᐅᔾᔨᕈᓱᓪᓗᓂ ᐅᓗᕆᐊᓇᑐᐃᓐᓇᕆᐊᓕᖕᒥ. ᐃᖅᑲᓇᐃᔭᖅᑎᖁᑎᓕᒃ 

ᐋᖅᑭᒃᓯᒋᐊᖃᕐᒥᔪᖅ ᓱᕋᒃᓯᒪᔪᒥ ᐅᕝᕙᓘᓐᓃᑦ ᖃᓄᐃᓐᓂᐅᔪᒥ ᕿᓚᒻᒥᐅᓛᒃᑯᑦ. ᓱᕋᒃᓯᒪᓂᖓ 

ᐅᕝᕙᓘᓐᓃᑦ ᖃᓄᐃᓐᓂᖓ ᐱᐅᔪᓐᓃᒃᑲᓐᓂᑐᐃᓐᓇᕆᐊᓕᒃ, ᐅᓗᕆᐊᓇᕈᑕᐅᓕᒃᑲᓐᓂᕐᓗᓂ 

ᐋᓐᓂᖅᓯᓂᕐᒥᑦ ᓴᓇᔨᓄᑦ. 

ᐱᓯᒪᑦᑎᖃᑦᑕᕐᓗᑎ ᑎᑎᖅᑲᖁᑎᓂ ᕿᒥᕐᕈᓂᐅᔪᓂ ᐊᒻᒪ ᐋᖅᑭᐅᒪᑎᑦᑎᓂᕐᒨᖓᔪᓂ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. ᑖᒃᑯᐊ ᑎᑎᖅᑲᑦ ᐊᑐᐃᓐᓇᐅᔭᕆᐊᓖᑦ ᐱᖁᑎᒥ 

ᐊᐅᓚᑦᑎᔨᒧᑦ ᐊᐅᓚᑦᑎᔨᐅᔪᖅ ᐅᔾᔨᕈᓱᓐᓂᐊᕐᒪ ᐱᖁᑎᐅᑉ ᖃᓄᐃᓕᖓᓕᕆᐊᒃᓴᖓᓂ. 

ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ ᒪᓕᒃᑕᐅᔪᒃᓴᖅ ᕿᒥᕐᕈᐊᕐᓂᕐᒧᑦ 

 ᐃᒪᓖᑦ ᑭᒡᓕᐅᔪᑦ (ᑭᓂᖅᑐᑦ, ᓂᒡᓕᓇᖅᑎᑦᑎᔾᔪᑎᑦ, ᐅᖅᓱᖅ, ᐊᓯᖏᑦ) 

 ᕚᑕᓕᐅᑉ ᓴᙱᓂᖓᑕ ᑭᒡᓕᐅᔪᑦ 

 ᕿᓗᐊᑦ, ᐆᓇᖅᓯᔭᓐᓂᖓᓄᑦ ᓱᓪᓗᑯᑖᑦ 

 ᕿᔾᔮᑦ/ᐋᖅᑭᐅᒪᑎᑦᑎᔾᔪᑎᑦ ᐊᐅᓚᐅᑎᐅᑉ ᖃᓂᒋᔮᓂ 

 ᐊᓂᕐᓂᑦᑎᐊᕆᓐᓇᖅᑐᖅ, ᑲᓲᒪᔾᔪᑏᑦ, ᓴᓗᒻᒪᖅᓴᐅᑎ, ᐳᔪᕐᒧᑦ ᖄᖓ 

 ᑯᕕᑎᑦᑎᓂᕐᒧᑦ ᐃᓚᒋᔭᐅᔪᑦ 

 ᐱᓱᒡᕖᑦ, ᑎᒍᒻᒥᕖᑦ, ᒪᔪᕋᐅᑏᑦ 

 ᐳᓪᓚᒨᖅᑐᑦ ᓱᓪᓗᑯᑖᑦ 

 ᐃᒪᖃᐅᑎ 

 ᓇᓗᓇᐃᒃᑯᑕᑦ ᓱᕋᑦᑎᖅᑕᒥᓂᖅ ᐅᕝᕙᓘᓐᓃᑦ ᐸᕝᕕᓵᕆᔭᒥᓂᖅ (ᐅᖃᐅᓯᕆᓗᒍ ᐃᕐᖐᓐᓇᖅ 

ᑲᒪᔨᐅᔪᒧᑦ) 
 

ᐊᐅᓚᐅᑎ 

 ᑭᓂᖅᑑᑉ ᐳᓪᓚᖃᕐᓂᖓ 

 ᑭᓄᖅᑐᖅ ᖁᑦᑎᖕᓂᖓ 

 ᐆᓇᕐᓂᖓ 

 ᐊᓂᕐᓂᑦᑎᐊᕆᓐᓇᖅᑐᖅ ᐊᐅᓚᓂᖃᑦᑎᐊᕐᓗᓂ (ᑕᐃᒫᒃ ᓇᓗᓇᐃᖅᑕᐅᖕᒪ ᓇᓗᓇᐃᒃᑯᑕᖓᓄᑦ 

ᐅᕝᕙᓘᓐᓃᑦ ᖃᐅᒪᕐᒧᑦ) 

ᐊᐅᓚᑦᑎᓚᐅᖅᓯᒪᑦᑕᐃᓕᒋᑦ 

ᐊᔪᕈᔪᒃᑐᒥ ᐱᖁᑎᒥ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐊᓂᕐᓂᒧᑦ ᐊᒻᒪ ᐳᓪᓚᒨᖅᑐᑦ ᐊᐅᓚᔾᔭᐃᔾᔪᑏᑦ 

 ᐳᓪᓚᖃᕐᓂᖓ ᓈᒻᒪᒃᑐᖅ ᐊᐅᓚᓂᕆᔭᖓᓄᑦ (ᖃᓪᓗᑎᖃᕈᓂ) 

 ᓱᓪᓗᑯᑖᑦ (ᖃᐅᔨᒋᐊᕐᓗᑎ ᐊᓕᓐᓂᐅᔪᓄᑦ, ᓄᖑᓐᓂᐅᔪᓄᑦ, ᖃᑦᑎᓐᓂᐅᔪᓄᑦ, ᑕᑎᑦᑎᐊᕐᓗᓂ 

ᑯᑐᓕᒑᖏᓪᓗᓂ) 
 

ᐳᓪᓚᒨᖅᑐᑦ ᐱᓕᕆᔾᔪᓯᐅᔪᑦ 
 ᑭᓂᖅᑐᖅ ᐳᓪᓚᒃᑯᕕᖕᒥ ᓈᒻᒪᒃᑐᒥ ᑭᒡᓕᖃᖅᑐᖅ 

 ᑕᑯᒃᓴᐅᔪᓂ ᐃᕐᖓᖅᓯᒪᔪᖃᖏᓪᓗᓂ ᓯᒥᒃᓯᒪᔪᑦ ᖃᓂᒋᔮᓂ 

 ᐃᕐᕈᖅᑑᑏᑦ ᐊᐅᓚᓂᖃᑦᑎᐊᕐᓗᓂ ᑕᐃᒫᒃ ᓇᓗᓇᐃᖅᑕᐅᖕᒪ ᓇᓗᓇᐃᒃᑯᑕᖓᓄᑦ ᐅᕝᕙᓘᓐᓃᑦ 

ᐅᔾᔨᖅᓱᖁᔨᓂᕐᒧᑦ ᖃᐅᒪᕐᒧᑦ 
 

ᐊᖅᓴᓗᐊᑦ 

 ᑭᓕᓐᓃᑦ, ᕿᓱᓐᓃᑦ, ᐊᑐᓗᐊᕐᓂᖓ, ᓈᒻᒪᒃᑐᒥ ᓇᕿᒻᒥᔭᐅᓯᒪᓂᖅ 

ᐃᑯᒪᑦ 

 ᖃᐅᒻᒪᖅᑯᑏᑦ ᓄᒃᑭᒃᓴᐅᑎᖏᓪᓗ ᐃᓕᓯᒪᓗᑎ ᐊᒻᒪ ᐊᔪᙱᓪᓗᑎ 

 ᐅᓂᐊᒃᓯᔾᔪᑎᐅᑉ ᖃᒧᑕᐅᔭᙳᐊᖏᑦ (ᐱᑕᖃᕈᓂ) 

 

ᖃᒧᑕᐅᔭᙳᐊᑦ  
 ᐱᐅᔪᖅ 

 ᓈᒻᒪᒃᑐᖅ ᓄᓇᒧ ᐊᒻᒪ ᐱᓕᕆᐊᕆᔭᐅᔭᕆᐊᓕᖕᒧᑦ 

ᓱᑲᒋᐊᖅᑎᑦᑎᔾᔪᑏᑦ 

 ᖃᓱᖓᔪᓂ ᕿᔾᔮᖅᑕᖃᖏᓪᓗᓂ/ᓱᑲᒋᐊᕈᑎᑦ 

 ᐃᓚᒋᔭᐅᔪᓄᑦ ᑲᒃᑭᓯᔾᔪᑏᑦ ᐊᒻᒪ ᐃᓕᓯᒪᐃᓐᓇᔾᔪᑎᑦ ᐃᓂᖏᓐᓂ 

 

ᐋᖅᑭᐅᒪᑎᑦᑎᓂᕐᒧᑦ 

ᐋᖅᑭᐅᒪᑎᑦᑎᑦᑕᐃᓕᒪᓂᕐᒧᑦ ᐊᑭᑭᓪᓕᒋᐊᕈᑕᐅᔪᓐᓇᖅᑐᖅ ᐊᑦᑕᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒥ. 

ᐊᔪᙱᓐᓂᖃᑦᑎᐊᖅᑐᒥ ᐱᓕᕆᔨᐅᔪᒧᑦ ᖃᐅᔨᓴᓲᖅ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᑦ ᓱᕋᖅᓯᒪᓂᐅᔪᓄᑦ 

ᐊᒻᒪ ᐊᑦᑕᓇᖅᑐᓄᑦ ᖃᓄᐃᓐᓂᐅᔪᓄᑦ, ᐱᔭᕆᐊᖃᓕᑐᐊᕌᖓᑦ, ᓇᓗᓇᐃᖅᓯᓂᕐᒧᑦ ᐱᓕᕆᔾᔪᑕᐅᔪᑦ 

ᐊᑦᑕᓇᙱᑦᑐᒥ ᐊᐅᓚᑕᐅᔪᓐᓇᕐᓂᖓᓂ. 

 ᐊᐅᓚᐅᑎᓕᖕᓂ ᑲᒪᒋᔭᖃᖏᓪᓗᓂ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔪᖃᖏᓪᓗᓂ ᐊᐅᓚᑎᓪᓗᒍ. 

ᐊᐅᓚᐅᑏᑦ ᖃᒥᒡᓗᒋᑦ ᑮᖏᓪᓗ ᐲᕐᓗᒋ. ᑕᑯᒋᐊᕐᓗᒍᒪᙵᐃᖅᑎᕆᓂᕐᒧᑦ ᒪᓕᒃᑕᒃᓴᑦ 

ᓴᖅᑭᑎᑕᐅᓯᒪᔪᑦ ᐃᓚᖓ 9.2. 

 ᐋᖅᑭᐅᒪᑎᒋᐊᕐᓗᒋᑦ ᐊᐅᓚᐅᑎᓕᖏᓂ ᐃᖏᕐᕋᔾᔪᑎᑦ ᖃᓄᐃᖁᔨᓇᒋᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᒧᑦ ᐃᖏᕐᕋᔪᒥ ᐅᕝᕙᓘᓐᓃᑦ 

ᐊᑐᖅᑐᒥ ᐱᖁᑎᒥ. 

 ᑎᑎᕋᖅᑕᐅᓗᑎ ᑕᒪᕐᒥ ᐋᖅᑭᐅᒪᑎᑦᑎᓂᕐᒨᖓᔪᑦ, ᑲᒪᒋᔭᐅᔪᑦ, ᐋᖅᑭᐅᒪᑎᑦᑎᓂᕐᒧᑦ, ᐊᒻᒪ 

ᐊᓯᔾᔨᕈᑕᐅᔪᑦ ᐱᖁᑎᓄᑦ ᐊᒻᒪ ᑎᑎᕋᖅᓯᒪᔪᑦ ᐱᓯᒪᔭᐅᖏᓐᓇᕐᓗᑎ ᐊᑐᖅᑕᐅᓐᓂᓕᒫᖓᓂ 

ᐱᖁᑎᐅᔫᑉ. 

 ᐊᐅᓚᑦᑎᓂᕐᒧᑦ ᐊᐅᓚᑦᑎᔨᖓ ᐋᖅᑭᐅᒪᑎᑦᑎᓂᕐᒧᑦ ᑎᑎᕋᕐᕕᖃᕆᐊᓕᒃ, ᐊᑐᐃᓐᓇᐅᓗᓂ 

ᓇᓕᐊᓐᓄᑐᐃᓐᓇᖅ ᐊᐅᓚᑦᑎᔨᒧᑦ, ᐋᖅᑭᐅᒪᑎᑦᑎᓂᕐᒧᑦ ᓴᓇᔩᑦ, ᐅᕝᕙᓘᓐᓃᑦ 

ᐊᔪᙱᓐᓂᖃᖅᑎᑕᐅᔪᓄᑦ ᐱᔭᐅᔪᒪᑐᐊᖅᐸᑕ. 

 ᓄᖅᑲᖓᑎᑦᑎᐊᕐᓗᒋᑦ ᑕᒪᐃᓐᓂ ᖃᖓᑦᑕᖅᑎᑕᐅᓯᒪᔪᑦ ᐱᖁᑎᑦ ᖁᒻᒧᐊᖓᐃᓐᓇᐅᔭᕆᐊᓖᑦ 

ᐋᖅᑭᒃᑕᐅᒋᐊᖃᕐᓂᖓᓄᑦ ᐅᕝᕙᓘᓐᓃᑦ ᑲᒪᒋᔭᐅᒋᐊᖃᕐᓂᖓᓄᑦ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

9 ᐱᖁᑎᓂ ᐊᐅᓚᑦᑎᓂᖅ 

9.1 ᑭᓱᑐᐃᓐᓇᕐᓄᑦ ᐊᑦᑕᓇᔾᔭᐃᖅᓯᒪᓂᖅ 
 ᐊᐅᓚᑦᑎᔩᑦ ᑐᑭᓯᐅᒪᒋᐊᓖᑦ ᐊᒻᒪ ᒪᓕᑦᑎᐊᕐᓗᑎ ᑕᒪᐃᓐᓂ ᐅᔾᔨᖅᓱᕐᓂᕐᒧᑦ ᑎᑎᕋᖅᓯᒪᔪᑦ ᐊᒻᒪ 

ᓇᓗᓇᐃᒃᑯᑕᓂ ᐋᖅᑭᒃᓯᒪᔪᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ.  

 ᖃᐅᔨᒪᑦᑎᐊᕐᓗᒋᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᒥ ᐊᒡᒐᓄᑦ ᓇᓗᓇᐃᒃᑯᑕᐅᔪᑦ ᐊᒻᒪ ᐅᐊᑦᑎᔨᐅᑉ 

ᖃᓄᐃᓕᐅᖁᔭᖏᑦ ᒪᓕᑦᑎᐊᕐᓗᒋᑦ. ᐊᒡᒐᖕᓄᑦ ᓇᓗᓇᐃᔭᐃᔨᖃᕐᓗᑎ ᐊᑕᐅᓯᕐᒥᑦ ᑭᓯᐊᓂ ᐃᓄᖕᒥ. 

 ᐊᐅᓚᐅᑎᖓ ᐊᐅᓚᔾᔭᓚᐅᖅᓯᒪᑦᑕᐃᓕᒍ ᓯᓚᑖᓂ ᓇᖏᖅᓯᒪᔪᖃᖅᑎᓪᓗᒍ. 

 ᐊᓐᓄᕌᓂᑦ ᐊᖏᒋᔭᐅᔪᓂ ᐅᕝᕙᓘᓐᓃᑦ ᐅᔭᒥᕈᔪᖕᓂ ᐊᑐᖅᑐᖃᖏᓪᓗᓂ ᓇᑦᑎᒍᓐᓇᖅᑐᓂ 

ᐊᐅᓚᑦᑎᔾᔪᑎᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓚᒋᔭᐅᔪᓄᑦ ᐱᖁᑎᓄᑦ.  

 ᐊᑐᕐᓗᓂ ᑐᓵᓂᕐᒧᑦ ᓴᐳᓐᓂᐊᕈᑎᓂ ᐊᐅᓚᐅᑎᓕᖕᒥ ᐃᖏᕐᕋᔾᔪᑎᒥ ᐊᐅᓚᑎᓪᓗᒍ ᒪᑉᐱᖓᔪᒥ 

ᐊᐅᓚᑦᑎᕕᖃᖅᑐᒥ ᐊᑯᓂᐅᓂᐊᖅᑐᒥ ᐅᕝᕙᓘᓐᓃᑦ ᓂᐱᖅᑯᖅᑐᔪᒥ ᐊᕙᑎᒥ.  

 ᐋᖅᑭᒃᓯᓗᑎ “ᐊᐅᓚᑕᐅᑦᑕᐃᓕᓕ” ᐅᕝᕙᓘᓐᓃᑦ ᐊᔾᔨᐸᓗᖓᓂ ᐅᔾᔨᖅᓱᑎᑦᑎᓂᕐᒧᑦ ᓇᓗᓇᐃᒃᑯᑕᕐᒥ 

ᒪᓕᑦᑎᐊᖅᓯᒪᓗᓂ ᓇᖕᒥᓂᕆᔭᐅᔫᑉ ᑮᒃᓯᓂᕐᒧᑦ/ᒪᑐᔭᐅᓯᒪᓂᕐᒧᑦ ᓇᓗᓇᐃᒃᑯᑕᕐᒥ ᒪᓕᒋᐊᓕᖕᓂ 

ᐃᑭᑎᑦᑎᓂᕐᒧᑦ ᓇᕿᒋᐊᓕᖕᒧᑦ ᐅᕝᕙᓘᓐᓃᑦ ᐊᐅᓚᑦᑎᔾᔪᑎᖏᓐᓄᑦ ᑲᒪᒋᔭᐅᓚᐅᙱᑎᓪᓗᒍ 

ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓚᐅᙱᑎᓪᓗᒍ ᐱᖁᑎᐅᔪᖅ. 

 ᐱᖁᑎᐅᑉ ᓯᓕᖕᓂ ᖃᐅᔨᒪᓗᒍ ᐊᒻᒪ ᐊᕙᓗᓂ ᐅᕝᕙᓘᓐᓃᑦ ᑭᒡᓕᐅᔪᑦ ᖃᓂᒋᔮᓃᑎᓗᐊᖏᓪᓗᒋ.  

 ᐅᔾᔨᖅᓱᕐᓗᑎ ᓴᐅᔭᐅᓯᒪᔪᓄᑦ ᓴᙱᔪᕐᔪᐊᓂ ᐆᒻᒪᖅᑯᑎᓕᖕᓄᑦ ᐅᐊᔭᓂ ᐊᒻᒪ ᐆᒻᒪᖅᑯᑎᓄᑦ 

ᖄᖃᖅᑐᓂ. ᑕᒪᕐᒥᒃ ᐅᓗᕆᐊᓇᖅᑑᒃ ᐋᓐᓂᕈᑕᐅᕐᔪᐊᕈᓐᓇᖅᑐᑦ ᐅᕝᕙᓘᓐᓃᑦ ᑐᖁᔾᔪᑕᐅᓗᑎ 

ᓱᑲᓐᓂᕐᒧᑦ.  

 ᓱᑲᑎᑦᑎᐊᕐᓗᒋᑦ ᑕᒪᐃᓐᓂ ᓴᐳᓐᓂᐊᕈᑎᑦ ᐊᒻᒪ ᒪᑐᖏᑦ ᐋᖅᑭᑦᑎᐊᕐᓗᒋᑦ ᐱᖁᑎᓄᑦ. 

 ᐱᖁᑎ ᐊᔾᔨᐅᙱᑦᑐᒥ ᓱᓇᑐᐃᓐᓇᕐᒥ ᐱᖃᖏᓪᓗᓂ. ᓴᓃᑦ, ᑭᓂᖅᑐᖅ, ᓴᓇᕐᕈᑎᑦ, ᐊᓯᖏᓪᓗ 

ᐊᓃᕐᕕᖓᓂ, ᐱᓱᒡᕕᖕᓂ, ᐊᒻᒪ ᒪᔪᕋᐅᑎᓂ. ᖃᓱᖓᔪᓕᒫᑦᑎᐊᑦ ᓲᕐᓗ ᐅᓪᓗᕈᒻᒥᑕᕐᒧᑦ ᐴᕆᔭᐅᔪᑦ, 

ᓴᓇᕐᕈᑎᑦ, ᐊᓯᖏᓪᓗ ᐱᖁᑎᒧᑦ ᐃᓚᓕᐅᑎᓯᒪᙱᑦᑐᑦ. 
 

ᓴᓇᓂᖅ ᐳᖅᑐᔪᒥ 

ᐊᑐᓕᖅᑎᑦᑎᓗᑎ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᒥ, ᐃᓚᖃᕐᓗᓂ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ 

ᐸᕐᓇᒍᑎᒥ, ᖄᖓᓂ ᓴᓇᓂᐊᕈᑎ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐳᖅᑐᓂᖃᖅᑐᒥ ᐱᖓᓱᓂ ᐆᒃᑑᑎᓂ 

ᐅᖓᑖᓄᓘᓐᓃᑦ. 

ᑕᑯᒋᐊᕐᓗᒍ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓄᑦ 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᑭᓯᒋᐊᒃᑲᓐᓂᓂᕐᒧᑦ 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓄᑦ 

ᒪᓕᒋᐊᓕᖕᓂ.  

ᐱᓚᖏᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᓇᓖᕌᕈᑎᒃᓴᑦ: 

 ᑕᐅᓄᖓᕈᓐᓇᖅᑐᑦ ᓴᓂᕋᒃᑯᑦ ᑎᒍᒻᒥᕖᑦ; ᐊᒻᒪ 

 ᐊᐅᔭ ᐊᑦᑐᓈᖅ ᐱᖅᓯᒪᔾᔪᑏᑦ 

 

ᐅᓗᕆᐊᓇᖅᑐᑦ ᐅᓯᔭᐅᔪᑦ 

ᓴᓇᔩᑦ ᑲᒪᒋᐊᖃᙱᑦᑐᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ 

ᐃᑭᔭᑦᑐᑦ, ᓯᐊᒻᒪᔭᒃᑐᖅ ᐅᕝᕙᓘᓐᓃᑦ ᖄᔭᑦᑐᒥ ᓱᓇᒃᑯᑖᑦ 

ᐃᒪᐃᓕᐅᖅᑕᐅᑉᐸᑕ: 

 ᐅᓯᓕᖅᓱᖅᑕᐅᔪᖅ ᐅᕝᕙᓘᓐᓃᑦ ᓂᐅᕋᖅᑕᐅᔪᖅ ᑕᐃᑲᙵ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ; 

ᐅᕝᕙᓘᓐᓃᑦ 

ᓴᐳᔾᔭᐅᓯᒪᓂᖅ ᑲᑕᖕᓂᕐᒧᑦ 

 

119. (1) ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕐᓂᐊᖅᑐᖅ ᐃᖅᑲᓇᐃᔭᖅᑏᑦ 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐃᒫ 

(a) ᓴᓇᔨ ᑲᑕᒍᓐᓇᕐᓂᖅᑲᑦ 3 ᐆᒃᑑᑎᓂ 

ᐅᕝᕙᓘᓐᓃᑦ ᐅᖓᑖᓄᑦ; ᐅᕝᕙᓘᓐᓃᑦ 

(b) ᐊᑦᑕᓇᖅᑐᖅᑕᖃᖅᐸᑦ ᐋᓐᓂᕐᓂᕐᒧᑦ 

ᓴᓇᔨ ᑲᑕᓐᓂᕈᓂ 3 ᐆᒃᑑᑏᑦ ᑐᖔᓄᑦ. 

 

ᐃᓚᖓ 119, ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

 ᐊᐅᓚᐅᑎᓕᖕᒥ ᐃᖏᕐᕋᔾᔪᑎᒥ, ᐅᖅᓴᕐᕕᖓᓂ ᐅᕝᕙᓘᓐᓃᑦ ᐲᖅᑕᖅᑐᒥ ᐅᖅᓴᕐᕕᖓᓂ 

ᖃᐅᔨᓴᖅᑎᕐᔪᐊᒃᑯᑦ ᑲᓇᑕᒥ ᒪᓕᒋᐊᓕᖕᒧᑦ ᑎᑭᐅᒪᔪᒥ.  

 

ᐅᖅᓴᐃᒃᑲᓐᓂᕐᓂᖅ 

ᐅᖅᓴᐃᑎᓪᓗᒍ, ᓴᓇᔨ ᐃᒪᐃᓕᐅᖏᓪᓗᓂ: 

 ᓯᒡᒐᓕᐊᖅᑐᕆᐊᖃᙱᑦᑐᖅ 7.5 ᐆᒃᑑᑎᓂ ᑐᖔᓂ ᖃᓂᒋᔭᖓᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ; 

 ᐅᖅᓴᐃᒃᑲᓐᓂᓂᕐᒥ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᒥ ᐃᑭᔭᑦᑐᖃᕈᓂ 7.5 ᐆᒃᑑᑎᓂ ᑐᖔᓂ; 

ᐅᕝᕙᓘᓐᓃᑦ 

 ᑯᕕᓯᓂᕐᒥ ᐃᑭᔭᑦᑐᓂ ᐅᖅᓱᐊᓗᖕᓂ ᐊᐅᓚᐅᑎᖓ ᐃᖏᕐᕋᑎᓪᓗᒍ. 

 

ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᒋᐊᑦᑎᐊᕐᓗᑎ ᓴᓇᔨ ᑯᕕᑎᑦᑎᔪᖅ ᐃᑭᔭᑦᑐᒥ ᐅᖅᓱᐊᓗᖕᒥ: 

 ᖃᐅᔨᒪᒋᐊᑦᑎᐊᕐᓗᑎ ᑐᙵᑦᑎᐊᕋᓗᐊᕐᒪᖔᖅ; 

 ᐅᔾᔨᖅᓱᖃᑦᑕᕐᓗᑎ ᐅᖅᓱᖅ ᐃᒻᒪᓗᐊᙱᓪᓗᒍ ᐅᕝᕙᓘᓐᓃᑦ ᑯᕕᖏᓪᓗᒍ; 

 ᐱᔮᖅᑯᑕᐅᖏᑦᑐᒥ ᐃᒻᒥᖅᓯᓗᐊᖃᑦᑕᖏᑦᑐᖅ ᐅᖅᓴᕐᕕᖓᓂ; ᐊᒻᒪ 

 ᐊᑐᖃᑦᑕᖏᑦᑐᖅ ᓱᓇᑐᐃᓐᓇᕐᒥ ᐅᕝᕙᓘᓐᓃᑦ ᑭᓱᑐᐃᓐᓇᕐᒥ ᐃᓚᒋᔭᐅᙱᑦᑐᒥ 

ᓱᓪᓗᑯᑖᒧᑦ/ᑯᕕᓯᕕᒋᓲᖓᓄᑦ ᐊᐅᓚᑦᑎᓂᕐᒥᑦ ᑯᕕᕙᓪᓕᐊᓂᖓᓄᑦ ᐅᖅᓱᐊᓘᑉ. 

 

ᐅᓗᕆᐊᓇᖅᑐᒥ ᐊᐅᓚᓂᖓ 

ᐊᐅᓚᐅᑎᓕᒃ ᐃᖏᕐᕋᔾᔪᑎ ᐊᐅᓚᓂᖓ ᐅᓗᕆᐊᓇᕈᓐᓇᖅᑐᖅ ᓴᓇᔨᓄᑦ ᖃᓂᒋᔮᓃᑦᑐᓂ 

ᐅᓯᔭᐅᕙᓪᓕᐊᔪᓂ ᐅᕝᕙᓘᓐᓃᑦ ᐊᐅᓚᔾᔭᖅᑐᓂ ᐃᓚᒃᓴᓂ.  

 ᐱᔪᓐᓇᖅᑎᑦᑎᖏᓪᓗᑎ ᐃᓄᖕᒥ ᖃᓂᒋᔮᓃᖏᓪᓗᓂ ᐊᐅᓚᔪᒥ ᐅᓯᔭᐅᔪᒥ ᐅᕝᕙᓘᓐᓃᑦ ᐃᓚᖓᓂ. 

 ᐊᐅᓚᑦᑎᔨ, ᐊᐅᓚᑦᑎᔪᒥ ᐱᖁᑎᒥ, ᐊᐅᓚᔾᔭᐃᒋᐊᖃᙱᑦᑐᖅ ᐅᓯᔭᒥᓂ ᐅᕝᕙᓘᓐᓃᑦ ᐱᖁᑎᒥ 

ᐃᓄᖕᒥ ᖃᓂᑦᑐᒦᑦᑐᖃᖅᑎᓪᓗᒍ ᐊᐅᓚᔾᔭᖅᑐᒥ ᐅᓯᔭᐅᔪᒥ ᐅᕝᕙᓘᓐᓃᑦ ᐱᖁᑎᐅᑉ ᐃᓚᖓᓂ. 

 

ᐱᔾᔪᑕᐅᓪᓗᐊᑕᓲᖅ ᓴᓇᔨᒧᑦ ᖃᓚᔭᐅᔪᒧᑦ ᐋᓐᓂᕐᓂᐅᔪᓂᑦ ᑕᐃᒪᐃᓲᖅ ᑐᙵᔪᒥ ᐱᖁᑎᒥ ᐅᕝᕙᓘᓐᓃᑦ 

ᑭᓱᑐᐃᓐᓇᕐᒥ ᐊᐅᓚᔫᓪᓗ ᐱᖁᑎᐅᑉ ᕿᑎᐊᓃᓐᓂᕐᒧᑦ. 

 ᐃᖅᑲᓇᐃᔭᖅᑎᖁᑎᓕᒃ ᓄᖅᑲᖓᑎᑦᑎᒋᐊᓕᒃ ᓴᓇᔨᓂ ᐃᓯᖅᑕᐃᓕᓗᑎ ᐳᔾᔪᒃᑕᐅᓇᖅᑐᒥ 

ᐅᕝᕙᓘᓐᓃᑦ ᐊᑦᑎᖕᓂᖅᐹᒃᑯᑦ ᐅᖓᓯᖕᓂᖃᕆᐊᖃᕐᓗᑎ ᐱᖁᑎᐅᔪᒥ ᐊᒻᒪ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ. 

 ᐊᕙᓗᐃᑦ ᐅᕝᕙᓘᓐᓃᑦ ᐃᓕᓯᓂᕐᒥᑦ ᐅᐸᔾᔭᐃᒃᑯᑎᓂ ᐊᑐᐃᓐᓇᐅᖁᔨᙱᓐᓂᕐᒧᑦ ᐊᑐᐃᓐᓇᐅᔪᓂ 

ᐳᔾᔪᒃᓯᓂᕐᒧᑦ ᐃᓂᒋᔭᐅᔪᓂ ᐊᑐᖅᑕᐅᔭᕆᐊᓖᑦ. 

 

ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎ 

ᓇᓕᐊᑐᐃᓐᓇᖅ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᓴᙱᓂᖃᖅᑐᒥ 15 kW ᓈᒻᒪᒋᔭᒥᓂ 

ᐋᖅᑭᕝᕕᐅᔭᕆᐊᓕᒃ ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑎᒥ ᐋᖅᑭᐅᒪᔪᒥ, ᓴᓇᔭᐅᓯᒪᓗᓂ, ᐊᒻᒪ ᐃᓕᔭᐅᓗᓂ 

ᑎᑭᐅᒪᓗᓂ ᒪᓕᒋᐊᓕᖕᓂ ᐊᖏᖅᑕᐅᓯᒪᔪᒧᑦ ᒪᓕᒋᐊᓕᖕᒧᑦ, ᓲᕐᓗ ᑲᓇᑕᒥ ᒪᓕᒃᑕᐅᔭᕆᐊᓕᒃ CSA 

B352.0-95 (R2006) Rollover Protective Structures (ᐊᒃᓴᒃᑳᓂᕐᒧᑦ ᓴᐳᔾᔭᐅᓯᒪᔾᔪᑏᑦ), ᑕᒪᒃᑯᐊᓗ: 

 ᐊᐅᓚᐅᑎᓕ ᓴᓕᒎᑎ; 

 ᐅᓯᑲᑦᑕᐅᑎ, ᐊᓯᖔᖓᓂ ᐃᖏᕐᕋᓲᒥ ᓴᓂᕌᒍᑦ ᐃᓚᖃᕐᓗᓂ;  

 ᐊᖅᑲᓗᐊᓖᑦ ᐅᕝᕙᓘᓐᓃᑦ ᖃᒧᑕᐅᔭᙳᐊᓖᑦ ᓴᓕᒎᑎ ᐊᒻᒪ ᐳᐊᕐᕆᔭᐅᑎ, ᐊᓯᖔᖓᓂ ᐃᖏᕐᕋᓲᒥ 

ᓴᓂᕌᒍᑦ ᐃᓚᖃᖅᑐᓂ; 

 ᓇᖕᒥᓂᖅ ᐸᐅᕋᐅᑎᓕ ᐊᖅᓴᓗᐊᓕᒃ ᓴᓕᒎᑎ;  

 ᓇᖕᒥᓂᖅ ᐸᐅᕋᐅᑎᓕ ᖃᐃᖅᑲᒃᓴᐅᑎ;  

 ᑎᓯᓪᓕᒋᐊᖅᑎᕈᑎ;  

 ᐊᐅᒃᑕᔫᓂ ᐊᖅᓴᓗᐊᓖᑦ ᐅᓯᑲᑦᑕᐅᑎ; ᐊᒻᒪ  

 ᓇᐹᖅᑐᑯᑖᖅᓯᐅᑎ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐋᖅᑭᒃᓯᓂᕐᒥ ᐊᒻᒪ ᐲᔭᐃᓂᕐᒥ ᐱᖁᑎᒥ 

ᒪᔪᕋᕐᓂᖅ ᐱᖁᑎᐅᑉ ᖄᖓᓄᑦ ᓂᐅᓗᓂᓗ ᑕᐃᒪᐃᒐᔪᓲᖑᓪᑎ ᐃᖅᑲᓇᐃᔭᕐᓇᐅᓂᖓᓂ, ᑖᓐᓇᓗ 

ᖃᓄᐃᓐᓂᐅᒐᔪᓐᓂᖅᐹᖑᓪᓗᓂ.  

ᓯᓚ ᐊᒻᒪ ᒪᓂᕋᖅ ᖃᓄᐃᓐᓂᖏᑦ ᐅᓗᕆᐊᓇᕈᑕᐅᖕᒥᔪᑦ ᐊᐅᓚᑦᑎᔨᒧᑦ ᒪᔪᓕᕈᕕᑦ ᐊᖅᑲᓕᕈᕕᓗ 

ᐱᖁᑎᒥ. ᖃᐅᓯᖅᑐᑦ ᐅᕝᕙᓘᓐᓃᑦ ᒪᕋᐅᔪᑦ ᐃᓃᑦ ᖁᐊᔭᕆᔾᔪᑕᐅᔪᓐᓇᖅᑐᑦ. ᐆᓇᕐᓂᖓ ᐊᓯᔾᔨᕈᓐᓇᖅᑐᖅ 

ᖄᖓ ᖁᐊᓵᓗᓕᕈᓐᓇᖅᑐᖅ. 

 ᐱᖁᑎ ᖃᐅᑕᒫᖅ ᕿᒥᕐᕈᐊᖃᑦᑕᕐᓗᒍ 

o ᖃᐅᔨᒪᒋᐊᑦᑎᐊᕐᓗᑎ ᐱᓱᒡᕕᐅᕙᒃᑐᑦ ᐊᒻᒪ ᐃᖅᑲᓇᐃᔭᕐᕕᐅᕙᒃᑐᑦ ᖄᖏᑦ 

ᖁᐊᓴᐅᖏᓪᓗᑎ 

o ᑲᒫᓗᐃᑦ ᓴᓗᒻᒪᓴᕐᓗᒋᑦ ᐊᐅᓚᐅᑎᓕᖕᒨᓚᐅᙱᓂᕐᓂ 

 ᐊᐅᓚᐅᑎᓕᒃ ᓵᖓᖃᑦᑕᕐᓗᒍ ᐃᑭᓕᕋᐃᒍᕕᑦ ᐊᒻᒪ ᓂᐅᓕᕋᐃᒍᕕᑦ 

 ᐱᖓᓱᓂ ᑕᐅᑐᐃᓐᓇᕐᓗᑎ ᒪᔪᓕᕈᕕᑦ ᐊᖅᑲᓕᕈᕕᓗ 

 ᖃᐅᔨᒪᑦᑎᐊᕆᐊᕐᓗᑎ ᑎᒍᒻᒥᕕᖃᑦᑎᐊᕐᒪᖔᖅ ᐊᒻᒪ ᖁᐊᓴᐅᖏᒃᑲᓗᐊᕐᒪᖔᖅ 

ᖁᐊᔭᕿᑦᑕᐃᓕᒪᓂᕐᒧᑦ  

 ᐱᖁᑎᐅᑉ ᐃᓗᐊᓃᓕᕈᕕᑦ, ᐹᖏᑦ ᒪᑐᓗᒋᑦ ᐊᒻᒪ ᕿᓗᐊᑦᑎᐊᕐᓗᑎ 

 ᒥᓯᓚᐅᖅᓯᒪᑦᑕᐃᓕᒋᑦ ᐱᖁᑎᒥ 

 ᐅᔾᔨᖅᓱᑦᑎᐊᕐᓗᑎ ᐊᓪᓗᕆᐊᖃᑦᑕᕐᓗᑎ ᒪᕋᕐᒧᐊᖅᑕᐃᓕᒪᓗᑎ ᐅᕝᕙᓘᓐᓃᑦ ᓯᑯᒧᑦ ᒪᔪᓕᕈᕕᑦ 

ᐊᖅᑲᓕᕈᕕᓗ ᐱᖁᑎᒥ 

 ᒥᓯᓚᐅᖅᓯᒪᑦᑕᐃᓖ ᐱᖁᑎᒥ ᑐᐊᕕᕐᓇᖅᑐᖃᖅᐸ ᑭᓯᐊᓂ. ᐱᖁᑎ ᐆᒻᒪᖅᑯᑎᒧᑦ ᐊᒃᑐᖅᓯᒃᐸ 

ᐱᖁᑎᒦᖏᓐᓇᕐᓂᖅ ᐅᓗᕆᐊᓇᕈᓂ, ᒥᓯᓪᓗᑎ ᐅᖓᓯᔾᔫᒥᔪᒧᑦ ᐱᖁᑎᒥ ᐃᓯᒐᑎ ᑲᑎᙵᓗᑎ. 

ᑎᒥᖓᑕ ᑭᓱᑯᑦᑎᓕᒫᖏᑦ ᒪᓂᖅᑲᒧᑦ ᐊᑐᖅᑎᖏᓪᓗᒍ ᐊᐅᓚᐅᑎᒧᑦ ᐊᑕᑎᓪᓗᒍ ᓱᓕ. 

o ᐅᔾᔨᖅᓱᕐᓗᑎ: ᐃᒐᓛᓂ ᓴᓗᒻᒪᖅᓴᐃᑎᓪᓗᑎ, ᐅᖅᓴᐃᑎᓪᓗᑎ ᐱᖁᑎᓂ, ᖃᐅᔨᓴᖅᑎᓪᓗᑎ 

ᐃᒪᓖᑦ ᑭᒡᓕᖏᓐᓂ, ᐊᒻᒪ ᐅᖅᓱᖅᑎᕆᑎᓪᓗᑎ ᐱᖁᑎᓂ 

 

ᓄᖅᑲᕐᓂᖅ ᐊᒻᒪ ᓄᖅᑲᖓᓕᖅᑎᑦᑎᓂᖅ ᐃᖏᕐᕋᔾᔪᑎᓂ 

ᓄᖅᑲᕐᓂᖅ 

 ᐊᐅᓚᐅᑎᖓ ᓱᒃᑲᐃᓪᓕᒋᐊᕐᓗᒍ ᓄᖅᑲᐸᓪᓕᐊᓂᕐᒧᑦ. 

 ᑭᕕᓯᔾᔪᑎᖏᑦ ᒪᓂᕋᕐᒨᕐᓗᒋ. 

 ᐊᐅᓚᐅᑎᖏᑦ ᓄᖅᑲᖓᑎᓪᓗᒋᑦ ᐅᕝᕙᓘᓐᓃᑦ ᐊᐅᓚᔾᔭᒍᓐᓇᐃᓕᑎᒋᐊᕐᓗᒋᑦ. 

 ᓄᖅᑲᖓᔾᔪᑎᖏᑦ ᐋᖅᑭᒡᓗᒋᑦ, ᓄᖅᑲᖓᑎᒋᐊᕐᓗᒍ, ᐊᒻᒪ ᑐᐊᕕᕐᓇᖅᑐᒥ ᓄᖅᑲᖓᔾᔪᑏᑦ 

ᐋᖅᑭᓪᓗᒋᑦ. 

 

ᓄᖅᑲᖓᓂᖅ 

 ᐃᖏᕐᕋᓂᕐᒧᑦ ᒪᓕᒋᐊᓖᑦ ᒪᓕᒡᓗᒋᑦ 

ᓄᖅᑲᖓᓂᕐᒧᑦ. 

 ᖃᐅᔨᒋᐊᕐᓗᑎᑦ ᐊᕝᕕᐊᖏᒃᑲᓗᐊᕐᒪᖔᖅᐱᑦ 

ᐅᕝᕙᓘᓐᓃᑦ ᐃᖏᕐᕋᕕᐅᖅᑳᕆᐊᓕᖕᓂ. 

 ᓄᓇᓯᐅᑎᓂ ᐃᖏᕐᕋᔪᓂ ᐅᓚᕕᓴᐃᒋᐊᖃᖅᐸ, 

ᐋᖅᑭᒃᓯᓗᑎ ᓄᓇᒃᑰᕈᑎᓂᒃ ᐊᐅᓪᓛᖅᑐᓂᒃ 

ᑲᒪᔨᐅᓂᕐᒧᑦ ᓴᖑᑎᖔᕐᓗᒋ ᐃᖏᕐᕋᔾᔪᑎᐅᑉ 

ᖃᓄᐃᒋᔮᒎᓗᐊᙱᑦᑐᖅ. 

 ᖃᐅᔨᒪᒋᐊᑦᑎᐊᕐᓗᑎ ᐱᖁᑎ ᐊᑦᑐᖏᖅᓯᒪᑦᑎᐊᕋᓗᐊᕐᒪᖔᖅ ᐃᖏᕐᕋᔾᔪᔾᔭᐅᓂᐊᖏᒻᒪ 

ᐅᕝᕙᓘᓐᓃᑦ ᐊᐅᓚᔾᔭᒃᑕᐅᓗᓂ. 

 ᓄᖅᑲᖓᔪᖅ ᐊᐅᓚᐅᑎᓕᒃ ᐊᐅᓚᔾᔭᒃᑕᐅᔪᓐᓇᙱᓚᖅ ᑭᓯᐊᓂ ᐊᐅᓚᑦᑎᔨᐅᑉ ᓇᒦᓐᓂᖓ 

ᖃᐅᔨᔭᐅᖅᑳᕈᓂ. 

ᐊᐅᓚᑦᑎᔨ ᐅᔾᔨᖅᓱᕆᐊᓕᒃ ᐊᒻᒪ 

ᐊᔪᙱᓐᓂᖃᕐᓗᓂ ᐊᑐᖅᑎᑦᑎᓂᕐᒥ 

ᑕᒪᐃᓐᓂ ᐃᓂᒋᔭᐅᔪᒧᑦ ᑐᕌᖓᔪᓂ 

ᒪᓕᒋᐊᓖᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ 

ᐱᖁᑎᒥ ᐊᑐᓚᐅᙱᓐᓂᖓᓂ 

ᐃᓂᒋᔭᐅᔪᒥ. ᑖᒃᑯᐊ ᐃᓚᒋᔭᐅᓪᓗᑎ 

ᐃᓂᒋᔭᐅᔪᒧᑦ ᑐᕌᖓᔪᓂ ᓄᖅᑲᕐᓂᕐᒧᑦ ᐊᒻᒪ 

ᓄᖅᑲᖓᑎᑦᑎᓂᕐᒧᑦ ᒪᓕᒋᐊᓕᖕᓂ 

ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

 ᖃᖓᑦᑕᖅᑎᑕᐅᓯᒪᔪᓕᒫᑦ, ᓲᕐᓗ ᓴᓕᒎᑏᑦ ᐊᒻᒪ ᐊᓕᒃᓯᓲᑦ, ᑕᐅᓇᓃᑎᑕᐅᔭᕆᐊᓖᑦ ᐊᐅᓚᐅᑎᖓ 

ᓄᖅᑲᖅᑎᑕᐅᑎᓪᓗᒍ, ᐊᐅᓚᐅᑎᖓ ᓄᖅᑲᖓᓗᓂ ᐊᒻᒪ ᓄᖅᑲᖓᔾᔪᑎᖏᑦ ᐃᓕᓯᒪᓗᑎ. 

 ᓄᖅᑲᖓᓂᕐᒧᑦ ᖃᐅᒪᐃᑦ ᐃᑭᙶᖅᑎᖃᑦᑕᕐᓗᒋᑦ ᖃᖓᓕᒫᒃᑯᑦ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ 

ᐃᓂᒋᔭᐅᔪᖅ ᐃᖅᑲᓇᐃᔭᕐᕕᐅᔪᒥ ᐅᓐᓄᐊᖅᓯᐅᑎᓪᓗᒋᑦ. ᓄᖅᑲᖓᑎᒋᐊᕐᓗᒍ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐊᕝᕖᖅᓯᒪᓗᓂ ᐊᔪᙱᓐᓂᓕᒫᓐᓂ. 

 

ᐊᐅᓚᑦᑎᔨ ᖃᒥᑦᑎᑦᑎᐊᕆᐊᓕᒃ ᐱᖁᑎᒥ ᕿᒪᐃᓚᐅᙱᓐᓂᕐᓂ.  

ᐊᐅᓚᑦᑎᓚᐅᙱᓂᕐᓂ ᖃᐅᔨᓴᖅᑳᕐᓗᑎ ᑕᑯᒋᐊᕐᓗᑎ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ 

ᓱᕋᑦᑎᓐᓂᕐᒪᖔᖅ ᑲᒪᒋᔭᐅᖅᑳᕆᐊᓕᖕᓂ ᐊᑐᒃᑲᓐᓂᓚᐅᙱᓂᕐᓂ. ᐱᖁᑎᑦ ᓱᕋᒃᓯᒪᒃᐸᑕ ᐅᕝᕙᓘᓐᓃᑦ 

ᐊᑐᒐᒃᓴᐅᔪᓐᓃᖅᐸᑕ, ᓇᓗᓇᐃᕐᓗᒍ “ᐊᑐᖅᑕᐅᔭᕆᐊᖃᙱᑦᑐᖅ”. ᐱᖁᑎᑦ ᐅᓗᕆᐊᓇᓪᓚᕆᑉᐸᑕ, 

ᓴᖅᑭᔮᖅᑐᒥ ᐅᔾᔨᖅᓱᕈᑎᒥ ᓴᖅᑭᔮᖅᑎᑦᑎᓗᑎ (ᐃᑭᑦᑕᖅᑐᑦ, ᖁᒻᒧᐊᕈᑎᑦ ᖃᐅᒪᑲᐃᓐᓇᓲᑦ). 

9.2 ᐊᑐᖅᑕᐅᔭᕆᐊᖃᙱᑦᑐᑦ ᐱᖁᑏᑦ 

ᐊᐅᓚᐅᓯᕆᔨ ᐅᔾᔨᖅᓱᑦᑎᐊᕆᐊᓕᒃ “ᐊᑐᖅᑕᐅᔭᕆᐊᖃᙱᑦᑐᖅ” ᓂᕕᖓᑕᖃᕐᓗᓂ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐃᓂᒋᔭᐅᔪᒥ ᓇᓗᓇᐃᖅᑕᐅᓯᒪᔪᒥ ᓇᖕᒥᓂᕆᔭᐅᔪᒥ ᒪᓕᒋᐊᓕᖕᓂ. ᓲᕐᓗ ᐊᐅᓚᑦᑎᔨᐅᑉ 

ᐊᐅᓚᑦᑎᔾᔪᑎᖏᓐᓂ ᐅᕝᕙᓘᓐᓃᑦ ᑕᐃᑲᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐹᖓᓂ. ᓂᕕᖓᑕᖓ 

ᐅᖃᕆᐊᓕᒃ “ᐊᑐᖅᑕᐅᔭᕆᐊᖃᙱᑦᑐᖅ” ᐅᕝᕙᓘᓐᓃᑦ “ᐃᑭᑦᑕᐃᓕᒍᒃ”, ᑭᓯᐊᓂ ᐊᖏᖅᑕᐅᓯᒪᒃᐸ 

ᐊᓯᐊᒍᖔᖅ ᐊᐅᓚᑦᑎᔨᒧᑦ. ᐊᐅᓚᐅᓯᕆᔨᒃᑯᑦ ᓴᓇᔨᖏᑦ ᐱᓕᕆᐊᖃᓚᐅᖅᑐᑦ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ ᐅᕝᕙᓘᓐᓃᑦ ᐊᐅᓚᑦᑎᔨ (ᐱᔾᔪᑎᒋᓗᒋ ᒪᓕᒋᐊᓖᑦ ᐋᖅᑭᒃᓯᒪᔪᑦ) ᐲᖅᓯᒍᓐᓇᖅᑐᑦ 

ᐊᑐᖅᑕᐅᔭᕆᐊᖃᙱᑦᑐᖅ ᓂᕕᖓᑖᓂ. 

ᑮᒃᓯᒪᒐᓗᐊᕐᒪᖔᖅ 

ᐊᐅᓚᐅᓯᕆᔨ, ᐊᐅᓚᑦᑎᔨ, ᐅᕝᕙᓘᓐᓃᑦ ᐊᓯᖓ ᓴᓇᔨ ᐱᓕᕆᑎᓪᓗᒍ, ᑭᓂᖅᑐᐃᓕᖅᑎᓪᓗᓂ, 

ᐅᖅᓱᖅᑎᕆᓪᓗᓂ, ᐅᖅᓱᖅ ᐅᖅᓱᐊᓗᒃᓴᖅ ᐃᓚᒃᓴᐅᑦ ᑭᓂᖅᑐᖅ ᐋᖅᑭᐅᒪᑎᑦᑎᑎᓪᓗᒍ ᐊᐅᓚᐅᑎᓕᖕᓂ 

ᐃᖏᕐᕋᔾᔪᑎᓂ: 

 ᐱᖁᑎ ᖃᒥᓪᓗᒍ; 

 ᖃᒥᓪᓗᒍ ᐅᕝᕙᓘᓐᓃᑦ ᐊᔪᓕᖅᑎᓪᓗᒍ ᐆᒻᒪᖅᑯᑎᑦ ᐱᖁᑎᒧᑦ; 

 ᐋᖅᑭᒃᓯᓗᑎ ᓇᖕᒥᓂᖅ ᑮᒃᓯᒪᓂᕐᒧᑦ ᑮᓕᖕᒥ ᐃᖏᕐᕋᓯᔾᔪᑎᖓᓄᑦ; 

 ᑮ ᐊᑐᐃᓐᓇᐅᓗᓂ ᑮᖓᓄ ᑲᒪᒋᔭᐅᓂᖓ ᐱᖁᑎᐅᑉ ᐱᔭᕇᖅᑕᐅᓇᓱᓐᓂᖓᓂ 

 ᐊᑕᐅᓯᐅᙱᑦᑐᒥ ᐱᓕᕆᔪᖃᖅᐸ ᑖᔅᓱᒥᖓᔅᓴᐃᓐᓇᖅ ᐱᖁᑎᒥ, ᐊᑐᓂ ᐃᓄᒃ ᐃᓕᓯᒋᐊᖃᖅᑐᖅ 

ᓇᖕᒥᓂᖅ ᑮᖕᒥᓂ; 

 ᒪᕐᕉᒃ ᑮ ᓈᒻᒪᖏᑉᐸᑕ ᐊᐅᓚᔾᔭᐃᔾᔪᑎᖓᓄᑦ ᖃᒥᓪᓗᒍ, ᑮᖃᕐᕕᒃ ᐅᕝᕙᓘᓐᓃᑦ ᐊᒡᓕᕉᔭᙳᐊᑦ ᑮᖕᒥ 

ᐱᖔᑐᐃᓐᓇᕆᐊᓕᒃ; 

 ᑮᓕᒫᑦᑎᐊᑦ ᑐᓂᔭᐅᔭᕆᐊᓖᑦ ᑲᒪᔨᐅᔪᒧᑦ ᐱᓕᕆᕝᕕᖕᒥ ᕿᒪᐃᓚᐅᙱᓂᕐᓂ; 

 ᐊᑦᑕᑕᖅᑎᑦᑎᓚᐅᖅᓯᒪᑦᑕᐃᓕᒋᑦ ᐅᕝᕙᓘᓐᓃᑦ ᐲᖅᓯᓚᐅᖅᓯᒪᑦᑕᐃᓕᒋᑦ ᓴᓇᔨᐅᑉ ᐊᓯᐊᑕ ᑮᖓᓂ 

ᐅᕝᕙᓘᓐᓃᑦ ᓂᕕᖓᑖᖓᓂ; 

 ᓴᓇᔨ ᕿᒪᐃᓐᓂᕈᓂ ᐃᓂᒥ ᑮᖓ ᐅᕝᕙᓘᓐᓃᑦ ᓂᕕᖓᑖᖓ ᐊᑕᓗᓂ ᐊᑐᓚᐅᕐᓗᓂᐅᒃ, 

ᖃᐅᖁᔭᐅᒃᑲᓐᓂᑐᐃᓐᓇᕆᐊᓖᑦ ᐲᖅᓯᓂᐊᕐᒪᑕ. ᐱᓗᐊᖅᑎᓪᓗᒍ (ᓲᕐᓗ ᓴᓇᔨ ᐅᑎᔾᔮᕈᓐᓃᖅᑲ 

ᖃᓂᒪᓂᕐᒧᑦ ᐅᕝᕙᓘᓐᓃᑦ ᐊᐅᓪᓚᖅᓯᒪᓂᕐᒧᑦ), ᑲᒪᔨᐅᔪᖅ ᐲᖅᓯᒍᓐᓇᖅᑐᖅ ᑮᖕᒥ ᐅᕝᕙᓘᓐᓃᑦ 

ᓂᕕᖓᑖᕐᒥ ᕿᒥᕐᕈᐊᖅᑳᓚᐅᕐᓗᓂ, ᑎᑎᖅᓯᒪᔪᑎᑐᑦ ᓇᖕᒥᓂᕆᔭᐅᔪᒧᑦ ᒪᓕᒋᐊᓕᖕᓂ; ᐊᒻᒪ 

 ᑮᓕᒫᑦ ᐅᕝᕙᓘᓐᓃᑦ ᓂᕕᖓᑖᑦ ᐲᖅᑕᐅᔪᐃᓐᓇᐅᑉᐸᑕ ᑭᓯᐊᓂ, ᐱᖁᑎ ᐊᐅᓚᔾᔭᖅᑕᐅᔪᓐᓇᖅᑐᖅ. 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐅᖅᓱᐊᓗᖃᐅᓯᖃᕐᕕᖓ ᐃᓯᖅᓯᒪᔪᒃᑯᕕᐊᓂ 

ᐅᖅᓱᐊᓗᖃᐅᑎ ᐃᓂᖃᖅᑐᖅ ᒪᑐᓯᒪᔪᒥ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᑕᑕᓂᕐᒧᑦ ᓱᓪᓗᖃᕆᐊᓕᒃ ᐊᒻᒪ ᑲᖏᕐᓂ 

ᓯᓚᒨᖓᔪᓂ ᐃᓯᖅᓯᒪᔪᒃᑯᕕᐅᑉ. ᐅᖅᓱᐊᓗᖃᐅᑎ ᒪᑐᓯᒪᑦᑎᐊᕆᐊᓕᒃ ᐳᔪᕐᓂ ᐃᓯᖁᔨᓇᙱᒻᒪ ᐊᐅᓚᑦᑎᔨᐅᑉ 

ᐃᓂᖓᓄᑦ.  

9.3 ᓴᓇᔨᐅᑉ ᐃᖏᕐᕋᔾᔪᔾᔭᐅᓂᖏᑦ 

ᐊᐅᓚᑦᑎᔨᐅᑉ ᐅᕝᕙᓘᓐᓃᑦ ᐃᑭᒪᔫᑉ ᑎᒥᖓ ᓇᐅᒃᑯᑕᐃᓐᓇᖅ ᓄᐃᑕᖏᓪᓗᓂ ᓴᓂᕌᖓᒍᑦ 

ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐊᐅᓚᓂᖓᓂ. ᐋᖅᑭᒡᓗᒍ ᐅᕝᕙᓘᓐᓃᑦ ᓱᑲᒋᐊᕐᓗᒍ ᑕᒪᐃᓐᓂ ᐱᖁᑏᑦ 

ᐅᕝᕙᓘᓐᓃᑦ ᓱᓇᒃᑯᑖᑦ ᑕᐃᑲᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ ᐋᓐᓂᖅᑕᐅᓕᒪᓂᕐᒧᑦ ᐊᐅᓚᑦᑎᔨᒥ 

ᐅᓯᔭᐅᔪᓪᓗ. 

ᓈᒻᒪᒃᑐᒥ ᓴᐳᔾᔨᓗᓂ ᐆᓇᖅᑐᒥ ᓂᒡᓕᓇᖅᑐᒥᓘᓐᓃᑦ ᐊᒻᒪ ᐊᓯᖏᑦ ᓯᓚ ᐊᓯᔾᔨᖅᑕᕐᓂᖓᓄᑦ ᓴᓇᔨᓄᑦ 

ᐃᖏᕐᕋᕙᒃᑐᓂ ᐊᐅᓚᐅᑎᓕᖕᓂ ᐃᖏᕐᕋᔾᔪᑎᓂ. ᐊᓂᕙᓪᓕᐊᔪᑦ ᐳᔪᐃᑦ ᐃᓯᖅᐸᓪᓕᐊᖏᓪᓗᓂ ᒪᑐᓯᒪᔪᒥ 

ᐱᖁᑎᒥ ᐅᓯᒃᐸᑦ ᓴᓇᔨᓂ. 

 

ᐃᖏᕐᕋᓂᖅ ᐅᓯᔭᐅᔪᒃᑯᑦ 

ᐃᓄᖕᒥ ᐃᒃᓯᕚᖅᑐᖃᕆᐊᖃᙱᓚᖅ ᐊᐅᓚᑎᓪᓗᒍ ᐅᓯᔭᐅᔪᑦ. ᑕᒪᓐᓇ ᐃᓚᖃᓯᐅᑎᖕᒥᔪᖅ ᓴᓂᕌᖓᒍᑦ 

ᐅᓯᔭᐅᔪᓂᑦ. ᐃᓄᒃ ᐃᑭᒪᓇᓱᒃᑯᖅ ᐊᐅᓚᔪᒥ ᐅᓯᔭᐅᔪᒥ ᐅᓗᕆᐊᓇᖅᑐᒦᑦᑐᖅ ᐋᓐᓂᕐᓂᕐᒧᑦ, 

ᐊᑦᑕᕆᔭᐅᓪᓗᓂᓗ ᐅᓯᔭᐅᔪᖅ ᐊᐅᓚᔾᔭᕈᓐᓇᕐᓂᖓᓄᑦ. 

  



 

 

 

33 ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐃᓚᓕᐅᔾᔭᐅᓯᒪᔪᖅ A – ᐊᔪᙱᓐᓂᕐᒧᑦ ᑕᑕᑎᕆᐊᓕᒃ  

ᑲᒪᔨᐅᔪᖅ: ᓴᓇᔨ ᖃᐅᔨᓴᕐᓗᒍ ᐊᑐᓂ ᐊᑑᓃᑦᑐᓂ ᐊᑕᐅᓯᕐᒥ ᐱᖓᓱᓂᙶᖅᑐᓂ ᐊᑐᕐᓗᑎ ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᕐᒧᑦ, ᐊᓱᐃᓛᒃ 

ᑎᑎᕋᕐᓗᑎ ᓇᐃᑦᑐᒥᐅᓐᓃ ᐃᑲᔪᖅᓱᖅᑐᒥ ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᕐᒧᑦ. ᐊᑦᑎᖕᓂᖅᐹᒃᑯᑦ, ᓴᓇᔨ ᑎᑭᐅᒪᑦᑎᐊᕆᐊᓕᒃ ᓂᕆᐅᒋᔭᐅᔪᓂᑦ 

ᐱᔪᓐᓇᖅᑎᑕᐅᓚᐅᙱᓐᓂᖓᓂ ᐊᐅᓚᑦᑎᓂᕐᒧᑦ ᐱᖁᑎᓂ ᐃᓄᑑᔾᔨᓗᓂ.  

ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᖅ 

ᓂᕆᐅᒋᔭᐅᔪᓂ ᖄᖏᐅᑎᔪᖅ = 3 ᓂᕆᐅᒋᔭᐅᔪᓂ ᑎᑭᐅᒪᔪᖅ = 2 ᐋᖅᑭᒋᐊᕆᐊᓕᒃ = 1 

ᐊᕕᒃᓯᒪᔪᖅ ᓇᓕᐊᒃᑰᖓᖕᒪᖔᑦ 

ᓇᓗᓇᐃᔭᐃᓂᖅ 

ᐅᖃᐅᓯᒃᓴᑦ 

ᑭᓱᑐᐃᓐᓇᕐᓄᑦ:   

ᓇᓗᓇᐃᒃᑯᑕᖃᕐᓗᓂ (ᓇᓗᓇᐃᒃᑯᑕᖅᑖᒃᑲᓂᕆᐊᓕᒃ ᐊᕐᕌᒍᑦ ᐱᖓᓱᑦ 

ᐊᓂᒍᕌᖓᑦ) ᐊᐅᓚᑦᑎᓂᕐᒧᑦ ᐱᖁᑎᓂ ᐊᒻᒪ ᑕᑯᔭᐅᑎᑦᑎᓂᕐᒥᑦ 

ᐃᓕᓐᓂᐊᖅᓯᒪᓂᖓ ᐊᑐᐃᓐᓇᐅᓂᖓᓄᑦ.  

  

ᐊᔪᕆᒃᓯᐅᔨᓯᒪᔪᑦ ᒪᓕᒡᓗᒋᑦ ᐊᒻᒪ ᓈᒻᒪᒃᑐᓂ ᐊᐱᖅᓱᖃᑦᑕᕐᓗᑎ 

ᑐᑭᓯᑦᑎᐊᕐᓂᐊᕋᕕᑦ. 

  

ᓴᖅᑭᔮᖅᑎᑦᑎᔪᖅ ᐊᔪᙱᓐᓂᕐᒥ ᐱᖁᑎ ᓴᓗᒪᑎᑕᐅᔪᓐᓇᕐᓗᓂ 

ᑲᒪᒋᔭᐅᑦᑎᐊᕐᓗᓂᓗ. 

  

ᑐᑭᓯᐅᒪᔪᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᒃᓴᖏᓐᓂᑦ ᐱᖁᑎᓄᑦ ᐊᒻᒪ 

ᓇᓗᓇᐃᔭᑦᑎᐊᕐᓗᓂᒋᑦ ᓈᒻᒪᒋᔭᐅᓂᖓ ᑭᒡᓕᐅᔪᑦ 

ᐊᔪᙱᓐᓂᖃᕐᓂᖓᓄᑦ. 

  

ᓴᖅᑭᔮᖅᑎᑦᑎᔪᖅ ᖃᐅᔨᒪᓂᖓᓂ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᓯᕐᓂᒃ. 

  

ᕿᒥᕐᕈᐊᖅᓯᒪᔪᖅ ᓇᖕᒥᓂᖃᖅᑎᐅᑉ ᐊᐅᓚᑦᑎᓂᕐᒧᑦ ᐊᒻᒪ 

ᐋᖅᑭᐅᒪᑎᑦᑎᓂᕐᒧᑦ ᒪᓕᒐᐃᑦ ᐅᖃᓕᒫᒐᓂᑦ. 

  

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ [PPE]:   

ᐊᑐᐃᓐᓇᐅᔭᕆᐊᓕᒃ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ (ᑎᓯᔪᖅ ᓇᓴᖅ, 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒡᒑᒃ, ᑐᓵᓂᕐᒧᑦ ᓴᐳᓐᓂᐊᕈᑎ, 

ᐊᑦᑕᓇᔾᔭᐃᖅᓯᒪᓂᕐᒧᑦ ᑲᒫᓘᒃ, ᐊᒻᒪ ᐊᒡᒑᒃ) ᑕᐃᒪᐃᒋᐊᖃᖅᐸ. 

  

ᐱᖁᑏᑦ ᖃᐅᔨᓴᖅᑕᐅᓂᖏᑦ:   

ᐱᓱᒃᐸᒡᓗᓂ ᕿᒥᕐᕈᐊᕐᓗᓂ (ᕿᓂᕐᓗᓂ ᐃᕐᖓᖅᓯᒪᔪᓂ, ᓱᕋᒃᓯᒪᔪᓂ) 

ᖃᑦᑎᕆᔾᔪᑎᓗ. 

  

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᑎᓄᑦ ᐊᒻᒪ ᐅᔾᔨᖅᓱᕈᑎᓄᑦ ᖃᐅᔨᓴᓲᖅ.   

ᐋᖅᑭᐅᒪᑎᑦᑎᕙᒌᓂᕐᒧᑦ ᖃᐅᔨᓴᖃᑦᑕᖅᑐᖅ/ᒪᓂᖅᑲᒥ 

ᐊᐅᓚᑦᑎᔾᔪᑎᓂ/ᐊᑦᑕᓇᔾᔭᐃᖅᓯᒪᓂᕐᒧᑦ ᐃᑉᐱᓐᓂᐊᔾᔪᑎᑦ 

(ᐅᕕᖓᓂᖅ). 

  

ᐱᔭᕇᖅᓯᓲᖅ ᐊᐅᓚᑦᑎᓚᐅᙱᓂᕐᓂ ᐱᓕᕆᐊᖑᔪᓄᑦ 

ᑎᑎᖅᑕᐅᕙᓪᓕᐊᓂᐅᔪᑦ. 

  

ᑎᒥᒧᑦ ᐃᓗᐊᖅᓯᔾᔪᑏᑦ:   

ᓴᖅᑭᔮᖅᑎᑦᑎᔪᖅ ᒪᔪᕋᕐᓂᕐᒧᑦ ᒪᓕᒋᐊᓕᖕᓂ (ᒪᔪᕋᖏᓪᓗᓂ 

ᓴᓇᕐᕈᑎᖃᕐᓗᓂ ᐊᒻᒪ ᐋᖅᑭᐅᒪᑎᑦᑎᓂᕐᒥᑦ ᐱᖓᓱᓂ 

ᑐᙵᕕᖃᕆᐊᖃᖅᑐᒥ ᒪᓕᒋᐊᓕᖕᒥ) 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

ᐱᖁᑎᓂ ᐊᐅᓚᑦᑎᓂᖅ:   

ᐊᐅᓚᐅᑎᒥ ᐊᐅᓚᔾᔭᐃᓗᓂ ᑐᓵᓇᓱᒡᓗᓂ ᐊᔾᔨᐅᙱᑦᑐᒥ 

ᓂᐱᖃᕐᒪᖔᖅ ᐆᓇᖅᓯᕙᓪᓕᐊᓂᖓᓂ. 

  

ᓇᓗᓇᐃᔭᑦᑎᐊᕐᓗᓂᒋᑦ ᐊᑐᓂ ᐱᖁᑏᑦ ᐊᐅᓚᑦᑎᐊᕋᓗᐊᕐᒪᖔᑦ ᐊᒻᒪ 

ᑭᖑᑉᐱᐊᖅᑐᓂᕐᒧᑦ ᖁᖁᐊᕈᑎ ᐊᔪᙱᒃᑲᓗᐊᕐᒪᖔᖅ. 

  

ᓇᓗᓇᐃᔭᑦᑎᐊᕐᓗᓂᒋᑦ ᐃᖏᕐᕋᑎᑦᑎᓂᕐᒧᑦ ᐊᒻᒪ ᓄᖅᑲᖅᑎᑦᑎᓂᕐᒧᑦ 

ᐊᐅᓚᓂᖏᑦ. 

  

ᓇᓗᓇᐃᔭᑦᑎᐊᕐᓗᓂᒋᑦ ᑐᐊᕕᕐᓇᖅᑐᒃᑯᑦ ᐱᖁᑎᓂ ᖃᒥᑦᑎᓂᕐᒥᑦ 

ᒪᓕᒋᐊᓖᑦ (ᑐᐊᕕᕐᓇᖅᑐᒥ ᓄᖅᑲᑎᑦᑎᓂᕐᒧᑦ ᓇᕿᑦᑕᕆᐊᓕᒃ, 

ᐊᓯᖏᑦ) 

  

ᐊᐅᓚᑦᑎᓲᖅ ᐱᖁᑎᓂ ᒪᓕᒡᓗᓂ ᓴᓇᕙᒃᑐᑦ ᖃᓄᐃᑦᑑᖁᕙᒃᑕᖏᓐᓂ.   

ᖃᐅᔨᒋᐊᕐᓗᒋᑦ ᐊᕝᕕᐊᖅᑐᖃᙱᒃᑲᓗᐊᕐᒪᖔᖅ ᓇᐅᒃᑯᓕᒫᖅ ᐊᒻᒪ 

ᑎᓕᓯᓗᑎ ᑕᐅᑐᑦᑎᐅᓂᐊᖅᑐᒥ ᐃᓗᓕᖃᐅᖅᑐᒻᒪᕆᐊᓗᖕᓂ ᐃᓂᓂ. 

  

ᐊᐅᓚᑦᑎᔾᔪᑏᑦ ᐊᐅᓚᑕᐅᑦᑎᐊᕐᓗᑎ ᑕᒻᒪᖅᑕᐅᖏᓪᓗᑎ.    

ᐊᐅᓚᐅᑎᐅᑉ ᐃᖏᕐᕋᓂᖓ ᖃᓄᐃᖏᓪᓗᓂ ᐊᒻᒪ 

ᒪᓕᑦᑎᐊᓲᖅ/ᐃᖏᕐᕋᓲᖅ ᓱᒃᑲᓕᓗᐊᙱᑦᑐᒥ ᐊᒻᒪ ᐊᖅᑯᑎᖓ 

ᖃᐅᔨᒋᐊᕙᒡᓗᒍ ᐅᓗᕆᐊᓇᖅᑐᖃᙱᒃᑲᓗᐊᕐᒪᖔᖅ. 

  

ᓇᓗᓇᐃᔭᑦᑎᐊᕐᓗᓂᒋᑦ ᐊᔪᙱᓐᓂᖃᕐᓂᖓᓂ ᐊᑐᑦᑎᐊᕈᓐᓇᕐᓂᖓᓂ 

ᐱᖁᑎᓄᑦ ᐊᐅᓚᑦᑎᔾᔪᑎᓂ. 

  

 

ᕿᒥᕐᕈᔭᐅᓂᖓ: 

ᑕᖅᑭᖓ ᐊᒻᒪ ᐊᕐᕌᒍᖓ ᑭᖑᓪᓕᕐᒥ ᕿᒥᕐᕈᔭᐅᓂᖓᓄᑦ: 

 

[ᓴᓇᔨᐅᑉ ᐊᑎᖓ − ᑎᑎᕋᑐᐃᓐᓇᕐᓗᒍ] [ᓴᓇᔨᐅᑉ ᐊᑎᓕᐅᕈᓯᐊ] [ᐊᑎᓕᐅᖅᑕᐅᔪᖅ ᐅᓪᓗᐊ] 

 

 

  

[ᖃᐅᔨᓴᖅᑎᐅᑉ ᐊᑎᖓ − ᑎᑎᕋᑐᐃᓐᓇᕐᓗᒍ] [ᖃᐅᔨᓴᖅᑎᐅᑉ ᐊᑎᓕᐅᕈᓯᐊ] [ᐊᑎᓕᐅᖅᑕᐅᔪᖅ ᐅᓪᓗᐊ] 

 

 

  

[ᑲᒪᔨᐅᔫᑉ ᐊᑎᖓ: − ᑎᑎᕋᑐᐃᓐᓇᕐᓗᒍ] 

 

 

[ᑲᒪᔨᐅᔫᑉ ᐊᑎᓕᐅᕈᓯᐊ] 

 

 

[ᐊᑎᓕᐅᖅᑕᐅᔪᖅ ᐅᓪᓗᐊ] 

ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ 

 



ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑐᐊᕕᕐᓇᖅᑐᒥ ᐅᓂᒃᑳᕆᓂᖅ  

ᐃᑲᕐᕋᓄᑦ−24-ᓄᑦ ᖃᓄᐃᑦᑐᕕᓂᕐᓂ ᐅᓂᒃᑳᓕᐅᕐᓂᕐᒧᑦ ᐅᖃᓗᒡᕕᒃᓴᖅ 

1 800 661-0792 

 

 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐱᓕᕆᔾᔪᓯᐅᔪᓄᑦ ᐅᖃᐅᓯᐅᑉ ᐊᓯᐊᒍᑦ ᐱᒍᒪᓐᓂᕈᕕᐅᒃ, ᖃᐅᔨᒋᐊᕐᕕᐅᔪᓐᓇᖅᑐᑦ. 

 ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ 

ᐱᓕᕆᔾᔪᑕᐅᔪᓄᑦ 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 


